
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᒥᓂᔅᑕ ᒪᓃᑦᑐᖅ 
ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
 
ᐅᖃᖅᑎ: ᑐᒃᓯᐊᓂᖃᕐᓂᐊᕐᕋᒪ ᐅᓪᓛᒪᓐᓇ. 
 
>>ᑐᒃᓯᐊᓂᖅ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 2. ᒥᓂᑕᐅᑉ ᐅᖃᐅᓯᖏᑦ. ᒥᓂᔅᑕ ᐱᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐅᑉ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 103-1(6): ᕿᒥᕐᕈᒍᑏᑦ ᑎᒥᒻᒧᑦ ᐊᐅᓚᖃᑦᑕᕐᓕᐅᔪᒥᒃ ᐱᕚᓕᑎᑦᑎᓂᐅᕗᖅ 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓ ᐅᖃᐅᔾᔨᒍᓐᓇᕋᒪ ᐃᓕᒃᓯᓐᓂᑦ ᐅᓪᓗᒥ 
ᐊᓂᒍᓕᖅᑐᓂᕐ ᑕᖅᑭᓂᑦ ᐱᓕᕆᕕᒐ ᐱᑎᑦᑎᖃᑦᑕᖅᓯᒪᒻᒪᑕ ᕿᒥᕐᕈᒍᑎᐅᔪᓂᑦ ᑎᒥᒻᒧᑦ ᐋᓐᓂᐊᕕᒻᒥ 
ᑲᖏᖅᖠᓂᕐᒧᑦ, ᐊᒻᒪᓗ ᐊᒥᓱᓄᑦ ᓄᓇᓕᓐᓄᑦ ᕿᑭᖅᑖᓗᒻᒥ. 
 
ᑕᐃᒪᓐᖓᓂᒃ ᐱᒋᐊᕐᓚᐅᕐᒪᑦ ᑕᒪᓐᓇ ᐃᑲᔪᖅᑕᐅᔾᔪᑎᐅᔪᖅ, ᐱᔪᓐᓇᑎᐊᖅᑐᓂ ᕿᒥᕐᕈᔨ ᑕᑯᓯᒪᓕᖅᑐᖅ ᐅᖓᑖᓂ 
200 ᐋᓐᓂᐊᕕᒃᑯᑦ ᑲᒪᒋᔭᐅᔪᓂᑦ. ᑐᑭᓕᐅᖅᑕᐅᔪᖅ ᑖᓐᓇ ᐃᒪᓐᓇᑎᒋ $168 ᑕᐅᓴᓐ 4 ᕼᓐᓇᓚᑦ 30 
ᐊᑐᖅᑕᐅᖏᓐᓂᖅᓴᐅᕗᖅ, ᐅᖃᖅᑏ, ᐋᓐᓂᐊᕕᒃᑯᑦ ᐃᖏᕐᕋᔾᔪᑎᖏᑎᒍᑦ ᐊᒻᒪᓗ ᐅᕙᒍᑦ ᑐᔪᒻᒥᐊᖃᑉᐸᑦᑐᓄᑦ 
ᑮᓇᐅᔭᖁᑎᖓᓄᑦ. 
 
ᐅᖃᖅᑏ, ᐃᓚᒋᓗᒍ ᐊᑐᖅᑕᐅᖏᓂᖅᓴᐅᓂᖓᓄᑦ ᑮᓇᐅᔭᖓᒍᑦ ᑕᒪᓐᓇ ᐱᓕᕆᓂᖅ ᐱᕕᖃᑦᑎᑦᑎᓯᒪᔪᖅ 
ᐱᐅᓯᕚᓕᖁᓪᓗᒍ ᐋᓐᓂᐊᕕᓕᐊᖅᐸᑦᑐᑦ ᑲᒪᒋᔭᐅᓂᖏᓐᓄᑦ ᐱᑦᔪᑎᒋᓪᓗᒍ ᓄᓇᕗᒻᒥᐅᑦ ᐊᖏᕐᕋᒥᓂ ᓄᓇᓕᒥᓂ 
ᐊᐅᓚᖃᑦᑕᖏᒻᒪᑕ ᕿᒪᐃᓇᑎᒃ ᐃᓚᒥᓂᑦ. ᐅᖃᖅᑏ, ᐊᐅᓚᕆᐊᖃᖔᕋᑎᒃ ᐃᖃᓗᓐᓄᑦ ᕿᒥᕐᕈᔭᐅᒋᐊᖅᑐᓂᐊᕈᑎᒃ 
ᐋᑕᓴᐅᓐᑯᑦ. 
 
ᐊᒻᒪᑕᐅᖅ ᐃᑲᔫᑎᖃᕈᓐᓇᖅᓯᒪᓕᕋᑦᑕ ᐊᓯᖏᑎᒍᑦ ᐃᑲᔫᑎᐅᔪᓂᑦ ᓄᓇᓕᓐᓂ ᐋᓐᓂᐊᕕᖏᑎᒍᑦ, ᐅᖃᖅᑏ, 
ᒥᑭᓪᓕᕙᓪᓕᖅᓯᓯᒪᕗᒍᑦ ᐱᔭᒃᓴᐅᔾᔪᐊᖃᑦᑕᖅᑐᓂᒃ ᑖᒻᒧᖔᖅᑕᐅᔭᕆᐊᖃᑉᐸᑦᑐᓂᒃ ᐃᖃᓗᓐᓂ ᐋᓐᓂᐊᕕᖓᓂ, 
ᐱᕕᒃᓴᖃᑦᑎᑦᑎᓂᖅᓴᐅᓕᖅᑐᑕ ᐋᓐᓂᐊᕕᒻᒥ ᑲᒪᒋᔭᐅᔪᓂᑦ ᑕᑯᔭᐅᒋᐊᖃᖅᓯᒪᔪᓄᑦ. 
 
ᐅᖃᖅᑏ, ᑭᖑᓪᓕᖅᐹᒥ ᐊᑑᑎᖃᒻᒪᕆᖅᑐᖅ ᑕᒪᒃᑯᐊ ᕿᒥᕐᕈᔭᐅᓃᑦ ᐃᓗᒻᒧᑦ ᐋᑐᓴᐅᓕᕆᔩᑦ ᐊᐅᓚᖃᑦᑕᕐᒪᑕ 
ᓄᓇᓕᓐᓄᑦ, ᐃᑲᔪᕈᓐᓇᖃᑦᑕᖅᑐᓂ ᑖᒻᒧᖔᕆᔨᓂᑦ ᐊᒻᒪᓗ ᐃᓕᓐᓂᐊᐸᓪᓕᐊᕐᓂᕐᒥᒃ ᐃᖅᑲᓇᐅᔭᖅᑎᖏᓐᓂᒃ 
ᐋᓐᓂᐊᕕᒃᑯᑦ. 
 
ᑕᑯᓐᓇᖅᑐᒍ ᐊᕐᕌᒍᒥ ᑮᓇᐅᔭᐃᑦ, ᐅᖃᖅᑏ, ᑕᒪᓐᓇ ᐱᑕᖃᕆᐊᖃᓕᓚᐅᖅᑐᖅ, ᑐᓴᕈᒥᓇᖅᑐᖅ ᑖᒃᑯᓄᖓ 
ᐱᓕᕆᕕᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᓄᕕᐱᕆ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2061 

 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 104-1(6): ᐃᓕᓐᓂᐊᕐᕕᒃ ᐅᓂᒃᑳᑕᖅᕕᐅᓂᖓᓂᑦ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᖅᓴᖅ ᐱᓕᕆᕕᒐ 
ᓴᖅᑮᓯᒪᓕᕐᒪᑦ ᐅᓂᒃᑳᑕᖅᕕᐅᓂᖓᓂᑦ ᑕᒪᒃᑯᓄᖓ ᓄᓇᕗᒻᒥ ᖁᖅᑎᓂᖅᓴᓄᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓄᑦ. 
ᑖᓐᓇ ᐅᓂᒃᑳᑕᖅᕕᐅᓂᐊᖅᑐᖅ, ᐊᑐᐃᓐᓇᐅᓂᐊᖅᑐᓂ ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ ᐊᒻᒪᓗ 
ᐅᐃᕖᑎᑐᑦ, ᖃᐅᔨᑎᑦᑎᓂᐅᓂᐊᖅᑐᖅ ᐃᓕᓐᓂᐊᖅᑎᓂᒃ ᑕᒪᑐᒧᖓ ᐱᓕᕆᕕᐊᓄᑦ ᓴᓇᔪᓕᕆᔨᒃᑯᓐᓂᑦ. 
ᓇᓗᓇᐃᖅᓯᔪᖅ ᐱᓕᕆᕕᐅᔪᑦ ᐊᕕᒃᑐᖅᑕᐅᓯᒪᓂᖏᓐᓂᑦ ᐊᒻᒪᓗ ᐃᓕᓐᓂᐊᕈᑎᐅᒍᓐᓇᖅᑐᑦ ᐱᑕᖃᕆᐊᓖᑦ 
ᑲᔪᓯᒐᓱᐊᕐᓂᐊᕐᓗᓂ ᑕᒪᒃᑯᓂᖓ ᐃᖅᑲᓇᐃᔮᓂᑦ. 
 
ᒐᕙᒪᐅᓪᓗᑕ, ᐅᖃᖅᑏ, ᐱᓕᕆᐊᖃᐃᓐᓇᐅᔭᕋᑦᑕ ᐊᖏᓪᓕᕚᓕᑎᑦᑎᓇᓱᐊᖅᑐᑕ ᐃᖅᑲᓇᐃᔭᖅᑎᖁᑎᑦᑎᓐᓂᑦ. 
ᑖᓐᓇ ᐅᓂᒃᑳᑕᖅᕕᐅᓂᖓ ᓴᖅᑮᓯᔾᔮᖏᑦᑐ ᑐᕌᖅᑐᖅ ᐃᓅᓱᒃᑐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᕐᓂᕐᒥᒃ 
ᓯᕗᓂᒃᑎᓐᓄᑦ ᐃᖅᑲᓇᕈᓐᓇᖁᓪᓗᒋᑦ ᓄᓇᕗᒻᒧᑦ. 
 
ᑐᓂᔭᐅᓂᐊᕐᓂᖓ ᑕᒪᓐᓇ ᐅᓂᒃᑳᑕᖅᕕᐅᓂᖓᓄᑦ ᓴᖅᑮᓯᔾᔮᖏᑦᑐᖅ ᑮᓇᐅᔭᐃᔭᕈᑎᐅᒃᑲᓂᕐᓂᒥᒃ ᒐᕙᒪᒃᑯᓐᓄᑦ. 
ᐅᖃᖅᑏ. ᐱᓕᕆᕕᓃᖔᑦᑐᑦ ᑎᓕᔭᐅᓯᒪᔪᑦ ᖃᐅᔨᒃᑲᐃᖃᑦᑕᕐᓂᐊᖅᑐᑦ ᓄᓇᓖᑦ ᐊᖏᔪᖅᑳᖏᓐᓂᑦ 
ᐃᓕᓐᓂᐊᕐᕕᖓᑕ ᐊᐅᓚᖅᓯᒪᒋᐊᖃᕐᓂᐊᕐᕈᑎᒃ ᑕᒪᑐᒥᖓ ᐋᖅᑭᒃᓯᓂᐊᖅᑎᓪᓗᒋᑦ ᐅᓂᒃᑳᑕᖅᕕᐅᓂᐊᓂᖓᓂᑦ 
ᐃᓕᓐᓂᐊᖅᕕᓄᑦ ᐃᓇᑦᑎᔪᓄᑦ. 
 
ᐅᕙᓂ ᑭᓐᖓᐅᑦ ᐱᓕᕆᐊᒃᓴᖓᓂ ᐃᓕᑉᐸᓪᓕᐊᖏᓐᓇᖅᑐᒍᑦ. ᐅᑉᐱᕈᓱᑉᐳᖓ ᐃᓅᓱᒃᑐᓂᑦ ᑲᔪᖏᖅᓴᓗᒋᑦ ᐊᒻᒪᓗ 
ᓄᓇᓖᑦ ᐱᕕᒃᓴᕆᔭᐅᔪᓂᒃ ᐅᑕᖅᑭᔪᑦ ᑖᒃᑯᓂᖓ ᑕᕝᕙᓂ ᒐᕙᒪᑦᑎᓐᓂ ᓄᓇᕗᒻᒥ ᑕᒪᒃᑯᐊ ᐃᓕᓐᓂᐊᖅᑏᑦ 
ᑐᓴᖅᑎᑕᐅᓯᒪᓗᑎ ᐃᓱᒪᓕᐅᕈᓐᓇᕐᓂᐊᕐᒪᑕ ᓯᕗᓂᒃᓴᒥᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 105-1(6): ᓯᓚᑦᔪᐊᕐᒥ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᕐᓂᖅ ᐅᓪᓗᖓ 
 
ᒥᓂᔅᑕ ᐄᑐᐊᖅ ᐲᑯ: ᓇᑯᒻᒦᒃ, ᐅᖃᖅᑎ. ᐅᖃᖅᑏ, ᓈᑎᐅᖑᔭᐅᓂᐊᖅᑐᒥ, ᑏᓰᕙ 1 ᓯᓚᑦᔪᐊᕐᒥ ᐊᐅᒃᑯᑦ 
ᐊᓐᓇᐅᒪᔾᔪᑎᖃᕈᓐᓃᕐᓂᖅ ᐅᓪᓗᒋᓂᐊᕐᒪᒍ. ᓯᓚᑦᔪᐊᓕᒫᒥ ᐅᖓᑖᓃᑦᑐᑦ 40 ᒥᓕᐊᓐ ᐃᓄᐃᑦ ᐊᐅᒃᑯᑦ 
ᐊᓐᓇᐅᒪᔾᔪᑎᖃᕈᓐᓃᖅᓯᒪᒻᒪᑕ. ᑕᒪᑐᒧ ᐊᒥᓲᓂᖏᑕ ᐊᖅᕙᓪᓗᐊᖓᓂᐅᒐᓗᐊᖅ ᓄᓇᖃᑦᑐᑦ ᐊᕗᕆᒃᑲᒥ, ᑕᐃᒪᓕ 
ᐅᕙᒍᑦ ᐃᑉᐱᒍᓱᒋᐊᖃᕈᓐᓂᕐᕋᑕ ᐃᒪᐃᓕᔭᐅᖏᓚᒍᑦ ᓄᓇᕗᒻᒥ. 
 

ᑳᓇᑕᒥ, ᐃᒪᓐᓇᐅᐸᓗᑉᐳᑦ 55 ᑕᐅᓴᓐ ᐃᓄᐃᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᕐᒥᔪᑦ ᑕᐃᒪᖓᑦ 1987-ᐸᒥᓂᑦ, 12 
ᐱᑕᓖᑦ ᐅᖃᐅᑕᐅᓯᒪᕗᑦ ᓄᓇᕗᒻᒥ. ᐊᒥᓲᖏᑑᔮᕋᓗᐊᖅᑎᓪᓗᒍ ᑖᓐᓇ ᓈᓴᐅᑎ, ᐅᖃᖅᑏ, ᐅᓗᕆᐊᓇᖅᑐᖃᕆᕗᑦ 
ᓄᓇᕗᒻᒥᐅᓄᑦ. 
 

ᖁᕝᕙᓯᒃᑐᒥᒃ ᐊᒥᓲᔪᖁᑎᖃᕋᑦᑕ ᐊᐃᑉᐸᕇᓐᓂᒃᑯᑦ ᐊᐃᑦᑐᕐᓗᖃᑦᑕᐅᑎᖃᑦᑕᕐᓂᖏᑦ, ᓲᕐᓗ ᖁᐱᕐᕆᓯᒪᓂᖅ 
ᐊᐃᑉᐸᖃᕐᓂᒃᑯᑦ ᐆᒃᑐᕋᐅᑎᐅᒻᒪᑦ ᖁᕝᕙᓯᓐᓂᕐᓴᒥᒃ ᐊᑦᑕᕐᓇᖅᑐᒦᓐᓇᑦᑕᑦᑕᐅᖅ ᐊᐅᒃᑯᑦ 
ᐊᓐᓇᐅᒪᔾᔪᑎᖃᕈᓐᓃᕐᓇᕐᑐᒥᒃ. 
 

ᐱᓕᕆᕝᕕᖁᑎᒐ ᐃᑲᔪᖅᓱᐃᒻᒪᑦ ᐃᓕᓐᓂᐊᖅᑎᑦᑎᓇᓱᐊᕐᓂᒃᑯᑦ ᐊᕐᕌᒍᓕᒫᒥ, ᐊᑑᑎᒋᓐᖑᐊᕐᓗᒍ 
ᖃᓄᐃᓕᐅᕐᓂᖏᑎᒍᑦ ᓲᕐᓗ ᓄᓇᕗᒻᒥ ᐊᓴᐱᓕᕆᓂᕐᒧᑦ ᑕᑯᔭᒐᖃᖅᑎᑦᑎᓪᓗᑕ, ᒪᒃᑯᒃᑐᐃᑦ 
ᐃᓕᓐᓂᐊᖅᑎᖃᑦᑕᐅᑎᓗᑎᒃ ᐊᒻᒪᓗ ᓄᓇᓕᒋᔭᖏᓐᓂ. 

ᐅᖃᖅᑏ ᐃᓚᐅᓂᖃᖃᑦᑕᖅᓯᒪᔪᒍᑦ ᐃᓅᓯᕐᒥᒃ ᓴᐳᔾᔨᓇᓱᐊᕐᓂᖅᑎᒍᑦ ᐅᓲᑉ ᐴᖏᓐᓂᒃ ᓴᖅᑭᑎᑕᐅᓯᒪᔪᑦ 
ᐸᐅᒃᑑᑎᒃᑯᓐᓂ, ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ. 
 
ᑭᖑᓪᓕᖅᐹᖅ ᐅᖃᖅᑏ, ᐃᖅᑲᓇᐃᔭᖅᑎᕗᑦ ᐋᖅᑭᒃᓱᐃᓯᒪᕗᑦ ᐊᓴᐱᐅᑉ ᒥᒃᓵᓄᑦ ᐱᓱᒃᑎᑦᑎᓪᓗᑎᒃ ᓄᓇᕘᓕᒫᒥ 
ᓯᑎᐱᕆᐅᓚᐅᖅᑐᒥ. 
 
ᐅᖃᖅᑏ, ᐃᓄᖁᑎᕗᑦ ᐃᓕᓐᓂᐊᖅᑎᑕᐅᑉᐸᑕ ᖃᓄᖅ ᐅᓲᑉ ᐴᖓᓂᒃ ᐊᒻᒪᓗ ᐊᓯᖏᓐᓂᒃ ᐅᓗᕆᐊᓇᖏᑦᑐᒃᑯᑦ 
ᐊᐃᑉᐸᖃᕐᓂᖅ ᐊᓴᐱᑖᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᓯᖏᓐᓂᒃ ᐊᐃᑦᑐᕐᓗᒃᑕᐃᓕᑎᑦᑎᓂᕐᒧᑦ. 
ᓂᕆᐅᓐᓂᖃᕈᓐᓇᖅᐳᒍᑦ ᐊᑯᓂᐅᓂᖓᒍᑦ ᐃᓄᐃᑦ ᐊᐃᑦᑐᕐᓗᒃᑕᐅᖃᑦᑕᕈᓐᓃᖅᐸᑕ ᑕᒪᔅᓱᒧᖓ 
ᐊᐃᑦᑐᕐᓗᓐᓇᒻᒪᕆᒃᑐᒧᑦ ᖁᐱᕐᕆᑕᐅᒐᔭᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎ 3. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᕼᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ 
 

ᒪᓕᒐᓕᐅᖅᑏᑦ ᐅᖃᐅᓯᖏᑦ 314–1(6): ᓱᓕ ᕿᓂᕐᓴᖅᑐᑦ ᖁᕐᓗᒃᑐᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᕕᒃ ᑐᓴᖅᑎᑦᑐᒪᑐᐃᓐᓇᖅᐸᒃᑲ ᐃᒃᐸᒃᓴᖅ ᐅᖃᓚᐅᕋᒪ ᓱᓕ 
ᖁᕐᓗᒃᑐᒥ ᕿᓂᕐᓴᕐᒪᑕ ᐊᖑᓇᓱᒃᑎᐅᔪᒥᒃ. ᑲᑎᒪᕕᒻᒥ ᑐᓴᖅᑎᑦᑎᔪᒪᑐᐃᓐᓇᖅᑐᖓ, ᐅᓪᓗᒥ ᓱᓕ ᕿᓂᕐᓴᕐᒪᑕ 
ᑭᓯᐊᓂ ᓯᓚᕐᓗᓐᓂᖓᓄᑦ ᕿᓂᕐᓴᕐᓂᐅᔪᖅ ᓱᒃᑲᐃᓪᓕᔾᔪᑕᐅᒻᒪᑦ. 
 
ᑐᓴᖅᑎᑦᑐᒪᒋᕙᒃᑲ ᖁᕐᓗᒃᑐᒥᐅᑦ ᐃᓚᒋᔭᒃᑲ ᓂᐅᕐᕈᕝᕕᒋᓂᐊᕋᒃᑭᑦ. ᐃᓕᔅᓯᓐᓂᒃ ᐃᓱᒪᒋᔭᖃᖅᐳᒍᑦ ᐊᒻᒪᓗ 
ᓈᓚᒃᐳᒍᑦ ᑐᒃᓯᐊᕐᓂᕆᔭᔅᓯᓐᓂᒃ, ᐃᓱᒪᒋᕙᑦᑎᒋᑦᑕᐅᖅ ᑐᒃᓯᐊᕐᓂᒃᑯᑦ, ᑲᑎᒪᕕᒻᒥ 
ᑐᓴᕆᐊᖅᑎᑦᑎᒐᓱᐊᒃᑲᓐᓂᑐᐃᓐᓇᖅᐳᖓ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 315–1(6): ᓇᓄᐃᑦ ᓄᓇᓖᑦ ᖃᓂᒋᔭᖏᓐᓃᓐᓂᖏᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᓪᓗᒥ ᒪᑭᑉᐳᖓ ᐅᖃᐅᓯᖃᕈᒻᒪᓪᓗᖓ ᓇᓄᕐᓂᒃ. 
ᑕᐃᒪᓐᖓᓂᑦ ᒪᓕᒐᓕᐅᖅᑎᓐᖑᓚᐅᖅᓯᒪᑎᓪᓗᖓ ᒪᓕᒐᓕᐅᕐᕕᒻᒥ, ᐅᖃᐅᓯᖃᖃᑦᑕᖅᓯᒪᓕᕋᒪ ᓇᓄᐃᑦ 
ᐱᔭᐅᔪᓐᓇᕐᓂᖏᑕ ᓄᖅᑲᕐᑕᕐᕕᖏᑕ ᒥᒃᓵᓄᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᓂᒃ ᐊᒻᒪᓗ ᖁᕕᐊᓱᒃᐳᖓ ᐅᖃᕐᓗᖓ 
ᐃᓚᖏᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᖕᒥᖕᒪᑕ ᓇᓄᐃᑦ ᒥᒃᓵᓄᑦ. 
 
ᐅᖃᖅᑏ, ᐊᐅᔭᐅᓚᐅᕐᑐᖅ ᓄᓇᓕᖁᑎᒋᔭᓐᓂ, ᕿᑭᖅᑕᕐᔪᐊᖅ ᓄᓇᓕᖓᓂ, 14-ᒥᑦ 20-ᒧᑦ 
ᓇᓄᖅᑕᖃᐅᖃᑦᑕᓚᐅᕐᒪᑦ ᕿᑭᖅᑕᕐᔪᐊᒥ ᐊᒻᒪᓗ ᓄᓇᓕᒋᔭᓐᓂ ᐊᐅᔭᐅᓚᐅᖅᑐᖅ, 13-ᖑᓚᐅᕐᒪᑕ ᓇᓄᐃᑦ ᑖᒃᑯᐊ 
ᓄᓇᓕᓐᓄᐊᖃᑦᑕᖅᓯᒪᔪᑦᑕᐅᖅ. 
 
ᐅᖃᖅᑏ, ᐊᒥᓱᒻᒪᕆᓐᓂᒃ ᓇᓄᕐᓄᑦ ᑎᑭᕌᖅᑕᐅᖃᑦᑕᖅᓯᒪᓕᕋᑦᑕ ᓄᓇᓕᑦᑎᓐᓂ ᐊᒻᒪᓗ ᐊᒥᓱᑦ ᐃᓄᐃᑦ 
ᐅᕙᑦᑎᓐᓂᒃ ᐅᒃᐱᕈᓱᖃᑦᑕᖅᓯᒪᖏᒻᒪᑕ ᐅᖃᐅᓯᖃᓕᕌᖓᑦᑕ ᓇᓄᐃᑦ ᐊᑦᑕᕐᓇᖅᑑᓂᖏᓐᓄᑦ. ᓱᕈᓯᓄᑦ 
ᓄᓇᓕᐅᔪᓂ ᐊᑦᑕᕐᓇᖅᑐᒻᒪᕆᐊᓘᒻᒪᑦ. ᐃᓄᖕᓄᑦ ᓄᓇᓕᖕᓂ, ᑕᒪᓐᓇ ᐱᖏᒐᒍᑕᐅᖃᑦᑕᖅᓯᒪᓪᓗᓂ ᑭᓯᐊᓂ 
ᐱᕐᕈᓗᐊᕿᔪᖃᓚᐅᖅᓯᒪᖏᒻᒪᑦ. 

1960-ᖏᓐᓂᐅᖅᑰᕐᑐᖅ, ᓇᓄᕐᒧᑦ ᐅᒋᐊᖅᑕᐅᔪᖃᓕᓚᐅᖅᓯᒪᒐᓗᐊᕐᒪᑦ, ᐃᓄᒃ ᐅᒋᐊᖅᑕᐅᑲᓴᒃᑐᖅ 
ᐊᑦᑕᕐᓇᖅᑐᒦᓚᐅᕐᒪᑦ, ᐊᒻᒪᓗ ᑕᐃᒪᐃᓕᔪᓐᓇᕆᓪᓗᓂ ᓇᓄᐃᑦ ᐊᒥᓲᓕᕐᓂᖏᓐᓄᑦ ᑕᒪᒃᑯᐊ 
ᓄᓇᓕᓐᓄᐊᖅᑲᖅᐸᓪᓕᐊᓕᕐᒪᑕ. 
 
ᐅᖃᖅᑏ, ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓂᑦ ᓇᓄᐃᑦ ᓴᓪᓘᓗᐊᖏᑦᑐᑦ ᐅᓪᓗᒥᐅᓕᖅᑐᑎᑐᑦ ᐊᒻᒪᓗ 
ᐅᓇᑕᐅᑎᕙᑦᑐᑎᒃ ᓂᕿᒧᑦ. 
 
ᐊᒥᓲᓂᖏᓐᓄᑦ ᓇᓄᐃᑦ, ᑲᑉᐱᐊᓇᖅᓯᓕᕐᒪᑦ ᐊᒻᒪᓗ ᐃᒃᐱᒋᔭᐅᒋᐊᖃᓕᖅᑐᑎᓪᓗ ᖃᓄᐃᓕᔪᖃᓚᐅᖏᓐᓂᖓᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 316-1(6): ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔫᑎᖃᕈᓐᓇᕐᓂᖓ ᓄᓇᕗᒻᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᐅᔪᑦ ᒪᓕᒐᓕᐅᖅᕕᒻᒥ ᖃᐅᔨᒪᒻᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᑑᑎᖃᕈᓐᓇᕐᓂᖏᓐᓂᑦ ᐊᐅᓚᓂᕆᔭᖓᓄᑦ ᓄᓇᕗᑦ ᒐᕙᒪᖓᑕ, ᑭᓯᐊᓂ ᐊᒥᓱᑦ 
ᐃᓱᒪᔫᔮᕐᒪᑕ ᐱᖅᑯᓯᑐᖃᕐᒧᑦ ᖃᐅᔨᒪᓂᖅ ᑕᐃᑲᓂ ᑭᓯᐊᓂ ᐊᑐᖅᑕᐅᓂᑰᒻᒪᑦ ᐊᒻᒪ ᓄᓇᒥ ᐊᐅᓚᖅᓯᒪᓗᓂ 
ᑭᓯᐊᓂ. 
 
ᐅᖃᖅᑏ, ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔫᑎᒍᓐᓇᕐᒪᕆᑦᑐᑦ ᐅᕙᑦᑎᓐᓄᑦ ᒐᕙᒪᐅᓪᓗᑎ. ᒐᕙᒪᒃᑯᑦ ᓄᓇᕗᒻᒥ 
ᐊᒥᓱᓂᒃ ᐃᓪᓗᖁᑎᖃᒻᒪᑕ ᐊᒻᒪᓗ ᓄᓇᓕᓐ ᐊᑐᖅᐸᑦᑕᖏᑦ ᐊᐅᓚᒍᓐᓇᖁᓪᓗᒋᑦ ᐃᓘᓇᖏᓐᓂ ᓄᓇᓕᓐᓂ 
ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᐊᑐᖅᑐᑎᒃ ᐊᒥᓱᓂᒃ ᑮᓇᐅᔭᓂᑦ ᐅᖅᑰᔾᔪᑎᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ 
ᒪᑭᑕᑎᑕᐅᓂᖏᓐᓄᓪᓗ ᐃᓪᓗᖁᑎᖏᑕ. 
 
ᐅᖃᖅᑏ, ᐊᑐᖅᑕᐅᓂᖏᒍᑦ ᐱᖅᑯᓯᑐᖃᐃᑦ ᖃᐅᔨᒪᓂᐅᔪᑦ ᐅᑭᐅᒃᑯᑦ, ᑖᓐᓇ ᒐᕙᒪᕗᑦ ᐊᒥᓱᓂᒃ ᑮᓇᐅᔭᓂᑦ 
ᐊᑐᖏᐹᓪᓕᕈᓐᓇᕐᒪᕆᑦᑐᑦ ᐅᖅᑰᔾᔪᑎᑎᒍᑦ ᐊᒻᒪᓗ ᐊᐅᓚᑕᐅᓂᖏᒍᑦ ᐅᖅᑰᒋᐊᖃᓐᓂᖏᒍᑦ ᐃᓪᓗᖁᑎᒋᔭᐅᔪᑦ 
ᐊᐳᑎᒥᒃ ᐊᑐᕐᓗᑎᒃ. ᐊᒻᒪᓗ ᑖᓐᓇ ᒐᕙᒪᐅᔪᖅ ᐊᒥᓱᓂᒃ ᑮᓇᐅᔭᓂᒃ ᐊᑐᓐᖏᐹᓕᕈᓐᓇᕐᒥᔪᖅ ᐃᓄᐃᑦ ᐃᓪᓗᖏᒍᑦ, 
ᐃᖅᑲᓇᐃᔭᖅᑏ ᐃᓪᓗᖏᑦ, ᐊᓐᓂᐊᕖᑦ ᐊᒻᒪᓗ ᐊᓯᖏᑦ ᐃᓪᓗᖁᑎᒋᔭᐅᔪᑦ ᐊᐳᑎᒥᒃ ᓱᕕᔾᔭᐃᑯᑕᖃᑉᐸᑉᐸᑕ. 
 
ᐅᖃᖅᑏ, ᑕᒪᓐᓇᑦᑕᐅᖅ ᐃᖅᑲᓇᐃᔮᕆᔭᐅᓕᕈᓐᓇᕐᒪᑦ ᐅᑭᐅᒃᑯᑦ ᐃᖅᑲᓇᐃᔭᖏᑦᑐᓄᑦ ᐊᒻᒪᓗ 
ᐊᑐᓐᖏᓂᖅᓴᐅᓕᕐᓗᑎᒃ ᑮᓇᐅᔭᓂᑦ ᐊᐅᓚᔾᔪᑎᑎᒍᑦ ᐊᒻᒪᓗ ᒪᑭᑕᑎᑕᐅᓂᖏᑎᒍᑦ ᒐᕙᒪᒃᑯᑦ ᐊᑐᓕᕈᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃ 
 
ᐅᖃᖅᑎ: ᑲᑎᒪᔩ ᐅᖃᐅᓯᖏᑦ. ᐊᕐᕚᓪᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 317-1(6): ᔨᐱᑎ ᓄᓐᖓᐅᑉ ᐅᖃᐅᓯᓕᐊᖓ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᕗᖓ ᐃᓘᓇᑕ ᑐᓴᖅᓯᒪᓕᕋᑦᑕ ᐅᓪᓛᒪᓐᓇ ᑕᐃᒃᓱᒪᓂ ᔨᐱᑎ 
ᓅᓐᖓᖅ ᓈᓚᐅᑎᒃᑰᒻᒪᑦ ᐱᑦᔪᑎᖃᑦᑐᓂ ᐱᖅᑯᓯᑐᖃᓐᓂᒃ ᑕᐃᒃᓱᒪᓂ ᐊᖅᕕᓂᐊᖅᑐᒥᓃᑦ ᑎᑭᑉᐸᓪᓕᐊᓕᖅᑎᓪᓗᒋᑦ 
ᐃᓄᐃᑦ ᓄᓇᖓᓐᓄᑦ ᐅᕝᕙᓘᓐᓂᑦ ᓴᐃᓇᒨᖅᐸᓪᓕᐊᓕᖅᑎᓪᓗᒋᑦ ᐊᒻᒪᑦᑕᐅᖅ ᕿᓂᖅᑎᓪᓗᒋᑦ ᓱᓪᓗᐊᓗᒃ 
ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ ᐊᖅᑯᑎᖓᓂᑦ. 

ᐊᑐᖃᑦᑕᓚᐅᕐᒪᑕ ᐃᓄᓐᓂᑦ ᖃᐅᔨᒪᔨᑎᖃᑦᑐᑎᒃ ᐊᒻᒪᓗ ᒫᓐᓇᕋᑖᖅᑎᐊᖅ, ᐊᔪᕆᖅᓱᐃᔨᕈᔪᐃᑦ ᐊᒻᒪᓗ 
ᐋᖏᓕᑲᒃᑯᑦ ᐊᔪᕆᖅᓱᐃᔨᖏᑦ ᑎᑭᑉᐸᓪᓕᐊᓕᖅᑎᓪᓗᒋᑦ, ᐅᓂᒃᑳᑦᑕᖃᒻᒪᑦ ᑕᐃᒃᑯᐊ ᒥᒃᓵᓄᑦ ᑐᓴᖅᑲᐅᔭᕗᑦ 
ᐅᓪᓛᖅ. 
 
ᐊᒻᒪᓗ ᖃᐅᔨᒪᒐᑦᑕ ᓇᓗᓇᐃᖅᑕᐅᓯᒪᖏᒻᒪᑕ ᐱᔪᓐᓇᕐᓂᕆᔭᖏᑦ ᐃᓄᐃᑦ ᐱᑦᔪᑎᒋᓪᓗᒍ ᐃᓄᓐᓂᑦ 
ᑕᐅᑦᑐᒐᖃᖅᓯᒪᖏᒻᒪᑕ ᓲᖃᐃᒻᒪ ᐃᓄᐃᑦ ᑲᒪᒋᔭᖃᓕᖅᓯᒪᒻᒪᑕ ᑖᒃᑯᓂᖓ, ᐅᖅᑰᑎᑕᐅᓪᓗᑎᒃ, ᓂᕆᑎᑕᐅᕙᑦᑐᑎᒃ, 
ᐊᓐᓄᕌᓂᒃ ᐅᖅᑰᔪᓂᑦ ᐱᑎᑕᐅᕙᑦᑐᑎᒃ. ᑕᑯᕙᑦᑕᕗᑦ ᕿᒥᕐᕈᐊᒐᑎᒍᑦ ᐅᓂᒃᑳᑯᓪᓘᓐᓃᑦ ᐊᒃᓱᐊᓗᑦ 
ᐱᔪᓐᓇᖅᑑᔮᖅᑐᑎᒃ. 
 
ᐊᕐᕌᓂ ᐅᖃᐅᓯᖃᓚᐅᕐᒥᒐᑦᑕ ᑳᑉᑕᓐ ᕼᐊᓄᓕ ᓛᕐᓴᓐᒥᑦ, ᐅᒥᐊᖅᑐᓚᐅᖅᑐᖅ ᑕᒪᐅᓇᑎᒍᑦ ᓱᓪᓗᐊᓗᒃ ᐅᐊᓕᓂᕐᒥᑦ 
ᕿᑭᖅᑖᓗᖕᒧᑦ ᑕᕆᐅᒃᑯᑦ ᐊᖅᑯᑎᖓᒍᑦ ᐃᑲᔪᖅᑕᐅᓪᓗᓂ ᑖᒃᓱᒧᖓ ᔫ ᐸᓂᒃᐸᑯᑦᓱᒃ ᐊᒻᒪᓗ ᖃᔮᖅ ᐊᒻᒪᑕᐅᖅ 
ᐃᓚᒋᔭᖏᓪᓗ. 
 
ᐃᓚᖏᑦ ᐃᓚᖏᑕ ᖃᔮᑉ ᐊᒻᒪᓗ ᐸᓂᒃᐸᑯᑦᑑᑉ ᐃᓅᔪᑦ ᓱᓕ ᐊᒻᒪᓗ ᐃᓚᒋᔭᐅᓚᐅᕐᒥᔪᑦ ᑕᐃᒃᓱᒪᓂ 
ᐅᒥᐊᖅᑐᑎᓪᓗᒋᑦ. ᑳᑉᑕᓐᖓ ᐊᒻᒪᓗ ᐅᒥᐊᖅᑐᖃᑎᖏᑦ ᐱᓕᕆᔨᖏᑦ ᓴᐱᓕᖃᑦᑕᓚᐅᖅᑐᑦ ᐊᒻᒪᓗ 
ᓱᕈᓯᓚᐅᔭᓕᖅᐸᑦᑐᑎᒃ ᓴᐱᓕᕋᐃᒐᒥᒃ, ᖃᔮᖅ ᐊᒻᒪᓗ ᐸᓂᒃᐸᑯᑦᑐᒃ ᑲᒪᒋᔭᖃᓕᖃᑦᑕᓚᐅᖅᑑᒃ ᑳᑉᑕᓐᒥᑦ 
ᐃᖏᕐᕋᓇᓱᐊᖅᑎᓪᓗᒋᑦ ᑕᕝᕘᓇ ᐊᖅᑯᑎᖓᒍᑦ. 
 
ᐊᒥᓱᑦ ᓱᓕ ᐃᓄᐃᑦ ᐊᓯᖏᑦ, ᐅᓇᓗ ᓄᐊ ᐱᐅᒑᑦᑐᖅ, ᐊᐅᓚᓚᐅᖅᓯᒪᒻᒥᔪᖅ ᐃᒡᓗᓕᒃᒥᑦ ᑕᓗᖅᔪᐊᕐᓄᑦ 
ᕿᒧᒃᓯᒃᑯᑦ ᐊᒥᓱᐊᖅᑎᖅᑐᓂ. ᐊᐅᓚᕈᔾᔭᓂ ᑲᒪᒋᔭᖃᑦᑕᓚᐅᖅᑕ ᐃᕐᓂᕐᒥᑎᑐᑦ ᐃᓅᖏᒃᑲᓗᐊᕐᕋᒥ. 
 
ᐊᑦᔨᖃᓴᑦᑎᐊᕆᒻᒪᒍ ᑐᓴᖅᑲᐅᔭᑦᑕ ᐅᓪᓛᖅ ᓈᓚᐅᑎᒃᑯᑦ ᐊᒻᒪᓗ ᐊᒥᓲᒻᒪᑕ ᑕᒻᒪᖅᑕᐅᓯᒪᔪᑦ ᐅᓂᒃᑳᖑᑎᓪᓗᒋᑦ 
ᐃᓄᐃᑦ ᑎᑎᕋᖅᑕᐅᓯᒪᕙᒐᑎᒃ ᐅᖃᓕᒫᒐᑎᒍᑦ, ᐃᓄᐃᑦ ᑕᐅᑐᒃᑕᐅᖏᒻᒪᑕ. 
 
ᑕᐃᒪᐃᒻᒪᑦ ᐊᐱᕆᔪᒪᕙᒋᑦ ᐱᔾᔪᑎᓕᒃ ᑕᒪᑐᒥᖓ ᓈᒻᒪᒃᓯᑉᐸᑦ. ᐃᓄᐃᑦ, ᐃᓚᒋᔭᐅᑎᑕᐅᓂᐊᖏᑉᐸᑕ ᐅᓂᒃᑳᖅᑐᐊᓂ 
ᐃᓄᐃᑦ ᑕᒪᒃᑯᐊ ᐃᑲᔪᕈᓐᓇᑦᑎᐊᖅᑐᑦ ᑕᒪᒃᑯᓂᖓ ᐱᔾᔪᑎᒋᓪᓗᒍ ᓱᓕ ᑖᒃᑯᐊ ᐃᓄᐃᑦ ᐅᓪᓗᒥ ᐃᓅᒻᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 318–1(6): ᐃᓄᐃᑦ ᖃᐅᔨᒪᔭᑐᖃᖏᑦ - ᐊᓴᐱ/ᐊᐅᒃᑯᑦ 
ᐊᓐᓇᐅᒪᔾᔪᑎᖃᕈᓐᓃᕐᓂᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑕᓪᓕᕐᒥᐅᒐᓗᐊᖅᑎᓪᓗᒍ. ᐅᖃᐅᓯᖃᔾᔮᖅᑰᖏᓐᓇᒪ 
ᑎᔅᓯᓇᖅᑐᒥᒃ. ᓴᓂᕋᔭᒻᒥ ᐃᓚᒋᔭᒃᑲ ᑕᕝᕙᐅᕗᑏᖅᐸᒃᑲ ᐊᒻᒪᓗ ᑕᑯᔭᕆᐊᑭᑕᒃᓴᕆᓕᕋᓗᐊᖅᑕᓯ. 
 
ᐅᖃᖅᑏ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓄᓪᓗ ᐅᖃᐅᓯᒃᓴᖃᕋᑖᖅᑲᐅᒻᒪᑦ ᒥᓂᔅᑕᐃᑦ 
ᐅᖃᐅᓯᒃᓴᖓᒍᑦ ᐱᔾᔪᑎᖃᕐᓗᓂ ᐊᓴᐱᒥᒃ ᐊᒻᒪᓗ ᐊᓴᐱᐅᑉ ᐊᒻᒪ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᒃᓂᐅᑉ 
ᐊᑦᑕᕐᓇᖅᑑᓂᖓᓂᒃ. ᐄ, ᑕᒪᓐᓇ ᓱᓕᔪᖅ. ᐃᑉᐸᒃᓴᖅ ᐅᖃᐅᓯᖃᓚᐅᕋᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖓᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐱᖅᑯᓯᖏᓐᓂᒃ, ᑕᒪᓐᓇ ᐱᔾᔪᑎᒋᓪᓗᒍ ᐅᓪᓗᒥ, ᐊᑐᕈᓐᓃᕋᑦᑕ ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ ᐊᒻᒪᓗ ᐱᖅᑯᓯᑐᖃᖏᓐᓂᒃ ᐱᔾᔪᑎᒋᓪᓗᒍ ᑭᓱᓕᒫᑦ ᑲᓐᖑᓇᖅᑑᔭᕆᐊᖃᓕᕐᓂᖏᓐᓄᑦ. 
ᐱᓗᐊᖅᑐᒥᒃ ᐊᓴᐱᑖᖅᓯᒪᓕᖅᑎᓪᓗᒋᑦ ᐅᕝᕙᓘᓐᓃᑦ ᐋᓐᓂᐊᖃᕐᓂᐅᔪᓂᒃ. 
 
ᒪᓕᓪᓗᒍ ᐱᔪᓐᓇᐅᑎᕗᑦ, ᐊᑐᓕᕋᑖᕐᓂᑰᒐᑦᑕ ᑕᒪᒃᑯᓂᖓ ᐱᔪᓐᓇᐅᑎᓂᒃ. ᓯᕗᓂᕆᖃᑦᑕᖅᓯᒪᔭᑦᑎᓐᓂ ᐃᓄᐃᑦ 
ᐱᔪᓐᓇᐅᑎᒥᖕᓂᒃ ᐊᑐᖃᑦᑕᓚᐅᖅᓯᒪᖏᒃᑲᓗᐊᕐᒪᑕ ᐃᓅᓇᓱᐊᕆᐊᖃᖃᑦᑕᖅᓯᒪᖕᒪᑕ. ᖃᐅᔨᒪᔪᐃᓐᓇᐅᔪᒍᑦ ᐃᓅᑉ 
ᐱᔪᓐᓇᐅᑎᖓ ᐱᐅᓂᖓᓄᑦ ᑭᓯᐊᓂ ᐃᓛᓐᓂᒃᑯᑦ ᑭᖑᕙᕆᐊᕈᑎᐅᖃᑦᑕᕐᒪᑦ ᐊᒻᒪᓗ ᐃᓛᓐᓂᒃᑯᑦ ᐱᐅᖏᑦᑐᒥᒃ 
ᐊᒃᑐᐃᓂᖃᖃᑦᑕᕆᓪᓗᓂ. 

ᐄ, ᐃᓄᐃᑦ ᐱᖅᑯᓯᖓᑦ ᐊᒻᒪᓗ ᐃᓕᖅᑯᓯᖓᑦ ᐊᑑᑎᖃᓕᖅᑎᒃᑯᑦᑎᒍᑦ ᑕᒪᒃᑯᓄᖓ ᑕᐃᒪᓕ ᐱᐅᓯᕚᓪᓕᕋᔭᕐᒪᑕ 
ᓲᕐᓗ ᖁᐱᕐᕆᓯᒪᓂᐅᔪᑦ. ᐊᓴᐱ ᐱᖅᑯᓯᓪᓚᕆᒃᑎᑐᑦ ᑲᒪᒋᓇᓱᐊᕈᑦᑎᒍᑦ, ᐊᓴᐱ ᐱᓕᕆᐊᕆᓇᓱᒃᑯᑦᑎᒍᑦ ᐊᑐᕐᓗᒍ 
ᐃᓕᖅᑯᓯᑐᖃᖅ ᑕᐃᒪᓕ ᐃᓱᒫᓗᒍᑎᒃᓴᖃᓗᐊᕋᔭᖏᒻᒪᑦ. ᖃᐅᔨᒪᖏᑦᑐᖓ ᑐᑭᓯᓪᓚᕆᒻᒪᖔᖅᐱᑦ 
ᐅᖃᐅᓯᕆᓇᓱᐊᖅᑕᓐᓂᒃ. 
 
ᐃᓕᖅᑯᓯᑐᖃᕆᓚᐅᖅᑕᕗᑦ ᑕᒻᒪᖅᑐᖃᑐᐊᖅᐸᑦ ᐃᓄᐃᑦ ᑲᑎᖃᑎᒌᑉᐸᓚᐅᖅᓯᒪᖕᒪᑕ ᖃᓄᐃᓕᖓᓂᐅᔪᒥᒃ 
ᐋᖅᑭᒃᓯᓇᓱᐊᕐᓗᑎᒃ. ᐅᓪᓗᒥᐅᓕᖅᑐᕐᓕ, ᐃᓱᒫᓗᒍᑎᖃᕋᓗᐊᕈᑦᑕ ᐃᓗᐊᖏᔾᔪᑎᖃᕋᓗᐊᕈᑦᑕᓘᓐᓃᑦ 
ᐱᓕᕆᐊᕆᔪᓐᓇᐃᓪᓕᔭᕗᑦ ᐱᔾᔪᑎᒋᓪᓗᒍ ᑲᓐᖑᓇᖅᑑᓕᕐᓂᖏᓐᓄᑦ. 
 
ᑖᒃᑯᐊ ᑕᕝᕙ ᐊᒡᕕᐊᕈᑎᐅᕙᓕᖅᑐᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᓂᑦ ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ? ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 319–1(6): ᐱᔨᑦᑎᕋᕈᑕᐅᔪᑦ ᓇᑲᑎᖅᑕᐅᔪᑦ ᐊᑦᑎᒃᓯᒋᐊᖅᑕᐅᔪᓪᓘᓐᓃᑦ 
ᓄᓇᕗᑦ ᐃᓕᓐᓂᐊᕐᕕᖏᓐᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖃᓄᐃᓕᖓᓂᐅᔪᖅ ᑕᒪᓐᓇ 
ᑕᐃᒪᐃᑦᑕᕆᐊᖃᖏᑦᑑᒐᓗᐊᖅ ᓇᓗᓇᐃᔭᕈᒪᓪᓗᒍ. ᐊᕕᒃᑐᖅᓯᒪᓂᐊᑕ ᐊᖓᔪᖅᑳᖃᕐᕕᖓᓂ, ᖃᐅᑕᒫᑦ 
ᐱᕈᖅᐸᓪᓕᐊᖏᓐᓇᕐᑐᖅ, ᑲᓐᖑᓇᖅᑑᕗᖅ ᐱᔨᑦᑎᕋᕈᑕᐅᔪᑦ ᓇᑲᑎᖅᑕᐅᕙᓪᓕᐊᖏᓐᓇᕐᒪᑕ 
ᖁᕝᕙᕆᐊᖅᑕᐅᓐᖏᖔᕐᓗᑎᒃ. 
 
ᐅᖃᖅᑏ, ᓄᓇᕗᒻᒥᐅᓕᒫᑦ, ᒪᒃᑯᒃᑐᐃᑦ ᐱᕋᔭᒃᑎᐅᒐᓗᐊᖅᐸᑕ, ᑎᒍᔭᐅᓯᒪᒐᓗᐊᖅᐸᑕ ᕿᑭᖅᑖᓗᒃ 
ᐃᑲᔪᖅᑕᐅᕕᖓᓂ, ᐃᑲᔪᖅᑕᐅᔭᕆᐊᓖᑦ ᐃᓕᓐᓂᐊᖅᑎᐅᒐᓗᐊᖅᐸᑕ, ᐊᖏᕐᕋᒥ ᐃᓕᓐᓂᐊᖅᑎᐅᒐᓗᐊᖅᐸᑕ, 
ᐃᓄᑐᖃᐅᒐᓗᐊᖅᐸᑕ, ᐊᕐᓇᐅᒐᓗᐊᖅᐸᑕ ᐊᕐᓇᐃᑦ ᕿᒫᕕᖓᓂ ᐊᒻᒪᓗ ᐸᐃᕆᕕᒻᒥᐅᑕᐅᒐᓗᐊᖅᐸᑕ ᐅᕝᕙᓘᓐᓃᑦ 
ᐊᓯᖏᑦ ᑲᑐᔾᔨᖃᑎᒌᖑᔪᑦ ᐊᑐᐃᓐᓇᖃᑦᑎᐊᕆᐊᖃᕋᓗᐊᕐᒪᑕ ᕿᒥᕐᕈᐊᒐᖃᕐᕕᓐᓄᑦ. 
 
ᑭᓯᐊᓂ ᐅᖃᖅᑏ, ᐃᓱᒪᒋᔭᐅᓗᐊᖃᑦᑕᕈᓐᓃᕐᓂᖏᓐᓄᑦ ᐊᒻᒪᓗ ᓯᕗᓪᓕᐅᔾᔭᐅᓗᐊᖅᓯᒪᔪᓐᓃᖅᑎᓪᓗᒋᑦ ᑖᒃᑯᐊᓕᒫᖅ 
ᑲᑐᔾᔨᖃᑎᒌᖑᔪᑦ ᐊᑐᒐᒃᓴᖃᔾᔮᔪᓐᓃᖅᑐᑦ. ᖃᓄᐃᒻᒪᑦ ᑕᒪᓐᓇ ᑕᐃᒪᐃᓕᖅᐸ? ᐱᔾᔪᑎᒋᓪᓗᒍ ᐊᒥᓲᓗᐊᖏᑦᑐᑦ 
ᐊᕐᕌᒎᓯᒪᓕᖅᑐᓂᑦ ᕿᒥᕐᕈᐊᒐᖃᕐᕕᒻᒧᑦ ᑮᓇᐅᔭᖃᖅᑎᑕᐅᓂᖅ ᐊᑦᑎᒃᓯᒋᐊᖅᑕᐅᖃᑦᑕᖅᓯᒪᓕᕐᒪᑦ 
ᖁᕝᕙᕆᐊᖅᑎᑕᐅᓇᓂ. 
 
ᒫᓐᓇᐅᔪᖅ ᐊᑕᐅᓯᕐᒥᒃ ᐅᓪᓗᓕᒫᖃᑦᑕᖅᑐᒥᒃ ᕿᒥᕐᕈᐊᒐᓕᕆᔨᑕᖃᕐᒪᑦ ᐃᖃᓗᐃᑦ ᕿᒥᕐᕈᐊᒐᖃᕐᕕᖓᓂ. 
ᐃᖅᑲᓇᐃᔭᖅᑎᑕᖃᒃᑲᓐᓂᖏᑉᐸᑦ ᐃᑲᔪᕈᓐᓇᕋᔭᖅᑐᒥᒃ ᐱᓇᓱᐊᖅᑕᐅᔪᓂᒃ ᑖᓐᓇ ᐃᓄᒃ ᓇᒻᒥᓂᒃ 
ᑲᔪᓯᔪᓐᓇᔾᔮᖏᒻᒪᑦ. 
 
ᐅᖃᖅᑏ, ᐱᕕᖃᖏᓐᓇᒪ ᓇᐃᑦᑐᒥᒃ ᐅᖃᐅᓯᒃᓴᖃᕆᐊᖃᖅᑎᓪᓗᑕ ᓇᓗᓇᐃᔭᕋᓱᓪᓗᒍ ᐃᒻᒥᒧᑦ 
ᓴᐳᒻᒥᑦᑎᓇᓱᐊᕐᓂᕐᒧᑦ ᐱᔾᔪᑎᒃᓴᐅᔪᑦ ᓵᔾᔪᑕᐅᓯᒪᔪᑦ ᐃᓄᖁᑎᓐᓂᑦ ᐃᓄᑐᐊᖑᑎᓪᓗᒍ ᐃᖅᑲᓇᐃᔭᕆᐊᖃᖅᑎᓪᓗᒍ 
ᐃᖃᓗᐃᑦ ᕿᒥᕐᕈᐊᒐᖃᕐᕕᖓᓂ. ᑕᒪᓐᓇ ᐱᔾᔪᑎᒃᓴᐅᕗᖅ ᐅᓪᓗᒃᑲᓐᓂᐅᓛᖅᑐᒧᑦ. 
 
ᐅᖃᖅᑏ, ᐃᖃᓗᐃᑦ ᕿᒥᕐᕈᐊᒐᖃᕐᕕᖓᑦ ᕿᒥᕐᕈᐊᒐᓄᑦ ᐊᑐᕐᑐᐊᕐᕕᑐᐃᓐᓇᐅᖏᒻᒪᑦ. ᐊᔪᖏᓐᓂᖅᐹᓄᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᕐᕕᐅᔪᓐᓇᖃᑦᑕᕐᒪᑦ ᖃᓄᖅ ᕿᒥᕐᕈᐊᒐᖃᕐᕕᒃ ᐊᑐᖅᑕᐅᔪᓐᓇᕐᓂᖓᓄᑦ ᐊᒻᒪᓗ 
ᒪᑐᐃᖅᓯᔾᔪᑕᐅᓪᓗᓂ ᐃᓕᓐᓂᐊᕐᓂᕐᒧᑦ ᐊᒻᒪᓗ ᖃᐅᔨᒪᓂᖃᓕᕐᓂᕐᒧᑦ. ᐃᓂᒋᔭᐅᔪᖅ ᐱᑕᓕᒃ ᐊᑦᔨᒌᖏᑦᑐᓂᒃ 
ᐊᔪᕈᓐᓃᕈᑕᐅᒍᓐᓇᖅᑐᖅ, ᐃᓚᒋᔭᐅᔪᓄᑦ ᓄᓇᓕᓐᓂ ᐱᐅᓯᕚᓕᑎᑦᑎᒍᓐᓇᖅᑐᑦ ᑎᑎᕋᕆᐅᖅᓴᓂᕐᒥᒃ ᐊᒻᒪᓗ 
ᐃᑲᔪᖅᑕᐅᒍᓐᓇᖅᑐᑎᒃ ᐱᓕᕆᐊᖃᑦᑎᓪᓗᒋᑦ ᐃᖅᑲᓇᐅᔮᑖᓂᕐᒧᑦ ᓇᓗᓇᐃᖅᓯᓂᖓᓄᑦ ᑎᑎᕋᕐᓗᓂ ᐱᓇᓱᒍᑎᓂᒃ 
ᐃᖅᑲᓇᐃᔮᑦᑖᕋᓱᐊᕐᓗᓂ. ᐅᐸᑦᑕᐅᒍᓐᓇᖅᑐᖅ ᖁᕕᐊᒋᔭᖃᑦᑐᓄᑦ ᑲᑐᔾᔨᕈᓘᔭᖅᑐᓂᒃ ᐊᑐᐃᓐᓇᖃᕈᓐᓇᖅᑐᑦ 
ᖃᕆᑕᐅᔭᑎᒍᑦ ᐊᓯᖏᒍᑦ ᐃᓕᑉᐸᓪᓕᐊᔾᔪᑎᐅᒍᓐᓇᖅᑐᓂᒃ. 

ᖁᕕᐊᓇᖏᒍᑎᖓᓕ, ᐋᓯᑦ ᐃᓚᒋᔭᐅᖏᑦᑐᑦ ᑕᒃᑯᓄᖓ ᐊᔪᕈᓐᓂᖅᓴᔪᓄᑦ ᓄᓇᖅᑲᑎᑦᑎᓐᓂ ᑲᑕᒃᓯᒪᔪᑦ. ᐅᖃᖅᑏ, 
ᑕᖅᑭᕆᓂᐊᖅᑕᑎᓐᓂ ᕿᒥᕐᕆᓂᐊᕐᒥᔪᒍᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᑦ ᑕᕝᕙᓂ ᑲᑎᒪᕕᒻᒥ. 
 
ᑎᓕᐅᕆᒻᒪᕆᑉᐳᖓ ᒥᓂᔅᑕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕈᖁᓪᓗᒍ ᕿᒥᕐᕈᐊᒐᖃᕝᕕᐅᔪᓂᒃ 
ᐊᖏᓪᓕᒋᐊᕈᑎᐅᓗᓂ ᑮᓇᐅᔭᖃᑦᑎᑕᐅᓂᖓᓄᑦ ᓴᖅᑭᖅᑕᐅᓂᐊᖅᑐᓂ ᑮᓇᐅᔭᖁᑎᒃᓴᓂ. ᖃᐅᔨᒪᒐᑦᑕ, 
ᖃᐅᔨᒪᑦᑎᐊᕐᓂᖅ ᐊᒻᒪᓗ ᐃᓕᑉᐸᓪᓕᐊᓂᖅ ᐊᑑᑎᓂᖅᐹᖑᒻᒪᑦ ᐃᓅᑦᑎᐊᕐᓂᕐᒧᑦ ᐊᒻᒪᓗ ᓇᒻᒥᓂᖅ 
ᐱᔭᕆᐅᖅᓴᓂᕐᒧᑦ. 
 
ᖁᔭᓈᖅᓯᓯᒪᒋᐊᖃᕈᓐᓃᕋᑦᑕ ᐊᓯᑦᑎᓐᓂᑦ ᑐᕚᖃᓐᓂᒃᑯᑦ. ᐅᖃᖅᑏ, ᑕᐃᑲᓂ ᓈᒻᒪᓕᖅᑲᑦ ᐊᐱᕆᓛᕐᒥᔪᖓ 
ᒥᓂᔅᑕᒥᑦ ᑕᒪᑐᒧᖓ ᓱᓕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ ᑑᑐ. ᑲᑎᒪᒡᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 320-1(6): ᐅᕈᐃ ᐅᕉᒪᓅᒥᒃ ᐳᓚᕋᖃᑎᖃᕐᓂᖅ ᐸᓐᓂᖅᑑᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᐊᕕᕋᑖᕋᒪ ᓇᖏᖅᓯᓵᕋᓱᐊᖅᑐᖓ. ᐅᖃᖅᑏ, 
ᑐᓴᖅᓚᐅᕋᑦᑕ ᕉᒪᓅ ᐅᓂᒃᑳᖏᓐᓂᑦ ᐃᒃᐸᒃᓴᖅ. 
 
ᓯᕗᓪᓕᖅᐹᒥ, ᖁᔭᓐᓇᒦᕈᔭᕋ ᒪᓕᒐᓕᐅᖅᑎᐅᖃᑎᒐ ᒥᓂᔅᑕ ᐲᑯ ᐸᖕᓂᖅᑑᒨᖃᑕᐅᓚᐅᕐᒪᑦ ᐅᕙᑦᑎᓐᓂᒃ ᐊᒻᒪᓗ 
ᐱᖃᑕᐅᓪᓗᓂ ᕈᐃ ᕉᒪᓄᒥᑦ. ᐸᖕᓂᖅᑑᒦᑎᓪᓗᑕ, ᑲᑎᒪᖃᑎᖃᓚᐅᕋᑦᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ ᐋᓐᓂᐊᕕᐅᑉ. 
 
ᕿᒥᕐᕈᓪᓗᑕ ᐊᒻᒪᓗ ᑕᑯᓂᐊᖅᑐᑕᓗ ᐊᒃᓱᕉᑕᐅᔪᓂᒃ ᓄᓇᓕᓐᓄᑦ ᒥᑭᓂᖅᓴᓄᑦ. ᕿᒥᕐᕈᓂᖃᑦᑎᓪᓗᑕ, ᑖᓐᓇ ᕈᐃ 
ᕉᒪᓄ ᕿᒥᕐᕈᑎᓪᓗᒍ, ᐅᖃᓚᐅᕐᒪᑦ ᐅᐱᖅᑲᓂᕋᑦᑐᓂ ᐸᖕᓂᖅᑑᑉ ᐋᖅᑭᒃᓯᒪᓂᕆᔭᖓᓂ ᓄᓇᓕᖓ 
ᒥᑭᔫᒐᓗᐊᖅᑎᓪᓗᒍ. 
 
ᐊᑦᔨᒌᖏᑦᑐᕈᓘᔭᕐᓂᒃ ᐱᓕᕆᕈᓘᔭᓚᐅᕐᒪᑕ ᐊᒻᒪᓗ ᐅᖃᑦᑐᓂ ᑐᓱᓂᕋᑦᑐᓂ ᓄᓇᓕᖓᓐᓂᒃ ᒥᑭᔫᒐᓗᐊᖅᑎᓪᓗᒍ 
ᐱᑦᔪᑎᒋᓪᓗᒍ ᐋᖅᑭᒃᓯᒪᓂᕆᔭᖓ ᐱᑦᑎᐊᖅᑕᐅᓯᒪᓂᑯᖓᓄᑦ. ᑕᐃᒪᐃᒻᒪᑦ, ᖁᔭᓐᓇᒦᕈᒪᔪᖓ 
ᖃᓂᒪᓐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ ᐸᖕᓂᖅᑑᒥ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ. 
 
ᐊᒻᒪᑕᐅᖅ ᒪᐃᔭᖓ ᐸᖕᓂᖅᑑᑉ, ᕿᒥᕐᕈᓂᖃᑦᑎᓪᓗᑕ ᐸᖕᓂᖅᑑᒥᒃ, ᑲᑎᒪᔨᖏᑦ ᕼᒻᓚᒃᑯᖏᑕ ᐃᓚᐅᓂᖃᓚᐅᕐᒥᒻᒪᑕ 
ᐃᖅᑲᓇᐃᔭᖅᑏᓪᓗ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 321-1(6): ᒪᑐᐃᖅᑕᐅᓂᖓ ᐃᓕᓐᓂᐊᖅᕕᐅᑉ ᒥᑦᑎᒪᑕᓕᒃᒥ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᓅᕖᕙ 16-ᖑᑎᓪᓗᒍ ᐃᓕᓐᓂᐊᖅᕕᒃ ᒪᑐᐃᖅᑕᐅᓂᖃᓚᐅᕐᒪᑦ. 
ᓯᕗᓕᖅᑎ ᐊᒻᒪᓗ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᑎᑭᒍᓐᓇᓚᐅᖅᑐᑎᒃ ᓄᓇᑦᑎᓐᓄᑦ ᒪᑐᐃᖅᑕᐅᓂᖃᑦᑎᓪᓗᒍ. 
ᑭᒡᒐᑐᐃᓗᖓ ᓄᓇᖃᑎᓐᓂᒃ ᒥᑦᑎᒪᑕᓕᒻᒥᐅᓂᑦ ᖁᔭᓐᓇᒦᕈᒪᔮᒃᑲ ᐱᓕᕆᑦᑎᐊᕐᓚᐅᓂᖏᓐᓄᑦ. ᖁᔭᓐᓇᒦᒃ. 

>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 322-1(6): ᑮᓇᐅᔭᖃᑦᑎᑕᐅᓂᖅ ᒐᕙᒪᑐᖃᒃᑯᓐᓂᑦ ᓄᓇᖃᖅᑳᖅᓯᒪᔪᑦ 
ᑐᕌᖓᔪᓄᑦ 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᑮᓇᐅᔭᖁᑎᓂᒃ ᐊᑐᐃᓐᓇᕈᓚᐅᖅᑐᑦ ᒐᕙᒪᑐᖃᒃᑯᓐᓂᑦ. 
 
ᔮᓄᐊᓕ 07, 1998, ᓄᓇᖃᖅᑲᑦᓯᒪᔪᑦ ᒪᒥᓴᕐᓂᒃᑯᑦ ᑮᓇᐅᔭᓂᑦ ᑐᓂᔭᐅᓚᐅᕐᒪᑕ $350 ᒥᓕᐊᓐᓂᑦ ᐊᒻᒪᓗ 
ᐊᑐᖅᑕᐅᔭᕆᐊᖃᑦᑐᑎᒃ ᐊᕐᕌᒍᓂ ᑎᓴᒪᓂᑦ. ᐊᖏᔫᒻᒪᑦ ᑖᓐᓇ ᑮᓇᐅᔭᖑᔪᖅ ᐊᒻᒪᓗ ᖁᕕᐅᓱᒃᑐᑕ ᐃᓄᐃᑦ 
ᓄᓇᕗᒻᒥ ᐃᓚᐅᓂᖃᒻᒪᑕ ᒪᒥᓴᕐᓂᕐᒥᒃ. 
 
ᐅᖃᖅᑏ, ᓂᕈᐅᑉᐳᒍᑦ ᑮᓇᐅᔭᖁᑎᖏᑦ ᓄᖑᓐᓂᐊᕐᓕᕐᒥᒻᒪᑕ ᐱᑦᔪᑎᒋᓪᓗᒍ ᐊᑐᖅᑕᐅᔪᒃᓴᐅᓚᐅᕐᒪᑕ ᐊᕐᕌᒍᓄᑦ 
ᑎᓴᒪᓄᑦ ᐊᒻᒪᓗ ᓴᖅᑭᑕᐅᑕᐃᓐᓇᖅᑐᑎᒃ 1998-ᒥ. 
 
ᐅᖃᖅᑏ, ᐊᓯᔾᔨᖅᑕᐅᑉᐸᑦ ᐋᖅᑭᒃᓯᒪᓂᕆᔭᖓ ᒪᓕᑦᑕᐅᔭᕆᐊᓖᑦ ᑮᓇᐅᔭᖅᑖᑲᓐᓂᕈᓐᓇᖁᓪᓗᒍ ᐱᑕᖃᒻᒪ 
ᓄᓇᓕᓐᓂᒃ ᐊᑑᑎᒋᐊᖃᒻᒪᑕ ᐱᓗᐊᖅᑐᒥᒃ, ᕿᒻᒥᖁᑎᒋᑦ ᑐᖁᕋᑦᑕᐅᕐᒪᑕ ᐊᒻᒪᓗ ᒐᕙᒪᒃᑯᑦ, ᑕᐃᒃᓱᒪᓂ ᒐᕙᒪᒃᑯᑦ 
ᓯᕗᓪᓕᖅᐹᒥ ᓴᖅᑭᕐᒪᑕ. 
 
ᐃᓅᓯᕆᔭᕗᑦ ᐊᓯᔾᔨᖅᓚᐅᖅᓯᒪᒻᒪᑦ ᐊᒻᒪᓗ ᑕᒪᓐᓇ ᐃᓚᒋᒋᐊᖃᑦᑕᖓ ᑕᒪᑐᒧᖓ ᓈᒻᒪᒋᔭᐅᔫᑉ 
ᐊᓯᔾᔨᖅᑕᐅᓂᐊᖅᑲᑦ ᐱᑦᔪᑎᒋᓪᓗᒍ ᖃᐅᔨᒪᒐᑦᑕ ᓄᓇᓖᑦ ᐱᓐᖑᐊᖅᕕᖏᑦ ᑲᑎᒪᕕᖏᑦ ᐱᒻᒪᕆᐅᒻᒪᑕ 
ᓄᓇᖁᑎᑦᑎᓐᓂ. 
 
ᓂᕆᑎᑦᑎᔪᖃᓕᕋᐃᒻᒪᑦ ᐅᕝᕙᓘᓐᓃᑦ ᒧᒥᖅᑎᑦᑎᔪᖃᓕᕋᐃᒻᒪᑦ ᐃᓚᒋᓪᓗᒍ ᒪᒥᓴᕐᓂᐅᑉ, ᐃᒻᒪᖃ ᐅᖃᖅᑏ, 
ᐊᓯᔾᔨᖅᑕᐅᓂᐊᖅᑲᑦ ᓈᒻᒪᒋᔭᐅᓯᒪᔪᖅ ᑕᒪᓐᓇ ᐊᕐᕌᒍᒋᓕᕐᒪᒍ ᑎᓴᖓ, ᕿᒥᕐᕈᔭᕆᐊᖃᑉᐳᑦ ᓄᓇᓖᑦ 
ᑲᑎᒪᕕᖏᓐᓂᑦ ᐱᓐᖑᐊᖅᕕᖁᑎᖏᓐᓂᑦ ᓄᓇᓕᓐᓂ, ᑲᑎᒪᕕᐅᔪᑦ, ᐊᒻᒪᓗ ᐃᓱᒪᒋᔭᐅᒋᐊᕐᓗᑎᒃ 
ᐊᓯᔾᔨᖅᑕᐅᔭᕆᐊᖃᒻᒪᖔᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑲᑎᒪᒡᔪᑎᒃᓴᖅ 3 ᑲᑎᒪᔩᑦ ᐅᖃᐅᓯᖏᑦ. ᐱᑕᖃᖅᑲ ᓱᓖ ᑲᑎᒪᔩᑦ ᐅᖃᐅᓯᖏᓐᓂᑦ? ᑲᑎᒪᒡᔪᑎᒃᓴᖅ 4. 
ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 4: ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᓱᕐᓂᖅ 
 
ᑭᐅᔾᔪᑎᒃ ᐊᐱᖅᑯᑎᒧᑦ 293-1(6): ᒪᓕᒐᕆᔭᖓ ᑎᒍᔭᐅᓯᒪᔪᐃᑦ ᓄᓇᓕᕋᓛᓂ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒋᔭᓐᓄᑦ ᑭᐅᔾᔪᑎᒋᓚᐅᖅᑕᕋ ᓅᕖᐱᕆ 26, 
2002, ᒪᓕᒐᓕᐅᖅᑎᒋᔭᖓ ᖁᒡᓗᒃᑑᑉ, ᑐᓴᖅᑎᑦᑎᒍᓐᓇᖅᑐᖓ ᑲᑎᒪᕕᒻᒥᒃ ᐅᕙᓂ ᐅᑯᓂᖓ ᑐᓴᕋᒃᓴᓂᒃ. 
 
ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ ᒫᓐᓇᐅᔪᖅ ᑎᓴᒪᓂᒃ ᓄᓇᓕᕋᓛᓂᒃ ᐃᓐᓇᕐᓄᑦ ᓯᖁᒥᑦᑎᓯᒪᔪᓄᑦ, ᐱᖓᓱᑦ 
ᐊᑐᖅᑐᐃᑦ, ᑖᒃᑯᐊ ᓄᓇᓕᕋᓛᖑᔪᑦ ᐸᖕᓂᖅᑑᑉᐸᓯᒥ, ᒪᕐᕉᒃ ᑭᒻᒥᕈᒻᒥ ᐊᒻᒪᓗ ᐊᖅᕕᐊᓂ. ᒫᓐᓇᐅᔪᓪᓕ ᐊᑕᐅᓯᕐᒥᒃ 
ᐱᑕᖃᑦᑐᒍᑦ ᐃᓐᓇᕐᒥᒃ ᐱᕋᔭᒃᓯᒪᔪᒥᑦ ᐱᑕᖃᑦᑐᖅ ᓄᓇᓕᕋᓛᒥ ᑭᒻᒥᕈᒻᒥ.  

ᐱᓕᕆᕕᕗᑦ ᑎᓴᒪᓂᒃ ᐊᑐᖅᑕᐅᑲᐃᓐᓇᕈᓐᓇᖅᑐᓂᒃ ᐊᖏᒃᕋᐅᔪᓂᒃ ᐱᖃᒻᒥᔪᑦ ᐃᓅᓱᒃᑐᐃᑦ ᐱᕋᔭᓯᒪᔪᓄᑦ, ᐱᖓᓱᑦ 
ᐊᑐᖅᑐᐃᑦ. ᑖᒃᑯᐊ ᐅᕙᓃᑦᑐᑦ ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᐸᓂᖅᑑᖅ ᐊᒻᒪᓗ ᑲᖏᑦᑐᒑᐱᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᒡᔪᑎᒃᓴᖅ 4. ᐅᑎᕐᓂᖅ ᐊᐱᖅᓲᑎᓄᑦ. ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᓗᐊᖃᑦᑕᖏᒃᑲᓗᐊᕐᕋᒪ ᐅᕙᓂ ᒪᓕᒐᓕᐅᖅᕕᒻᒥ, 
ᑭᓯᐊᓂ ᑕᕝᕙᓃᑦᑐᖃᒻᒪᑦ ᑲᑎᒪᕕᒻᒥ ᖃᐅᔨᒪᔭᕋ ᓴᓂᑭᓗᐊᕐᒥᐅᑕᐅᖏᑦᑐᖅ. ᑕᐃᑲᓂ 1970-ᒥᓂᒃ 
ᖃᐅᔨᓕᓚᐅᖅᑕᕋ. 
 
ᐃᖅᑲᓇᐃᔭᖅᑎᓪᓗᖓ ᐃᓄᐃᑦ ᖃᖓᑕᓲᖁᑎᖏᓐᓄᑦ, ᐊᖏᔪᖅᑳᕆᖃᑦᑕᓚᐅᖅᓯᒪᔭᕋ. ᕕᐅᓪ ᑳᒻᑕᓐ. 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᒍᒪᔪᖓ ᐅᑯᓂᖓ ᕘᕐᔅᑎᐅᒃᑯᓐᓂᑦ 
ᐊᒻᒪᓗ ᑲᓇᑕ ᑎᑎᖅᑲᓕᕆᔨᒃᑯᖏᓐᓂᑦ ᐳᓛᕆᐊᖅᓯᒪᔪᐃᑦ ᑕᒪᐅᖓ ᑲᑎᒪᕕᒋᔭᑦᑎᓐᓄᑦ. ᑐᓐᖓᓱᒋᑦᓯ. 
 
>>ᐸᑦᑕᑐᖅᑐᐃᑦ 
 
ᑲᑎᒪᒡᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᖅᑳ ᓱᓕ ᐅᖃᐅᓯᒃᑯᑦ ᐊᐱᖅᑯᑎᓂ. ᕼᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 320-1(6): ᓇᔾᔨᔪᓂᑦ ᖃᐅᔨᓴᐅᑎᑦ ᕿᑎᕐᒥᐅᓂ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐊᒻᒪᓗ ᐃᓄᓕᕆᓂᕐᒧᑦ. 
 
ᐃᓱᒫᓘᑎᒋᔭᓐᓂᖅ ᐅᖃᐅᓯᖃᕈᒪᑐᐃᓐᓇᖅᑐᖓ, ᓄᓇᖃᑦᑐᐃᑦ ᕿᑎᕐᒥᐅᓂ, ᐳᐃᒍᑦᑕᐅᓯᒪᔫᔮᑉᐸᒻᒪᑕ ᐃᓛᓐᓂᒃᑯᑦ 
ᒪᐅᓇᑎᒍᑦ ᐊᑐᖅᑕᐅᓕᖅᑐᑦ ᖃᐅᔨᓴᕈᑎᐅᔪᑦ ᑎᒥᒃᑯᑦ ᐋᑐᓴᐅᓐ ᐊᒻᒪᓗ ᖃᐅᔨᒪᒐᑦᑕ ᐱᐅᒻᒪᑕ ᑕᒪᒃᑯᐊ 
ᖃᐅᔨᓴᐅᑏᑦ ᐊᑐᖅᑕᐅᓕᕐᓂᖏᓐᓄᑦ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ, ᑭᓯᐊᓂ ᐃᓱᒫᓘᑎᒋᕙᕋ ᐱᑕᖃᖏᒻᒪᑦ 
ᕿᑎᕐᒥᐅᓂ ᖃᖓᓕ ᐊᑐᕆᐊᓯᓛᖅᑭᑕ ᖃᐅᔨᓴᐅᑎᓂᒃ ᐋᑐᓴᐅᓐᓂᑦ ᕿᑎᕐᒥᐅᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕕᖃᕈᓐᓇᖅᓯᓚᐅᖅᑐᒍᑦ ᔪᓚᐃᒥ ᐊᒻᒪᓗ ᕿᒥᕐᕈᔨᒥᒃ 
ᐱᑕᖃᓚᐅᕐᒪᑦ ᑕᒫᓂ ᓄᓇᑦᑎᓐᓂ, ᕿᒥᕐᕈᓪᓗᓂ ᑕᒪᒃᑯᓂᖓ ᐱᕕᖃᓴᖃᕝᕕᐅᒍᓐᓇᖅᑐᓂᒃ 
ᒥᑭᓪᓕᕚᓕᑎᑦᑎᒐᓱᒃᑐᓂ ᐊᑭᖓᓂᑦ ᐊᒻᒪᑕᐅᖅ ᓈᒻᒪᑦᓯᑎᐸᓪᓕᐊᓗᒍ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᓂᖅ ᐊᒻᒪᓗ 
ᐱᕕᖃᑦᑎᓪᓗᒍ ᐃᓄᒃ ᐊᐅᓚᕈᓐᓇᖁᓪᓗᒍ. 
 
ᐱᕙᓪᓕᐊᓕᑕᐃᓐᓇᓚᐅᕋᑦᑕ ᔪᓚᐃᒥ ᐅᑯᓄᖓ ᖃᓄᐃᒋᐊᕈᑎᑦᓴᓄ ᐱᔭᑦᓴᒧ. ᐅᖃᐅᓯᖃᕐᓯᒪᓪᓗᑕ ᒥᑦᓵᓄ ᑕᒪᑐᒪ 
ᐅᓪᓛᖅ ᐃᒪᐃᓂᐊᕐᓗᑎ ᑕᐃᓐᓇ ᐃᓄ ᑕᑯᓯᒪᓂᑰᓕᕐᑐ ᐅᖓᑎᐊᓄ 200ᖄᓐᓇᓚ ᐋᓐᓂᐊᖅᕕᓕᐊᕐᑐᓂ ᓯᓚᑎᐊᓂ  

ᐃᖃᓗᐃᑦ, ᐃᒪᐃᓕᖓᓂᖃᕐᓱᓂ ᐃᒪᐃᒻᒪ ᑖᒃᑯᐊ ᐃᓄᐃᑦ ᐊᐅᓪᓚᕆᐊᑐᑦᔭᓚᐅᖏᑦᑐᐃᑦ ᐊᕕᑦᑐᖅᓯᒪᓂᖏᑎᒍ 
ᐋᓐᓂᐊᖅᕕᐅᔪᓄ ᐃᓕᖓᔪᓂ ᐱᔨᑦᓯᖅᑕᐅᓂᖏᓄ. ᓴᓂᖅᕙᐃᓯᒪᓪᓗᑕ ᒥᑦᓴᐅᓯᓗᒋ 200 ᑕᐅᓴᓐ ᑖᓚᓂ. 
 
ᐃᓱᒪᒋᑦᓱᒍ, ᐅᖃᖅᑎ, ᐃᒪᐃᒻᒪ ᐊᑑᑎᔭᐅᓂᖓᓄ ᐃᓗᐊᓂ ᖃᐅᔨᓴᖅᑕᐅᒍᑎᐅᔪᓄ ᓇᔾᔨᐊᒥ ᐃᒪᐃᑎᖁᓪᓗᒋ 
ᐊᐅᓪᓚᖅᑎᑕᐅᕙᓪᓗᑎ ᓄᓇᓕᐅᔪᓄ, ᐊᑑᑎᖃᑦᓯᐊᕐᓯᒪᓪᓗᑎ. ᐅᖃᕆᐊᑲᓐᓂᕈᒪᑦᓱᖓᓗ ᐃᓕᖕᓄ ᐅᖃᖅᑎ, 
ᐱᓇᓱᐊᓂᐊᕋᒪ ᑲᔪᓯᓂᖃᕐᓯᐊᕐᓗᑎ ᐱᑦᑕᓯᐊᓂᕐᓴᐅᓗᑎ, ᐃᒪᐃᒻᒪ ᐊᑑᑎᖁᔭᐅᓯᒪᑦᓱᑎ ᐃᓚᖏᓄ ᑲᑎᓴᔩᑦ 
ᐃᓗᐊᓂ ᑖᑦᓱᒪ ᑲᑎᒪᕕᐅᑉ, ᖃᐅᔨᓇᓱᐊᕐᓗᑎ ᐃᒻᒪᖃ ᐱᔾᔪᑎᒋᐊᑲᓂᕈᑎᑦᓴᓄ ᐊᑑᑎᓂᐊᕐᓗᒋ ᑕᒪᒃᑯᐊᓴᐃᓐᓇᐃ 
ᐱᔨᑦᓯᖅᑕᐅᓂᖏᓄ ᐊᑐᐃᓐᓇᖅᓄ ᑕᒪᐃᓂ ᑭᕙᓪᓕᖅᒥ ᐊᒻᒪ ᕿᑎᖅᒥᐅᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔪᑎᖕᓅᕕ ᐃᓕᖓᓂᖃᕐᑐᒧ ᐃᓚᖓᓄ 
ᐊᐱᖁᑎᓐᓅᕙᖓ, ᒥᓂᔅᑕ. ᐱᐅᔪᖅ ᑐᓴᕆᐊᒥ ᐱᓇᓱᐊᓂᐊᓂᖅᓄ ᐱᓕᑦᓯᓂᐊᓗᑎ ᑖᒃᑯᓄᖓ ᐱᔨᑦᓯᖅᑕᐅᓂᖏᓄ 
ᐊᕕᑦᑐᖅᓯᒪᓂᒃᑯ. ᐊᐱᖁᑎᒐᓕ ᐃᒪᐃᒻᒪ ᖃᖓᒃᑯᓪᓕ ᐊᑐᐃᓐᓇᐅᓯᓂᐊᕐᒪᑕ ᖃᐅᔨᓴᖅᑕᐅᒍᑎᐅᔪᓄ ᓇᔾᔨᐊᒧ 
ᐱᔨᑦᓯᖅᑕᐅᓂᖏᓄ ᐊᑐᐃᓐᓇᐅᓂᐊᕐᑐᓄ ᐃᓗᐊᓂ ᕿᑎᖅᒥᐅᐸᓯᖕᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᓐᓇ ᐃᓂᑦᓴᐅᔪ ᐃᒪᐃᑕᐅᓯᒪᑦᓱᓂ 
ᑮᓇᐅᔭᑦᓴᒫᖃᑎᑕᐅᓪᓗᓂ ᐃᖃᓇᐃᔭᖅᑎᓄ ᐊᕐᕌᒍᒧ ᐃᓗᐊᓂ ᖃᓄᐃᓕᖓᓂᖏᓄ ᖃᓄᐃᑦᑑᓂᖏᓄ ᐃᓗᐊᓂ 
ᐱᓕᕆᕕᐅᔫᑉ. ᑕᐃᒪᐃᒪ ᐃᒪᐃᓯᒪᑦᓱᓂ ᑮᓇᐅᔭᑦᓴᒫᖃᑎᑕᐅᓪᓗᓂ ᐃᓂᑦᓴ. ᖃᓄᐃᒋᐊᕐᓯᒪᓪᓗᑕ ᐱᓇᓱᐊᓱᑕ 
ᐃᒪᐃᒻᒪ ᑮᓇᐅᔭᑦᓴᒫᖃᑎᑕᐅᔪ ᐃᓂᒧ ᐊᒻᒪᓗ ᖃᐅᔨᓇᓱᐊᕐᓗᑎ ᐃᒻᒪᖃ ᐱᑕᖃᕆᐊᖓᓄ ᐱᔭᑦᓴᒥ ᐃᓕᖓᔪᓄ 
ᐊᑭᖏᓄ ᐱᐅᖅᓱᐊᓂᖏᓄ ᐃᒪᐃᓂᐊᕐᓗᑎ ᐊᐅᓪᓚᖅᑎᕙᓪᓗᒋ ᑕᖄᓄ. ᑕᐃᒪᐃᑦᓯᒪᔪᖃᕐᓱᓂᓗ. 
 
ᐅᖃᐅᑎᔪᒪᓪᓗᒋᑦᑕᐅᖅ ᓱᓕᒃᑲᓂᖅ ᐃᒪᐃᒻᒪ ᑕᒪᑐᒧᖓ ᑐᕌᕈᑦᑕ ᓅᓇᔭᕐᑐᒍ ᐱᓕᕆᕕᐊᓄ. ᐊᒻᒪᑦᑕᐅᑲᓐᓂᖅ 
ᑕᐃᒃᑯᐊ ᑮᓇᐅᔭᑦᓴᒫᕆᔭᐃᑦ ᓈᒻᒪᒋᔭᐅᒋᐊᖃᕐᓱᑎ. ᐱᓕᕆᖃᑎᖃᓂᐊᕐᑐᖓ, ᐅᖃᖅᑎ, ᐃᓗᐊᓂ ᑮᓇᐅᔭᑦᓴᖏᑦᑕ 
ᖃᓄᐃᓕᖓᓂᖏᓄ, ᐃᓗᐊᓂ ᐱᓕᕆᕕᐊᑕ ᐃᒪᐃᓂᐊᕐᓗᖓ ᐃᒪᐃᒻᒪ ᐱᔭᑦᓴᑕᖃᓂᐊᕐᓗᓂ, 
ᕿᑎᖅᒥᐅᑐᐃᓐᓇᐅᖏᑦᑐᓄ, ᑭᒥᐊᓂᑦᑕᐅᖅ ᑭᕙᓪᓕᖅᒧ, ᐃᒪᐃᓂᐊᕐᓗᖓ ᐱᓕᑕᐅᒐᓗᐊᕐᒪᖔᑕ ᐃᒻᒪᖃ 
ᑮᓇᐅᔭᐃᑦ ᐊᑐᐃᓐᓇᐅᓗᑎ ᐃᒪᐃᓂᐊᕐᓗᑎ ᖃᐅᔨᓴᖅᓂᐊᕐᓗᑎ ᓇᔾᔨᐊᒥ ᐃᓂᑦᓴᖓᓄ. 
 
ᑕᐃᒪᐃᒻᒪ ᑕᐃᓐᓇ ᐃᓄ ᐃᒪᐃᒍᓐᓇᕐᒪ ᐊᕕᑦᑐᖅᓯᒪᓂᖏᑎᒍ ᖃᐅᔨᓴᖅᑎᖃᕐᓗᑎ ᓇᔾᔨᐊᒧ ᐃᓂᑦᓴᖓᓄ, ᐊᒻᒪᓗ 
ᐊᐅᓪᓚᖅᑎᕙᓪᓗᒋ ᓄᓇᓕᐅᔪᓄ. ᐃᒪᐃᑦᑕᑐᐃᓐᓇᕋᑎᐅᓐᓃᑦ ᑮᓇᐅᔭᓂ ᐱᐅᖅᓱᐊᓂᕐᓅᖏᑦᑐ. ᐅᖃᖅᑎ, ᑭᓯᐊᓂᓕ 
ᐱᑦᑕᓯᐊᓂᖃᑎᓪᓗᒋ ᐃᓚᒌᓄ, ᐃᒪᐃᓂᐊᕐᒪ ᑕᐃᒃᑯᐊ ᐊᖅᓇᐃᑦ ᐊᐅᓪᓚᖅᐸᓂᐊᖏᒻᒪᑕ ᓄᓇᓕᒋᔭᖏᓐᓂ, 
ᐃᒪᐃᒋᐊᑐᑐᐃᓐᓇᕐᓗᑎ ᖃᐅᔨᓴᖅᑕᐅᒋᐊᑐᐃᓐᓇᖅᓗᑎ ᓇᔾᔨᐊᒥᓄ ᐊᒻᒪᓗ ᐅᑎᖅᐸᑦᓱᑎ ᓄᓇᓕᖏᓄ. ᑕᐃᒪᐃᒧ 
ᑲᔪᓯᒋᐊᕆᐊᖃᕐᑐᒍ ᓯᕗᒧᑦᓯᐊᕆᐊᕐᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔪᑎᖕᓅᕕᑦ, ᒥᓂᔅᑕ. ᐊᐱᖁᑎᒐᓕ ᓱᓕᒃᑲᓂᖅ, 
ᐅᖃᖅᑎ, ᐃᒪᐃᒻᒪ ᖃᖓᒃᑯᓪᓕ ᐱᓛᕿᑕ ᖃᐅᔨᓴᖅᑕᐅᕈᑎᓄ ᓇᔾᔨᐊᒥ ᐱᔨᑦᓯᖅᑕᐅᓂᖏᓄ ᕿᑎᖅᒥᐅᓂ. 
ᐅᖃᖃᐅᑦᓱᑎᓪᓗ ᑕᐃᓐᓇ ᑖᓐᓇ ᓄᑖᖑᒋᐊᖓᓄ ᐱᔭᑦᓴᐅᔪᖅ ᐊᒻᒪᓗ ᐱᒋᐊᖅᓯᒪᑦᓱᓂ ᔪᓚᐃᒥ, ᑭᓯᐊᓂᓕ 
ᐊᐱᖁᑎᒐ ᖃᖓᒃᑯᓪᓕ ᑕᒪᓐᓇ ᐱᔨᑦᓯᖅᑕᐅᓂᖓᓄ ᐱᓕᐅᑎᐅᓂᐊᖃ ᕿᑎᖅᒥᐅᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 

ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒋᔭᕋ ᑲᑎᒪᔩᑦ ᐱᓇᓱᐊᖅᓂᖏᓄ ᐊᒻᒪ 
ᐃᑲᔪᖅᓱᓂᖏᓄ ᑕᒪᑐᒧᖓ ᐃᓂᑦᓴᒧ. ᓱᓕᒃᑲᓐᓂᖅ ᑕᒪᓐᓇ ᐱᓇᓱᐊᕆᐊᖓᐅᑎᐅᓪᓗᓂ ᐊᑑᑎᓂᖓᓄ ᔪᓚᐃᒥ, 
ᐱᓯᒪᒐᓗᐊᕐᓱᑎᒍ ᐃᓂᑦᓴᐃᑦ ᐊᑐᐃᓐᓇᐅᓯᒪᓪᓗᑎ. ᐃᒪᐃᑦᓯᒪᓪᓗᑎ ᑕᒪᐃᓄ ᑮᓇᐅᔭᑦᓴᒫᖃᑎᑕᐅᓪᓗᑎ ᐃᓂᑦᓴᒧ. 
ᑕᐃᒪᐃᒻᒪ ᐱᔾᔪᑎᒋᔭᖓᓗ ᑕᐃᒪᐃᒍᓐᓇᕐᓱᑕ ᑕᒫᓂ. ᐃᒪᐃᒍᒪᑦᓱᖓᓗ ᑲᔪᓯᑎᒋᐊᓂᐊᕐᓗᒋ ᐃᑲᔪᖅᓱᖅᑕᐅᓗᑎ 
ᐃᓗᐊᓂ ᑮᓇᐅᔭᓕᕆᔨᑯ ᒥᓂᔅᑕᓄ ᐊᒻᒪ ᑲᑎᒪᔨᐅᔪᓄ. 
 
ᑮᓇᐅᔭᓕᕆᔨᑯ ᒥᓂᔅᑕ ᐅᔾᔨᕆᖃᐅᑦᓱᒍ ᖁᕕᐊᒋᔭᖃᑦᓯᐊᖏᓐᓂᐊᓄ ᐃᓗᐊᓂ ᐊᐱᖁᑎᓂ ᐊᐱᖁᑎᐅᔪᓂ, 
ᐃᒪᐃᑦᑑᓗᖓ ᑭᒡᒐᖅᑐᐃᓗᖓ ᑖᕙᖔᖅᓯᒪᓗᖓᓗ, ᐊᒻᒪᓗ ᑕᒪᖅᒥ ᐊᓯᖏ ᐊᕕᑦᓯᒪᓂᖏᑎᒍᓗ, ᐅᖃᖅᑎ. ᓄᓇᕗ 
ᐃᓘᓐᓇᓂ ᑕᒪᖅᒥᐅᕗ. ᖁᔭᓐᓇᒦᕈᒪᑦᓱᒍᓗ ᒥᓂᔅᑖ ᑮᓇᐅᔭᓕᕆᔨᑯ. 
 
ᐅᖃᖅᑎ, ᐱᕙᓪᓕᐊᑎᑦᓯᓂᐊᖁᖓ ᖃᓄᐃᒋᐊᕐᓗᒋ ᑖᑦᓱᒧᖓ ᐃᓂᑦᓴᒧ ᓴᕿᓂᐊᕐᓗᑎ. ᖃᐅᔨᒪᖏᒃᑲᓗᐊᕐᑐᖓ 
ᖃᖓᐅᓂᐊᖅᓂᖏᓄ ᐱᔾᔪᑎᖓᓗ ᐱᔭᕆᐊᖃᓂᐊᕋᒪ ᑖᒃᑯᓂᖓᑦᓯᐊᖅ ᐃᑲᔫᑎᓄ ᑕᐃᒪᐃᓐᓂᐊᕈᒪ. 
ᐱᒋᐊᖅᑎᓯᒍᒪᖏᓐᓇᒪ ᐃᓂᑦᓴᒧ ᐊᒻᒪᓗ ᐃᓗᐊᓂ ᐱᖓᓲᔪᖅᑐ ᑕᕿᓂ ᐃᒪᐃᓯᓂᐊᕐᓗᖓ ᐃᓂᑦᓴ ᓴᕿᐅᑎᓗᒍ 
ᐱᔾᔪᑎᖓᓗ ᐱᑕᖃᔪᖏᒻᒪ ᑕᒪᐃᓄ ᑮᓇᐅᔭᑦᓴᒫᖏᓄ ᑮᓇᐅᔭᑦᓄ ᐊᒻᒪᓗ ᖃᓄᑐᐃᓐᓇᕐᑕᐅᖅ ᐃᓕᖓᔪᓄ 
ᐃᓂᑦᓴᒧ. 
 
ᑕᐃᒫᒃ ᓈᒻᒪᒋᔭᐅᓂᖃᕋᔭᖏᑦᑐ, ᐊᑲᐅᔪᓐᓃᕋᔭᕐᓱᓂᓗ ᑖᒃᑯᓄᖓ ᑲᑎᒪᔨᓄ, ᐅᕝᕙᓗ ᐃᓄᖏᓐᓄ 
ᐊᕕᑦᑐᖅᓯᒪᓂᖏᑎᒍ, ᐅᕝᕙᓗ ᐃᓄᖏᓐᓄ ᓄᓇᕗ. ᑕᐃᒪᐃᒧ, ᐅᖃᖅᑎ, ᐱᓇᓱᐊᕆᐊᑲᓂᕐᓂᐊᖁᖓ ᑖᒃᑯᐊ 
ᐊᑐᓕᖁᔭᐅᔪᐃ ᑲᔪᓯᑎᒋᐊᕐᓗᒋ, ᐊᒻᒪᓗ ᐃᓱᒪᒋᑦᓱᒍ, ᐅᖃᖅᑎ, ᐱᓕᕆᓯᒪᓂᑦᑎᖕᓄ ᐱᐅᔪᒥ ᑕᕝᕙᓂ ᐱᓕᕆᕕᖕᒥ. 
ᐃᒪᐃᑦᓯᒪᑦᓱᓂ ᐊᖏᔪᑲᓪᓚᖕᒥ ᐃᑲᔫᑎᖃᕐᓯᒪᓪᓗᑎ ᖃᓄᐃᒋᐊᕐᓂᐅᔪᓄ. ᐊᒻᒪᓗᑦᑕᐅᖅ ᑖᓐᓇ ᖃᐅᔨᓴᖅᑎᑦᓴᐅᔪᖅ 
ᓇᔾᔨᐊᒥ ᐃᒪᐃᒋᐊᖃᓂᐊᕐᓱᑎ ᐃᓕᓐᓂᐊᑎᑦᓯᓂᐊᕐᓗᑎ ᓄᓇᓕᐊᓂ ᐃᖃᓇᐃᔭᖅᑎᒋᓂᐊᕐᑕᖏᓐᓂ 
ᓄᓇᓕᐅᔪᓂᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏ.  
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᔾᔨᑎᒋᔭᖅᓅᕕᑦ ᒥᓂᔅᑖ. ᐱᐅᔪᖅ ᑐᓴᕆᐊᒥ 
ᑕᒪᑐᒥᖓ. ᐅᖃᖃᐅᑦᓱᑎᓪᓗ, ᐱᒋᐊᖅᑐᒥᓂᐅᓪᓗᑎ ᔪᓚᐃᒥ. 
 
ᖃᓄᐃᑦᑐᓂ ᐊᑑᑎᓗᑎᖏᓄ ᐱᓯᒪᓪᓗᓯ ᑕᒪᑐᒧᖓ ᐊᑲᐅᖏᓕᐅᕈᑎᒧ ᑕᐃᒪᖓᓂ ᔪᓚᐃᒥᓂ? ᖃᖓᒃᑯᓪᓗ 
ᐱᔭᕇᓐᓂᐊᕿᓯ ᑕᒪᑐᒧᖓ ᐊᑲᐅᖏᓕᐅᕈᑎᒧ ᐃᓗᐊᓄ ᖃᓄᐃᑑᓂᖏᓄ ᐱᔨᑦᓯᖅᑕᐅᓂᖏᓄ ᐅᑯᓄᖓ 
ᖃᐅᓴᕈᑎᖏᓄ ᓇᔾᔨᐊᒧ ᐃᓗᐊᓂ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐄᑐᐊ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᓄᐃᒐᓱᐊᓐᓂᕆᓯᒪᔭᕋ ᐃᓗᐊᓂ ᑲᑎᒪᔩᑦ 
ᑐᑭᓯᒋᐊᕐᕈᑎᖏᓄ ᐅᕙᓂ ᖁᓪᓗᖅᑑᖅ ᐱᓇᓱᐊᕐᒪᑕ ᐃᑲᔪᕋᓱᐊᕐᓱᑎ ᑖᒃᑯᓂᖓ ᐃᒪᐃᓕᕋᐃᑉᐸᑕ 
ᐃᓄᐃᓴᓚᑦᓯᓗᐊᕐᐸᑕ ᑮᓇᐅᔭᑦᓴᒫᓄ ᐃᒪᐃᑦᓯᒪᓪᓗᑕ ᐊᑑᑎᒍᓐᓇᕐᓯᒪᓪᓗᑎᒍ ᐃᓚᒋᑦᓱᑎᒍ ᐅᔾᔨᖅᓱᕈᑎᓄ 
ᐊᐅᓚᑦᓯᔨᐅᔪᖅ. 
 
ᐅᖃᕆᐊᕈᒪᑦᓱᖓᓗ ᐃᓕᖕᓄ, ᐅᖃᖅᑎ, ᐱᓇᓱᐊᕐᐸᓪᓕᐊᓂᐊᕋᑦᑕ ᕿᒥᖅᕈᓇᓪᓗᑕ ᐊᑑᑎᒍᑎᑦᓴᐅᔪᓄ 
ᑭᒡᒐᖅᑐᕈᓐᓇᕐᓯᓂᐊᕐᒪᑕ ᐃᒻᒥᓂᖅᓱᓪᓗᑎ. ᐆᑦᑐᕋᐅᑎᒧ ᐊᑑᑎᒍᑎᒋᓗᒍ ᒥᑦᓴᐅᓯᓗᒋ ᐱᖓᓲᔪᖅᑐᓄ ᑕᕿᕐᓄ. 
ᐃᓗᐊᓃᓕᕐᑐᒍ ᓯᑕᒪᖓᓐᓂ ᑕᕿᕐᒧ ᐃᓗᐊᓂ ᐱᔭᑦᓴᐅᔫᑉ, ᑕᑯᒌᕐᓯᒪᓪᓗᑕ ᐃᓚᖏᓐᓂ, ᐃᓚᖏᓪᓗ ᐱᐅᒻᒪᕆᑦᓱᑎ 
ᐃᑲᔪᕈᑎᑦᓴᖏᓄ, ᐃᓱᒪᒋᓯᒪᔭᑦᑕ ᐅᖓᑎᐊᓄ. 
 
ᑕᐃᒪᐃᒻᒪ, ᐱᔪᒪᑦᓱᖓᓗ ᐊᔾᔨᓴᐃᓐᓇᖓᓄ ᐱᔭᑦᓴᒧ ᐃᒪᐃᑦᑑᓪᓗᓂ ᖃᓪᓗᓈᓅ ᐃᓕᖓᑦᓱᓂ ᐃᓗᐊᓂ ᐊᓯᖏᓐᓂ 
ᒪᖅᕉᓐᓂ ᐊᕕᑦᓯᒪᓂᖏᑎᒍ ᐊᒻᒪ ᐃᒪᐃᑑᓕᕐᑎᓪᓗᒍ ᓄᓇᕗᒧ ᑕᒪᐃᓄ ᐱᔭᑦᓴᖏᓄ. ᐅᖃᖅᑎ, ᖃᐅᔨᒪᑦᓱᖓᓗ 
ᐱᕕᖃᕈᓐᓇᓂᐊᕐᓱᑕ ᐅᖃᕈᒪᓂᖅᓄ ᑕᐃᓐᓇ ᑮᓇᐅᔭᓕᕆᓂᖅᒧ ᑲᑎᒪᓂᖃᓕᖃᑕ. 

ᒫᓐᓇᐅᔪᖅᓗ, ᐱᓯᒪᖏᓇᒃᑭ ᓴᓂᖅᕙᑦᑕᐅᓯᒪᓄ ᑮᓇᐅᔭᑦᓴᒫᓄ ᐅᕝᕙᓗ ᐃᖃᓇᐃᔭᖅᑏᑦ ᐊᕐᕌᒍᒧ, ᐃᖃᓇᐃᔭᖅᑏᑦ 
ᐊᕐᕌᒍᒧ ᑕᒪᑦᓱᒧᖓ ᐊᒻᒪ ᖃᓄᐃᒋᐊᕆᐊᖃᕐᓱᑕ ᐅᑯᓂᖓ ᑲᑐᑎᖃᑎᒌᓐᓂᕐᓄ ᐃᓗᐊᓂ ᐊᑭᑐᔫᑎᓄ ᐱᔭᑦᓴᓄ 
ᐊᒻᒪᓗᑦᑕᐅᖅ ᐊᓯᕈᓘᔭᖏᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐱᒋᐊᖅᑎᑕᐅᖁᔭᐃᑦ. ᑲᔪᓯᒋᐊᖏᓂᑦᑎᖕᓂ, ᖃᐅᔨᒃᑲᐃᒍᒪᓪᓗᖓ, ᖃᐅᔨᒃᑲᐃᔪᒪᑦᓱᖓ 
ᖃᒪᓂᖅᑐᐊᒥᐅᖅ, ᑭᒡᒐᑐᖅᑕᖏ ᒪᑲᓚᐃᓐ ᐃᒪᐃᑦᓯᒪᔪ ᐅᐸᒍᑎᓯᒪᓂᑯ ᑕᐃᑯᖓᑦᓴᐃᓐᓇᖅ ᐅᕝᕙᓗ ᑐᖔᒍ 
ᐃᓕᑕᖅᓯᓂᐅᔪᓂ ᐳᓛᕆᐊᖅᓯᒪᔪᓂ ᑲᑎᒪᕕᖕᒧ. ᖃᐅᔨᒪᔭᐅᑦᓯᐊᖅᑐ ᑎᑎᖅᑐᒐᖅᑎ, 
ᒪᓕᒐᓕᐅᖅᑎᐅᓚᐅᕐᓯᒪᑦᓱᓂᓗ, ᐊᐃᓕᐊᒻ ᓄᐊ.  
 
>>ᐸᑦᑕᑐᑦᑐᐃᑦ 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕚᕐᓘ. 
 
ᐊᐱᖁᑦ 321–1(6): ᐃᓄᐃᑦ ᐅᓂᒃᑳᖅᑐᐊᖏᓐᓄᑦ ᐋᖅᑭᒋᐊᕈᑎᑦ 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᔪᒪᑦᓱᒍ ᐊᐱᖁᑎᒐ ᒥᓂᔅᑖᓄ ᐃᓕᖁᓯᓕᕆᔨᑯ 
ᐃᓕᖓᓂᖃᕐᑐᐃᑦ ᐅᖃᐅᓯᒃᑲᓄ ᐃᒪᐃᒻᒪ ᐊᒥᓱᐊᖅᑎᑲᓪᓚ ᐃᓄᐃ ᐅᓂᒃᑲᐅᑎᖏ ᐅᓂᒃᑲᐅᑎᒋᕙᑦᑕᖏ 
ᓇᓗᓇᐃᔭᖅᓯᒪᖏᒻᒪᑕ ᐃᓗᐊᓂ ᕿᒥᖅᕈᒐᐃᑦ ᐱᓗᐊᖅᑐᒥ ᑕᐃᑦᓱᒪᓂᐅᑎᓪᓗᒍ, ᐃᒻᒪᖃᖃᐃ 2-300ᖄᓐᓇᓚ 
ᐊᕐᕌᒍᐃᑦ ᐊᓂᒍᖅᓯᒪᓕᖅᑐᐃ, ᐃᒪᐃᑦᓯᒪᓕᕐᓱᓂᓗ 2-300ᖄᓐᓇᓚ ᐊᕐᕌᒍᑦ. 
 
ᐃᓱᒪᑐᐃᓐᓇᕐᑐᖓ ᐃᒻᒪᖃ ᒥᓂᔅᑕ ᖃᓄᐃᒋᐊᕐᓯᒪᒋᐊᖓᓄ ᒥᑦᓵᓄ ᖃᓄᐃᒋᐊᕆᖃᕐᑕᐅᔪᓄ ᐃᒪᐃᑦᑐᓕᖕᓄ 
ᑕᒻᒪᖅᓯᒪᔪᓕᖕᓄ ᐃᓗᐊᓂ ᐅᓂᒃᑳᕆᔭᐃᑦ ᐅᕝᕙᓗ ᓴᕿᑕᐅᓯᒪᔪᐃᑦ. ᐋᕿᒋᐊᕐᓂᐊᕐᓗᒍ ᐊᑲᐅᖏᓕᐅᕈᑎ, ᐃᒻᒪᖃ 
ᐱᑕᖃᓂᖃᑕ ᑕᒻᒪᖅᓯᒪᔪᓂ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᑕᕋ ᑲᑎᒪᔨ ᓴᖀᓂᖓᓄ ᑕᒪᑐᒧᖓ ᐃᓱᒫᓘᑎᒧ 
ᐊᒻᒪ ᐃᒪᐃᓯᒪᓪᓗᑕ. ᐊᒥᓱᒐᓚᐅᑦᓱᑕ ᐃᓱᒪᖃᕐᓯᒪᒐᑦᑕ, ᐱᓗᐊᖅᑐᒥ ᐃᒻᒪᖃ ᐅᖃᓕᒫᕈᑦᑎᒍ ᐅᖃᓕᒫᒐᐃᑦ 
ᐃᓕᖓᓂᖃᕐᑐᐃ ᕿᓚᒍᒐᓂᐊᓂᖅᓄ ᐅᕝᕙᓗ ᐅᔭᕋᓐᓂᐊᓂᖅᓄ, ᐊᒻᒪᓗ ᑐᑭᓯᓐᓇᓯᐊᕐᓱᑎ ᐊᒥᓱᖑᓪᓗᑎ, 
ᖃᐅᔨᓴᖅᑕᐅᕙᓚᐅᕐᓯᒪᔪᐃ ᐃᓅᔪᓐᓇᕋᔭᕐᑐᑦᓴᐅᓂᖏᓚ ᐃᒻᒪᖃ ᐱᓐᓂᖏᑉᐸᑕ ᐃᓚᖃᖃᑕᓂᖏᐸᑕ ᐃᓄᖕᓂ. 
 
ᓴᓂᐊᓂ ᓇᐅᔮᑉ ᐱᑕᖃᕐᒪ ᓴᓇᓯᒪᓪᓗᑎ ᐅᔭᕋᖅᓂ ᐃᓪᓗᒥ ᓴᓇᔭᐅᓂᑰᓪᓗᓂ ᔮᓐ ᐅᕋᐄᒧ ᐊᒻᒪᓗ 
ᐃᓚᒋᔭᐅᓯᒪᑦᓱᓂ ᓯᕗᓪᓕᖅᐸᐅᖃᑕᐅᓪᓗᓂ ᖃᐅᔨᓴᖅᑎᐅᖃᑕᐅᓗᓂ ᑕᒫᓃᓯᒪᓪᓗᓂ ᐅᑭᐅᖅᒥ ᐊᒻᒪᓗ 
ᐃᓅᓕᔭᐅᓯᒪᓪᓗᓂ. ᐱᔾᔪᑎᑐᐊᖓ ᑕᒫᓃᓂᒥᓂᖓ ᑕᐃᒫᒃ ᐊᑯᓂᐅᓪᓗᓂ, ᐱᔾᔪᑎᖓ ᐃᑲᔪᖅᑕᐅᕙᓚᐅᕐᒪ ᐃᓄᖕᓄ. 
 
ᐊᒻᒪ ᐅᑯᓇᓂ ᐅᖃᐅᓯᖅᓂ ᑕᐃᑦᓱᒪ ᑲᑎᒪᔨᐅᑉ ᑕᐃᒍᕋᑖᖅᑕᖏᓐᓄ, ᒥᓂᔅᑕᖓ ᐃᓕᓐᓂᐊᖅᑐᓕᕆᔨᑯ ᐊᒻᒪᓗ 
ᐅᕙᖓ ᐅᖃᖃᑎᒌᑦᓱᓄ ᐃᒪᐃᒋᐊᖓᓄ ᐱᐅᔪᒻᒪᕆᐅᒋᐊᖓᓄ ᐃᓱᒪᒋᔭᖅ, ᑲᔪᓯᐅᒪᓂᐊᖅᑯᒍᑦ 
ᑐᓴᐅᒪᖃᑦᑕᐅᑎᓂᕐᒥᒃ ᐅᕙᑦᑎᑎᒍᑦ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ ᕿᒥᕐᕈᔭᐅᓚᐅᕐᒪᑦ ᑕᐃᒃᓱᒪᓂ 
ᐋᖅᑭᒋᐊᖅᓯᒋᐊᖃᓐᓂᐊᖅᑐᖑᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᕐᕚᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ ᑭᐅᔭᐅᑦᑎᐊᕋᑦᑕ. ᓂᕆᐅᓇᖅᐳᓪᓕ ᑕᒪᓐᓇ ᓴᖅᑭᓂᐊᖅᑐᖅ 
ᓄᓇᓕᓐᓃᓇᐅᖏᑦᑐᖅ. ᑭᖑᕙᑉᐸᓪᓕᐊᓕᕋᑦᑕ ᐱᑦᔪᑎᒋᓪᓗᒍ ᐃᓄᑐᖃᕗᑦ ᓄᖑᑉᐸᓪᓕᐊᓂᖏᓐᓄᑦ ᐊᒻᒪᓗ 
ᐃᓅᓱᕐᓂᖅᓴᐅᒐᓗᐊᑦ ᖃᐅᔨᒪᔭᖃᓕᓚᐅᖏᒻᒪᑕ ᑐᓴᖃᑦᑕᓕᖅᑯᒍᓪᓕ ᐅᖃᓕᒫᒐᓐᓂᒃ ᑭᓯᐊᓂ ᐅᓂᒃᑳᓂᓪᓘᓐᓃᑦ. 
ᐃᓄᐃᑦ ᐱᖃᑕᐅᓂᑯᓪᓚᑦᑖᑦ ᐅᖃᐅᔾᔨᒍᓐᓇᖅᑑᒐᓗᐊᑦ ᑭᓱᓂᒃ ᐲᖅᑕᐅᔪᖃᖅᓯᒪᒻᒪᖔᖅ. 

ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐅᐱᓐᖓᒃᓵᖅ, ᐱᓕᕆᒋᐊᓯᒻᒥᒍᑦᑕ ᐊᐅᓚᔾᔪᑎᓂᒃ ᐊᒻᒪᓗ ᒪᑭᒪᔾᔪᑏᑦ 
ᑮᓇᖁᔭᑯᓯᐃᓐᓂᖅ, ᐃᓱᒪᕗᖓᓕ ᑕᐃᓐᓇ ᑮᓇᐅᔭᖅ ᐊᑐᐃᓐᓇᐅᑎᑕᐅᒍᓐᓇᕐᒪᖔᖅ ᐱᒋᐊᕈᓐᓇᕐᓂᐊᕋᑦᑕ 
ᐸᓐᓇᑎᕆᓂᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪᐃᓛᒃ, ᒪᓕᒐᓕᐅᖅᑎᐅᖃᑎᒐ, ᒥᓂᔅᑕᖓ 
ᐃᓕᓐᓂᐊᖅᑐᓕᕆᔨᒃᑯᑦ, ᕿᒥᕐᕈᓂᖃᓐᓂᐊᖅᑐᒍᑦ ᑕᒪᑐᒥᖓ ᒫᓐᓇᒫᕈᓗᒃ. ᖃᐅᔨᒪᖏᑦᑐᖓ ᖃᓄᖅ 
ᐃᓚᐅᑎᑦᑎᓂᐊᕐᒪᖔᖅ ᑭᓯᐊᓂ ᐃᓱᒪᒋᔭᕗᓪᓕ ᐃᓄᒃᑎᑐᑦ ᐅᖃᐅᓯᖅ, ᐃᓕᓐᓂᐊᕐᕕᒻᒦᒃᑲᓗᐊᕈᓂ ᐅᕝᕙᓘᓐᓃᑦ 
ᓄᓇᕗᓕᒫᒥ. ᑕᒪᓐᓇ ᐊᑐᕐᓂᖃᒻᒪᕆᒃᑲᔭᕐᒪᑦ ᐃᓄᖏᓐᓄᑦ ᑕᐃᒪᐃᒻᒪᑦ ᑕᒪᓐᓇ ᐱᒻᒪᕆᐅᑎᓐᓂᐊᖅᑲᕗᑦ, 
ᖃᐃᔨᓕᕈᑎᒋᓗᒍ ᐅᖃᐅᓯᕆᖅᑲᐅᔭᖓ ᒪᓕᓪᓗᒍ ᑲᑎᒪᔨᐅᑉ, ᓱᓕᒻᒪᑦ ᔭᒐᐃᓕᕋᑦᑕ ᐃᓐᓇᑐᖃᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᒍᑦ ᓯᕗᓕᒥᓂᑦᑎᓐᓂᑦ. ᓯᕗᓕᒥᓂᑦᑕ ᐃᓅᓯᒥᓂᖏᑦ 
ᑎᑎᕋᖅᓯᒪᐃᓐᓇᖏᒃᑲᓗᐊᖅᑎᓪᓗᒋᑦ ᑕᐃᒫᓚᑦᑖᑯᓗᒃ. ᑕᑯᔪᒪᔪᖓᓕ ᓇᓚᐅᑦᑎᔪᓂᒃ ᐅᓂᒃᑳᓂᑦ ᐊᑐᕈᓐᓇᑕᑦᑎᓐᓂ 
ᐃᓅᓯᕆᔭᐅᓯᒪᔪᒥᒃ ᐅᐊᑦᑎᐊᕈᓐᓂᓴᓕᕆᓂᕐᒥᒃ. 
 
ᐊᐱᕆᔪᒪᓪᓗᖓᓗ ᐊᓯᐊᓂ ᐅᖃᖅᑏ. ᒥᓂᔅᑕ ᐱᓕᕆᖃᑎᖃᓐᓂᐊᖅᑳ ᐱᓕᕆᕕᖓᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᑲᑎᒪᔩᑦ ᒥᓂᔅᑕᖏᓐᓂᑦ ᑲᑎᒪᓗᑎᒃ ᑐᑭᑖᕋᓱᐊᕐᓗᑎᒃ ᐃᓕᖁᓪᓗᒋᑦ ᐅᖃᓕᒫᒐᓐᓂ ᐊᒻᒪᓗ 
ᕿᒥᕐᕈᐊᒐᒃᑯᕕᐅᔪᓂ ᕿᓂᖅᑎᒥᐅᔪᑦ ᐊᒻᒪᓗ ᖃᓄᖅ ᐃᑲᔪᖅᑕᐅᕙᓐᓂᕐᒪᖔᑕ ᐃᓄᓐᓄᑦ ᓄᓇᕗᒻᒥ, ᐃᓄᐃᑦ. 
ᑕᐃᒪᐃᓐᓂᐊᖅᑭᓰ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᐄ, ᐅᖃᖅᑏ. ᐃᓱᒪᖃᑦᑐᕐᒥᔭᕗᑦᑕᐅᖅ ᑕᒪᒃᑯᐊ ᑭᓯᐊᓂᓕ 
ᐋᖅᑭᒃᓱᐃᓯᒪᖏᓂᑦᑎᓐᓄᑦ ᑲᒪᒋᐊᑦᑕᐅᑎᒋᖃᑦᑕᖏᑦᑐᒍᑦ ᐊᒻᒪᓗ ᑲᑎᒪᔨᐅᖃᑎᒪ ᐅᖃᐅᓯᖏᑦ ᐃᑉᐱᒋᒋᐊᓂᐊᕐᐸᒃᑲ 
ᐱᓕᕆᐊᖃᕆᐊᕐᓕᕐᓗᑕᓗ ᑲᑎᒪᔨᐅᑉ ᐊᐱᖅᑐᑎᒋᖅᑲᐅᔭᖏᓐᓂᑦ ᐱᓗᐊᖅᑐᒥᒃ ᑕᐃᒃᑯᐊ ᖃᔮᒃᑯᑦ ᐃᓚᒌᒥᓃᑦ 
ᐊᒻᒪᓗ ᐊᓯᖏᑦ ᐃᑲᔪᖃᑦᑕᓚᐅᖅᑐᑦ ᐅᒥᐊᖅᔪᐊᓂᑦ ᓱᓪᓗᐊᓗᒃ ᐅᐊᓕᓂᕐᒥᑦ ᕿᑭᖅᑖᓗᖕᒧᑦ ᑕᕆᐅᒃᑯᑦ 
ᐊᖅᑯᑎᖓᒍᑦ. 
 
ᐃᓄᐃᑦ ᐊᒻᒪᓗ ᐃᓕᓐᓂᐊᖅᑏᑦ ᑐᑭᓯᐅᒪᓂᐊᕐᓕᕐᒪᑕ ᖃᓄᐃᒍᑕᐅᕙᓚᐅᖅᑐᓂᒃ ᐅᑭᐅᒐᒫᕝᓵᓗᐃᑦ ᐊᓂᒍᓕᖅᑐᓂᒃ 
ᐸᖅᑭᖅᓯᖃᑦᑕᕈᓯᒥᓂᖏᓐᓂᑦ ᖃᐅᔨᓴᖅᑎᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 322-1(6): ᐃᓕᑕᖅᓯᓂᖅ ᑲᓇᑕᒥ ᒪᓕᒐᕐᓂᑦ ᓄᓇᕗᒥ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᖓ ᐃᖅᑲᑦᑐᐃᕕᓕᕆᔨᒃᑯᑦ. 
 
ᒐᕙᒪᒃᑯᑦ ᐅᕙᑦᑎᓐᓂᒃ ᐱᑕᖃᖅᑎᑦᑎᖃᑦᑕᕐᒪᑕ ᒪᓕᒐᓕᐅᕐᓂᕐᒥᒃ ᑐᓐᖓᓂᖃᖅᑐᒥᒃ ᓄᓇᕗᑦ ᐃᓕᓴᕆᔭᐅᓂᖓᓄᑦ. 
ᑐᑭᓯᔪᒪᔪᖓ ᖃᓄᐃᒻᒪᑦ, ᐃᓕᓴᖅᓯᔭᕆᐊᖃᕐᒪᖔᑦᑕ ᐱᖁᔭᒥ, ᐱᖁᔭᐅᓕᕇᕋᓗᐊᖅᑎᓪᓗᒍ ᒐᕙᒪᑐᖃᒃᑯᓐᓂ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᒥ, ᐱᔪᓐᓇᕐᓂᖃᕐᓂᐅᑉ ᐊᕕᒃᑐᖅᓯᒪᓂᖓ 
ᑐᑭᖃᕐᒪᑦ ᐊᔾᔨᒌᖏᑦᑐᓂᒃ ᐱᖁᔭᓂᒃ ᓴᖅᑭᑦᑎᔭᕆᐊᖃᖃᑦᑕᕐᒪᑕ ᐊᔾᔨᒌᖏᑦᑐᑦ ᖁᕝᕙᓯᓐᓂᐅᔪᓂ ᒐᕙᒪᐅᔪᓂᑦ, 
ᒪᓕᒐᓕᐅᕐᓂᕐᒧᑦ ᐱᔪᓐᓇᕐᓂᖃᕐᓗᑎᒃ ᐱᓕᕆᐊᖑᖃᑦᑕᖅᑐᑦ ᑲᓇᑕᐅᑉ ᐊᕕᒃᑐᖅᓯᒪᓂᐊᓂ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂ ᐊᒻᒪᓗ ᐊᓯᖏᓐᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐊᓃᑦᑐᑦ. 
 
ᑲᓇᑕᒥ ᐱᖁᔭᕐᔪᐊᖅ ᓇᓗᓇᐃᖅᓯᒻᒪᑦ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᖃᖅᑐᑦ ᑲᒪᒋᔭᖃᕐᓗᑎᒃ ᓇᓪᓕᐊᓐᓄᑦ ᐱᖁᔭᓄᑦ. 
ᓲᕐᓗ, ᐱᕋᔭᓐᓂᕐᒧᑦ ᐱᖁᔭᖅ ᓴᖅᑭᑕᐅᓯᒪᖕᒪᑦ ᒐᕙᒪᑐᖃᒃᑯᑦ ᒪᓕᒐᓕᐅᕐᓂᕆᔭᖓᓂ ᐊᒻᒪᓗ ᐊᑐᓕᖅᑎᑕᐅᓯᒪᓪᓗᓂ 
ᐃᓄᖕᓄᑦ ᑲᓇᑕᒥ. ᑲᓇᑕᐅᑉ ᐊᕕᒃᑐᖅᓯᒪᓂᐊᓃᑦᑐᑦ ᐱᔪᓐᓇᕐᓂᖃᕐᒥᔪᑦ ᐊᓯᖏᓐᓂ ᐱᖁᔭᓃᑦᑐᓂᑦ, ᓲᕐᓗ ᐃᓚᒋᓄᑦ 
ᐱᖁᔭᖅ. ᐊᔾᔨᒌᖏᒻᒪᑕ ᐱᖁᔭᐅᔪᑦ ᑕᒃᑯᐊ ᑐᓂᔭᐅᖃᑦᑕᖅᑐᑦ ᑲᓇᑕᐅᑉ ᐊᕕᒃᑐᖅᓯᒪᓂᐊᓃᑦᑐᑦ ᐊᒻᒪᓗ 
ᐅᕙᑦᑎᓐᓂᒃ ᐱᑕᖃᖅᑎᑦᑎᕙᒃᐳᖅ ᖃᓄᐃᑦᑐᓂᒃ ᐱᔪᓐᓇᕐᓂᐅᔪᓂᒃ ᒪᓕᒋᐊᖃᕋᑦᑕ ᐱᖁᔭᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓗᐊᖏᓐᓇᒪ ᑭᐅᔾᔪᑎᒋᔭᖓᓄᑦ ᐃᒻᒪᖄ ᐊᓯᖔᖓᒍᑦ 
ᐊᐱᕆᒍᒃᑯ. 
 
ᐱᖁᔭᖅᑕᖃᖅᐸᑦ ᑖᓐᓇ ᒪᓕᒃᑕᐅᔭᕆᐊᖃᖅᑐᖅ ᐃᓄᖕᓂᑦ ᑲᓇᑕᒥ ᓲᕐᓗ ᖁᑭᐅᑎᓄᑦ ᐱᖁᔭᖅ ᐊᒻᒪᓗ 
ᐅᕙᑦᑎᓐᓂᒃ ᑐᓴᐅᒪᑎᑦᑎᓗᓂ ᖁᑭᐅᑎᓄᑦ ᐱᖁᔭᖅ ᓄᓇᕗᑦ ᐱᖁᔭᕆᖏᒻᒪᒍ ᐊᒻᒪᓗ ᐅᖃᖅᑲᐅᒻᒪᑦ ᒐᕙᒪᑐᖃᒃᑯᑦ 
ᐱᖁᔭᕆᒻᒪᒍ. 
 
ᑲᔪᓯᑎᑕᐅᑉᐸᑦ ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓂ ᑕᐃᒪᓕ ᐊᓯᐊᒍᑦ ᐱᕕᒃᓴᖃᕈᓐᓃᕋᔭᕋᑦᑕ. ᐊᐱᖅᑯᑎᒋᓇᓱᐊᖅᑕᕋᓕ 
ᒐᕙᒪᑐᖃᒃᑯᑦ ᐱᖁᔭᖓᑦ, ᐃᓚᖏᑦ ᒐᕙᒪᑐᖃᒃᑯᑦ ᐱᖁᔭᖁᑎᖏᑦ, ᐊᖏᖅᖃᑎᒋᔭᕆᐊᖃᖃᑦᑕᕋᑦᑎᒍᑦ ᑕᕝᕙᓂ 
ᑲᑎᒪᕕᒻᒥ, ᑕᐃᒪᐃᒻᒪᑦ ᐊᐱᕆᔪᒪᕋᑖᖅᐸᕋ ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᓐᓂᒃ ᐱᖁᔭᓂᒃ ᐋᖅᑭᒋᐊᖅᓯᔪᓐᓇᕋᑦᑕ 
ᐱᔪᓐᓇᕐᓂᕆᔭᑦᑎᓐᓂᒃ ᐊᒃᑐᐃᓂᖃᖃᑦᑕᖅᑐᑦ, ᑭᓯᐊᓂ ᖁᑭᐅᑎᒧᑦ ᐱᖁᔭᖅ ᒐᕙᒪᑐᖃᒃᑯᑦ ᒪᓕᒐᓕᐅᕐᓂᕆᒻᒪᒍ 
ᐱᕋᔭᓐᓂᒃᑯᑦ ᓇᓗᓇᐃᒃᑯᑕᒥ. ᑭᓯᐊᓂ ᓄᓇᕗᒻᒥᐅᖑᑎᓪᓗᑕ ᐱᖃᖅᐳᒍᑦ, ᒪᑐᕝᕕᒃᓴᖓᓄᑦ ᐅᓪᓗᖓᖃᕐᒪᑦ 
ᖁᑭᐅᑎᓄᑦ ᐱᖁᔭᖅ ᐊᑐᓕᕐᓂᖓᓄᑦ. ᑖᓐᓇ ᐱᔾᔪᑎᒋᓪᓗᒍ ᓴᐳᒻᒥᑦᑎᓇᓱᐊᖅᐳᒍᓪᓕ ᓄᓇᕗᒻᒥᐅᑦ 
ᐱᔪᓐᓇᐅᑎᖏᓐᓂᒃ ᓄᓇᑖᕐᓂᒃᑯᑦ ᐊᖏᖃᑎᒌᒍᑎᑎᒍᑦ ᒪᑭᒪᔪᓐᓇᖁᓪᓗᒍ ᐊᖑᓇᓱᓐᓂᒃᑯᑦ ᐊᒻᒪᓗ 
ᐊᑐᖅᑕᐅᔭᕆᐊᖃᖏᓪᓗᓂ ᖁᑭᐅᑎᓄᑦ ᓚᐃᓴᓐᓯᐅᔪᑦ ᐊᒻᒪᓗ ᐊᑭᓕᕆᐊᓖᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ 
ᑭᒡᓕᖃᖅᑎᑕᐅᓂᐅᔪᑎᒍᑦ. ᑕᐃᒪᐃᒻᒪᑦ ᓵᓚᒋᓇᓱᐊᖅᓯᒪᕙᕗᑦ ᐱᖁᔭᖅ, ᖁᑭᐅᑎᓄᑦ ᐱᖁᔭᖅ. 
 
ᑕᒪᓐᓇ ᓵᓚᒋᓇᓱᐊᖅᐸᕗᑦ ᓴᐳᒻᒥᖁᓪᓗᒋᑦ ᐃᓄᐃᑦ ᓄᓇᕗᒻᒥ ᐊᒻᒪᓗ ᑕᐃᒪᐃᒻᒪᑦ 
ᐃᖅᑲᖅᑐᐃᕕᒻᒧᐊᖃᑦᑕᖅᓯᒪᕗᒍᑦ ᖁᑭᐅᑎᓄᑦ ᐱᖁᔭᒥᒃ ᓴᐳᒻᒥᖁᓪᓗᒋᑦ ᐃᓄᐃᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᒐᓚᒃᑐᖓ ᒫᓐᓇ ᑭᓯᐊᓂᑦᑕᐅᖅ, ᑐᑭᓯᓇᓪᓚᕆᖏᑦᑐᖅ. 

ᐅᖃᖅᑏ, ᐅᖃᓐᖑᐊᕐᓗᖓᖃᐃ ᐱᖁᔭᖅ ᐊᑐᓕᖅᑎᓪᓗᒍ, ᐃᒪᐃᑦᑑᒐᓗᐊᖅᐸᑦ, ᓇᓪᓕᐊᑐᐃᓐᓇᐅᒐᓗᐊᖅᐸᑦ 
ᐱᖁᔭᖅ. 
 
ᐅᖃᐃᓐᓇᐅᔭᓲᖑᒻᒪᑕ ᐊᖏᖅᑕᐅᓯᒪᔭᕆᐊᖃᕐᓂᖓᓄᑦ ᒪᓕᒐᓕᐅᖅᑎᐅᔪᓂᑦ ᒪᓕᒐᓕᐅᕐᕕᒻᒥ, ᖃᓄᐃᒻᒪᑦ 
ᒪᓕᒐᓕᐅᕐᕕᒻᒧᐊᖅᑕᐅᔭᕆᐊᖃᖃᑦᑕᖅᐸ, ᐊᖏᖏᒃᑲᓗᐊᕈᑦᑎᒍᑦ, ᐊᑐᓕᖅᑎᑕᐅᔭᕆᐊᖃᖃᑦᑕᕐᒪᑦ. ᖃᓄᐃᒻᒪᑦ 
ᓴᖅᑭᑦᑕᕆᐊᖃᖃᑦᑕᖅᐸ ᑲᑎᒪᕕᐅᑉ ᓵᖓᓄᑦ, ᐱᖁᔭᓐᖑᕐᓂᐊᖅᑎᓪᓗᒍ ᐊᖏᕋᓗᐊᕈᑦᑎᒍᑦ 
ᐋᒃᑳᕋᓗᐊᕈᑦᑎᒍᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐅᖃᖅᑏ. ᓇᓪᓕᐊᓐᓂᒃ ᐱᖁᔭᕐᒥᒃ 
ᐅᖃᐅᓯᖃᕋᓱᒃᑲᓗᐊᕐᒪᖔᑦ ᓇᓗᔪᖓ ᑭᓯᐊᓂ ᐊᑐᕐᓂᐊᖅᑕᕋ, ᓲᕐᓗ, ᖁᑭᐅᑎᓄᑦ ᐱᖁᔭᖅ ᒐᕙᒪᑐᖃᒃᑯᑦ 
ᑲᔪᓯᑎᑦᑎᓇᓱᐊᕐᒪᑕ ᒪᓕᒐᓕᐅᕆᐊᖃᖅᓯᒪᔭᖓᓂᒃ. ᖃᓄᐃᓕᐅᕆᐊᖃᕐᓂᕆᔭᕗᓪᓕ ᒐᕙᒪᐅᑎᓪᓗᑕ, 
ᐃᓄᖁᑎᑦᑎᓐᓂᒃ ᑭᒡᒐᖅᑐᐃᖃᑦᑕᕋᑦᑕ ᐊᒻᒪᓗ ᒪᓕᒐᓕᐅᖅᐸᓪᓕᐊᔭᕗᑦ ᑲᔪᓯᑎᑦᑕᕆᐊᖃᖃᑦᑕᕋᑦᑎᒍᑦ ᑕᕝᕙᓂ 
ᑲᑎᒪᕕᒻᒥ. 
 
ᑭᐅᓗᒍᑎᒌᓐᓇᐅᔭᖅᑕᕗᑦ ᑕᒪᓐᓇ ᒪᓕᒐᓕᐅᖅᑕᐅᕙᓪᓕᐊᔪᖅ ᐊᑐᓕᖅᑎᑕᐅᔭᕆᐊᖃᖏᒻᒪᑦ ᓄᓇᕗᒻᒥ ᐱ.ᓗᐊᖅᑐᒥᒃ 
ᐊᒃᑐᐃᓂᖃᖅᑎᓪᓗᒍ ᐊᒥᓲᓂᖅᐹᖑᔪᑦ ᓄᓇᖃᖅᑎᖁᑎᒋᔭᕗᑦ ᐊᒻᒪᓗ ᐱᓗᐊᖅᑐᒥᒃ ᓄᓇᕗᒻᒥᐅᑦ ᐱᔪᓐᓇᐅᑎᖏᑦ. 
ᖁᑭᐅᑎᓄᑦ ᐱᖁᔭᖅ ᐊᑲᐅᓐᖏᓕᐅᕈᑎᖃᕋᓗᐊᖅᑎᓪᓗᒍ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪᓗ ᓄᓇᕗᒻᒥᐅᓂᑦ 
ᐊᖏᖅᑕᐅᓯᒪᖏᒃᑲᓗᐊᖅᑎᓪᓗᒍ, ᑖᓐᓇ ᒪᓕᒐᓕᐅᕐᕕᒃ ᓱᓕ ᐱᓕᕆᐊᖃᕋᓱᐊᕆᐊᖃᕐᒪᑦ ᐃᓚᖓᓂᒃ 
ᐱᐅᓯᐅᖃᑕᐅᑎᓪᓗᒍ ᑲᓇᑕᐅᑉ ᐃᓗᐊᓂ, ᑕᐃᒪᐃᒻᒪᑦ ᒪᓕᒐᓕᐅᕐᕕᒻᒥ ᑲᔪᓯᑎᑕᐅᔭᕆᐊᖃᖃᑦᑕᖅᐳᖅ ᑭᓯᐊᓂ 
ᑭᖑᕙᕆᐊᖅᑎᓐᓇᓱᐊᖅᓯᒪᔭᕗᑦ ᐊᔪᕐᓇᖏᑉᐸᑦ, ᐊᑐᕐᓗᑎᒍᑦ ᒪᓕᒐᓕᐅᕐᓂᕆᔭᕗᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᓯᒃᑲᓐᓂᖓᓂᒃ ᐊᑑᑎᖃᓐᖑᐊᕐᓂᐊᖅᐳᖓ ᒪᕐᕉᓐᓂᒃ 
ᐱᔾᔪᑎᒃᓴᖃᖅᑕᖃᕋᓗᐊᖅᑎᓪᓗᒍ ᐱᔾᔪᑎᒋᓪᓗᒍ ᐃᓚᖓᑦ ᐱᓗᐊᖅᑐᒻᒪᕆᐊᓘᒻᒪᑦ ᒫᓐᓇᐅᔪᖅ, 
ᐅᑎᕐᕕᐅᔪᒫᕐᓂᐊᕐᓯᒪᖕᒪᑦ, ᐅᖃᐅᓯᕆᓗᒍ. 
 
ᐱᔾᔪᑎᓕᒃ ᐃᑲᕐᕋᐅᑉ ᐊᓯᔾᔨᖃᑦᑕᕐᓂᖓ, ᐱᓕᕆᐊᖑᓯᒪᓕᕇᒻᒪᑦ, ᒪᓕᒐᑐᖃᐅᓕᕐᖢᓂᓗ. ᑕᕝᕙᓂ ᒪᓕᒐᓕᐅᕐᕕᒻᒥ 
ᒪᓕᒐᓕᐅᕆᔭᐅᓇᓱᐊᓕᓚᐅᖅᓯᒪᑎᓪᓗᒍ, ᑕᒪᓐᓇ ᐱᔾᔪᑎᒃᓴᖅ ᐅᖃᐅᓯᕆᓕᓚᐅᖅᓯᒪᒐᑦᑎᒍᑦ ᐊᑯᓂᒻᒪᕆᐊᓗᒻᒧᑦ, 
ᑕᐃᔅᓱᒪᓂ ᓇᓗᓇᓚᐅᖏᒻᒪᑦ ᓄᓇᖃᖅᑎᐅᔪᓕᒫᐸᓗᐃᑦ ᐊᒻᒪᓗ ᒪᓕᒐᓕᐅᖅᑎᐅᔪᑦ ᐊᖏᓚᐅᖏᒻᒪᑕ ᑭᓯᐊᓂ 
ᐊᑐᓕᑲᐅᑎᒋᓚᐅᖅᓯᒪᖕᒪᑦ. ᑕᐃᒪᐃᒻᒪᑦ ᐅᕙᓐᓄᑦ ᑐᑭᓯᓇᖅᑲᐅᓐᖏᓚᖅ ᖃᓄᐃᒻᒪᑦ ᐱᖁᔭᓐᖑᓚᐅᕐᒪᖔᑦ 
ᒪᓕᒐᓕᐅᖅᑎᑐᐃᓐᓇᐃᑦ ᐊᖏᖏᒃᑲᓗᐊᖅᑎᓪᓗᒋᑦ. 
 
ᑕᒪᑐᒥᖓ ᐱᔾᔪᑎᖃᓗᐊᖏᒃᑲᓗᐊᖅᑐᖓ ᑕᒪᑐᒥᖓ, ᑭᓯᐊᓂ ᐊᑑᑎᒋᓐᖑᐊᑐᐃᓐᓇᖅᑕᕋ. ᐊᓯᒋᒻᒥᖕᒪᒋᑦᑕᐅᖅ 
ᐱᖁᔭᐃᑦ ᒪᓕᒐᓕᐅᕐᕕᒻᒧᐊᖅᑕᐅᓂᐊᕐᑐᑦ ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ, ᐊᖏᖏᒃᑲᓗᐊᕈᑦᑎᒍᑦ, 
ᐱᖁᔭᓐᖑᕐᓂᐊᕐᒪᑕ, ᐃᑲᔪᖅᓱᖅᑕᐅᓂᖓᓄᑦ ᒐᕙᒪᒃᑯᓐᓂᑦ. 
 
ᖃᓄᐃᒻᒪᑦ ᐋᔩᕈᑎᖃᖃᑦᑕᖅᐱᑕ ᐱᖁᔭᒃᓴᒥᒃ ᖃᐅᔨᒪᒐᓗᐊᖅᑎᓪᓗᑕ ᐱᖁᔭᓐᖑᑲᐅᑎᒋᓂᐊᖅᑐᖅ, ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑭᐅᓇᓱᐊᕐᓂᐊᖅᐸᕋ. 
ᑭᒃᑯᓕᒫᓂᒃ ᑐᓴᐅᒪᑎᑦᑎᔭᕆᐊᖃᖃᑦᑕᕋᑦᑕ ᐱᖁᔭᓂᒃ ᑲᔪᓯᑎᓐᓇᓱᐊᕐᓂᐊᖅᑕᕗᑦ ᐅᕙᓘᓐᓃᑦ ᐱᖁᔭᖅ 
ᐅᖃᐅᓯᕆᓂᐊᖅᑕᕗᑦ ᒪᓕᒐᓕᐅᕐᕕᒻᒥ. 
 
ᐃᓄᓕᒫᖁᑎᕗᑦ ᑐᓴᐅᒪᑏᓐᓇᐅᔭᕆᐊᖃᖃᑦᑕᕋᑦᑎᒍᑦ ᐱᔾᔪᑎᒋᓪᓗᒍ ᐅᕙᑦᑎᓐᓂᒃ ᓂᕈᐊᖅᓯᒪᖕᒪᑕ ᐊᒻᒪᓗ 
ᖃᓄᐃᓕᐅᕐᓂᕆᖃᑦᑕᖅᑕᕗᑦ ᒐᕙᒪᐅᓪᓗᑕ, ᐃᓄᓕᒫᑦ ᑐᓴᐅᒪᑎᓪᓗᑎᒍᑦ, ᑕᐃᒪᐃᒻᒪᑦ ᐅᖃᐅᓯᕆᖃᑦᑕᖅᐸᕗᑦ, 
ᐱᖁᔭᐃᑦ ᑕᕝᕙᓂ ᑲᑎᒪᕕᒻᒥ, ᓇᓪᓕᐊᑐᐃᓐᓇᖅ ᐱᖁᔭᖅ ᑲᔪᓯᑎᑕᐅᓚᐅᖅᑎᓐᓇᒍ. 
 
ᐊᒻᒪᓗ ᑕᒪᓐᓇ ᐅᓪᓗᒥ ᑕᐃᒪᐃᓕᐅᖏᓐᓇᕐᓂᐊᖅᐳᖅ ᐊᒻᒪᓗ ᓯᕗᓂᒃᓴᑦᑎᓐᓂ, ᐃᓄᓕᒫᖁᑎᑦᑎᓐᓂᒃ 
ᑐᓴᐅᑎᑦᑏᓐᓇᕐᓂᐊᖅᑕᕗᑦ ᐊᒻᒪᓗ ᒪᓕᒐᓕᐅᖅᐸᓪᓕᐊᔭᕗᑦ ᐋᔩᕈᑎᒋᓗᑎᒍᑦ ᒪᓕᒐᓕᐅᕐᕕᒻᒥ, ᒪᓕᒐᓕᐅᕐᓂᕐᓗ 
ᑲᔪᓯᑏᓐᓇᕋᓱᐊᖃᑦᑕᕐᓂᐊᖅᑕᕗᑦ ᓂᕈᐊᖅᑕᐅᓯᒪᕝᕕᒋᔭᑦᑎᓐᓄᑦ ᐃᑲᔫᑎᐅᔪᓐᓇᕐᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ ᓄᑕᕋᖅ. 
 
ᐊᐱᖅᑯᑦ 323-1(6): ᓇᓗᓇᐃᖅᓯᓂᖅ ᐊᐱᖅᑯᑦ 312-1(6)ᒥᒃ ᐊᓐᓂᑭᑦᑐᕐᕕᓕᐅᕈᑎᒃᓴᓄᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐃᑉᐸᒃᓴᖅ, ᐊᐱᖅᑯᑎᖃᓚᐅᕋᒪ ᓇᓗᓇᐃᒃᑲᓐᓂᕈᒪᓚᐅᖅᑕᓐᓂᒃ. 
 
ᑲᑎᒪᔾᔪᑎᐅᓚᐅᖅᑐᒥ ᒪᒃᐱᖅᑐᒐᖅ 28-ᒥ, ᐱᓗᐊᖅᑐᒥᒃ, ᑖᓐᓇ ᐊᐱᖅᑯᑎᒋᓚᐅᖅᑕᕋ ᐱᔾᔪᑎᓕᒃ 315-1 
ᐅᖂᑕᓐᖑᐊᓕᒃ 6-ᒥ, ᐃᓱᒪᒋᓚᐅᕈᓗᐊᕋᒃᑯ ᐸᕐᓇᐃᓂᕐᒥᒃ ᐊᓐᓂᑭᑦᑐᕐᕕᓐᓂᒃ. ᑭᖑᓪᓕᖅᐹᖅ 
ᐊᐱᖅᑯᑎᒋᓚᐅᖅᑕᓐᓂᑦ ᑕᒪᑐᒥᖓ ᐱᔾᔪᑎᒃᓴᒥᒃ ᐱᔾᔪᑎᓕᒃ, ᐊᐱᖅᑯᑎᒋᓇᓱᓚᐅᕈᓗᐊᕋᒃᑯ ᒥᓂᔅᑕ 
ᐃᖏᕐᕋᔪᓕᕆᔨᒃᑯᓐᓄᑦ, ᑐᒃᓯᕋᐅᑕᐅᓯᒪᔪᖅ ᐊᓐᓂᑭᑦᑐᕐᕕᒃ ᓄᓇᒋᔭᖁᑎᓐᓂᑦ ᓴᓇᔭᐅᒐᔭᕐᒪᖔᑦ 2004-ᒥ, 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᑦ ᐊᐱᖅᑯᑎᖓ, ᐃᑉᐸᒃᓴᖅ ᑐᑭᓯᓚᐅᖅᑕᕋᓗᐊᕋ 
ᐃᓄᒃᑎᑐᑦ ᑭᓯᐊᓂ ᑕᐃᒪᐃᓪᓚᕆᓚᐅᖏᒻᒪᑦ ᑭᐅᔾᔪᑎᒐ ᐃᑉᐸᒃᓴᖅ ᑲᑎᒪᔾᔪᑎᕕᓂᕐᒥ ᑎᑎᕋᖅᓯᒪᔪᓂ. 
 
ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᑏᑦ ᕼᒻᓚᖑᔪᓄᑦ, ᐱᓕᕆᖃᑎᖃᖃᑦᑕᖅᑐᒍᑦ ᕼᒻᓚᒃᑯᓐᓂᑦ 
ᐸᕐᓇᑎᕆᓕᕋᐃᒐᑦᑕ ᐊᕐᕌᒍᓄᑦ ᑕᓪᓕᒪᓄᑦ ᐊᒻᒪᓗ ᑖᓐᓇ ᑎᑎᕋᖅᑕᐅᓯᒪᔭᕇᖅᑐᑦ. ᔭᒐᑎᑦᑎᒐᓗᐊᕈᑦᑕ 
ᒪᓕᒐᓕᐅᖅᑎᐅᓗᑕ ᒪᓕᒐᓕᐅᖅᕕᒻᒥ ᐃᓗᐊᓃᓂᖓᓄᑦ ᑕᓪᓕᒪᓄ ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᐅᑏᑦ ᐊᒻᒪᓗ 
ᓴᓇᔭᐅᓂᖓ ᑲᔪᓯᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 324-1(6): ᐱᖁᑎᑦ ᑎᒍᔭᐅᖅᑲᔪᓄᑦ ᓄᓇᓕᕋᓛᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒥᓱᓂᒃ ᐊᐱᖅᑯᑎᒃᓴᖃᑦᑐᖓᐅᒐᓗᐊᖅ ᐅᓪᓛᒪᓐᓇ. ᐃᒻᒪᖃ 
ᓯᕗᓪᓕᖅᐹᒥ ᐊᐱᖅᑯᑎᒐ ᒥᓂᔅᑕᖓᓄᑦ ᐃᖅᑲᑦᑐᐃᕕᓕᕆᔨᒃᑯᑦ ᐊᒻᒪᓗ ᐊᐱᖅᑯᑎᐅᓚᐅᕐᒥᔪᖅ ᕼᐊᕕᐅᔭᐅᑉ 
ᐅᑯᓂᖓ ᓄᓇᓕᕋᓛᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᑎᒍᔭᐅᓯᒪᔪᓄᑦ. 

ᑎᒍᔭᐅᓐᓂᕈᒪ ᓄᓇᓕᒋᔭᓐᓂ ᐊᐅᓚᕆᐊᖃᕋᔭᕋᒪ ᐃᖃᓗᓐᓄᑦ ᐃᖅᑲᑦᑐᐃᕕᓕᐊᕆᐊᖃᕐᓂᕐᓄᑦ. 
ᐃᖃᓗᓐᓃᓚᐅᕐᓗᖓ, ᐱᔭᕇᖅᑕᐅᒍᒪ ᐃᖅᑲᑦᑐᐃᕕᒻᒥ, ᐃᒻᒪᖃ ᒐᕙᒪᑐᖃᒃᑯᑦ ᐱᖁᔭᖓᓂᑦ ᓯᖁᒥᑦᑎᒐᔭᖅᑐᖓ 
ᐊᒻᒪᓗ ᑕᒪᓐᓇ ᐊᒥᓱᓂᒃ ᑮᓇᐅᔭᓂᒃ ᐊᑐᕈᓐᓇᕆᓪᓗᓂ. ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ. 
 
ᑭᓯᐊᓂ ᓄᓇᓕᕋᓛᓂᑦ ᐱᑕᖃᐅᒻᒪᑦ ᓄᓇᓕᓐᓂ ᑕᒪᒃᑯᓄᖓ ᐱᕋᔭᑉᐸᑦᑐᓄᑦ ᐊᒻᒪᓗ 
ᐊᑐᐃᓐᓇᖃᑦᑎᑕᐅᒍᓐᓇᖅᑐᑎᒃ ᓯᑭᑑᓂᒃ ᐊᒻᒪᓗ ᐊᓯᖏᓐᓂᒃ ᐃᖏᕐᕋᓲᓂᒃ ᓄᓇᒥ. ᖃᐅᔨᒪᒍᒪᑐᐃᓐᓇᖅᑐᖓ 
ᑕᒪᒃᑯᓂᖓ ᐱᖁᑎᖃᐅᒻᒪᖔᑕ ᑕᒪᒃᑯᐊ ᓄᓇᓕᕋᓛᑦ ᐱᕋᔭᒃᓯᒪᔪᓄᑦ ᑎᒍᔭᐅᓯᒪᔪᓄᑦ ᐊᑐᖅᑕᐅᔪᒃᓴᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕᖓ ᐃᖅᑲᑦᑐᐃᕕᓕᕆᔨᒃᑯᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᑲᔪᓯᑎᑕᐅᓚᐅᖅᑎᓪᓗᒋᑦ ᐊᑭᑐᔫᑎᓄᑦ ᐱᖁᑎᓄᑦ 
ᑮᓇᐅᔭᒃᓴᐃᑦ ᑲᑎᒪᕕᒻᒥ, ᑕᑯᒃᓴᐅᑎᑦᑎᔪᓐᓇᓂᐊᖅᑐᒍᑦ ᑖᒃᑯᓂᖓ ᑲᔪᓯᑎᑕᐅᓚᐅᖅᑎᓪᓗᒋᑦ ᐊᖏᔫᑎᓄᑦ 
ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᑦ ᑮᓇᐅᔭᑦ ᑕᐃᒪᓕ ᐃᓱᒪᖅᓲᑎᒋᓕᕐᓂᐊᕐᒥᒐᑦᑎᒍ. ᐃᑲᔪᖅᓯᖅᑕᐅᔪᒪᓂᐊᖅᑐᖓ 
ᑲᒪᓂᐊᓕᕈᑦᑕ ᓱᓇᖁᑎᒃᓴᖏᑕ ᓄᓇᓕᕋᓛᒥᐅᑦ ᐃᑲᔪᖅᑎᐅᕙᑦᑐᑦ ᑕᒪᒃᑯᓂᖓ ᑎᒍᔭᐅᓯᒪᔪᓂᒃ ᐱᕋᔭᒃᓯᒪᔪᓂᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕐᓂᕐᒪᕆᑲᐃᓐᓇᖅᑐᖅ ᑭᐅᔾᔪᑎᒋᔭᖓ. ᐃᒻᒪᖃ ᕿᒪᑦᑕᑎᓐᓂᒃ 
ᐊᑐᖅᑕᐅᖃᑦᑕᖅᓯᒪᔪᐃᑦ ᒐᕙᒪᒃᑯᑎᒍᑦ ᓄᓇᑦᑎᐊᕐᒥ, ᐃᓱᒪᒋᕙᕋ ᑕᒪᓐᓇ ᐊᑐᓕᖅᑎᑕᐅᓚᐅᓯᒪᒐᓗᐊᕐᒪᑦ 
ᓄᓇᑦᑎᐊᒃᑯᑦ, ᓄᓇᓕᕋᓛᑕᖃᑦᑐᓂ ᐱᕋᔭᓂᑯᑦ ᑎᒍᔭᐅᒪᔪᓄᑦ ᒥᑭᓂᖅᓴᓄᑦ ᓄᓇᓕᓐᓄᑦ ᐊᒻᒪᓗ ᐊᖏᔫᑎᓄᑦ 
ᓄᓇᓕᓐᓄᑦ. 
 
ᐃᒻᒪᖃ ᓯᕗᓪᓕᐅᓚᐅᖅᑐᑦ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᑕᑎᑦᑎᓂᕐᒧᑦ, ᐊᑐᖃᑦᑕᕐᒪᑕ ᐱᓕᕆᔾᔪᑎᖏᓐᓂᑦ, 
ᕿᒥᕐᕈᓯᒪᕕᓯᐅᒃ ᐊᑐᖅᑕᐅᖃᑦᑕᖅᓯᒪᔪᐃᑦ ᖃᓄᐃᓕᐅᖅᑕᐅᕙᓐᓂᕐᒪᖔᑕ ᓯᕗᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᓕᕆᐊᖃᖅᓯᒪᔪᒍᑦ ᐊᑕᐅᓯᐊᕐᓇᑕ, 
ᐊᒥᓱᐊᖅᑎᑦᑐᑕ, ᐱᓗᐊᖅᑐᒥᒃ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᓕᖅᑑᓐᓂᒃ ᐊᒻᒪᓗ ᕿᒥᕐᕈᓯᒪᓪᓗᒍ. ᖁᔭᓐᓇᒦᕈᒪᒻᒥᔭᒃᑲ 
ᑲᑎᒪᔨᐅᖃᑎᒃᑲ ᐃᑲᔪᖅᑐᐃᓂᕆᔭᖏᓐᓄᑦ ᓴᖅᑭᑎᑕᐅᓚᐅᖅᑐᓄᑦ ᖃᐅᔨᒪᔨᑎᒋᔭᐅᓂᐊᖅᑐᓂᒃ ᓄᓇᓕᓐᓂ 
ᐊᐅᓚᑕᐅᓂᐊᖅᑐᓄᑦ ᓄᓇᓕᕋᓛᓂ ᐱᕋᔭᒃᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᒋᔭᐅᔪᖅ ᑐᓴᕈᒥᓇᑦᑎᐊᕋᑖᕐᒥᔪᖅ 
ᐃᖅᑲᓇᐃᔭᖅᑎᑖᕐᓂᐊᕐᒪᑕ ᓄᓇᓕᓐᓂ. ᐃᖅᑲᓇᐃᔭᖅᑎᑖᑉᐸᓪᓕᐊᓂᐊᖅᑲᑕ ᓄᓇᓕᓐᓂ ᐃᓅᓪᓗᑕ ᖃᐅᔨᒪᒐᑦᑕ 
ᐃᓅᓯᕆᔭᑦᑎᓐᓂᑦ ᓄᓇᓕᓐᓂ ᐊᒻᒪᓗ ᖃᐅᔨᒪᖃᑎᒌᑦᑐᑕ ᓄᓇᖅᑲᑎᑦᑎᓐᓂᒃ ᐊᒻᒪᓗ ᖃᓄᖅ ᐃᓅᓯᖃᒻᒪᖔᑕ. 
ᖃᐅᔨᒪᔭᕗᑦ ᐃᓄᐃᑦ ᐱᖅᑯᓯᑐᖃᒻᒥᑦ ᖃᐅᔨᒪᓂᓖᑦ. 

ᐃᓱᒪᑲᐃᓐᓇᖅᑯᖓ ᐃᖅᑲᓇᐃᔭᖅᑎᑖᕐᓂᐊᕐᒪᖔᑉᐱᑦ ᖃᐅᔨᒪᓂᖃᑦᑐᓂᒃ ᐱᖅᑯᓯᑐᖃᓐᓂᒃ? ᐃᓱᒪᒋᑲᐃᓐᓇᕋᑖᕋᒃᑯᑦ 
ᕿᓂᕐᓂᐊᕐᒪᖔᑉᐱᑦ ᐃᓄᓐᓂᑦ ᐱᖅᑯᓯᑐᖃᓐᓄᑦ ᖃᐅᔨᒪᓂᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᕿᓂᕐᓂᐊᖅᑐᒍᑦ ᐃᖅᑲᓇᐃᔭᖅᑎᓴᑦᑎᓐᓂᒃ. 
ᐃᓅᖁᓪᓗᒋᑦ ᐊᒻᒪᓗ ᖃᐅᔨᒪᓂᖃᕐᓗᑎᒃ ᖃᐅᔨᒪᓂᑐᖃᐅᔪᓂᒃ. ᖁᕕᐊᓱᒃᑲᔭᖅᑐᒍᑦ ᐃᖅᑲᓇᐃᔭᖅᑎᑑᕈᓐᓇᕈᑦᑕ 
ᐃᓄᓐᓂᑦ ᐱᖅᑯᓯᑐᖃᖅᑎᒍᑦ ᖃᐅᔨᒪᓂᖃᑦᑐᓂᒃ, ᐊᑭᓃᒋᐊᖃᕋᔭᕋᑦᑕ ᐊᐅᓚᑦᑎᔨᖓᓂᒃ ᓄᓇᓕᕋᓛᑦ. 
 
ᖃᐅᔨᒪᓂᖃᕆᐊᖃᑦᑎᐊᕐᓂᐊᖅᑐᑦ ᐱᖅᑯᓯᑐᖃᕐᒥᒃ, ᐊᒻᒪᓗ ᑎᓕᐅᕆᓯᒪᓂᐊᕐᕋᑦᑕ ᐃᓄᐃᓐᓇᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓚᒋᐊᕈᑎᒋᔭᖓ ᐊᐱᖅᑯᑎᒪ. ᐃᒻᒪᖃ ᐅᐊᑦᑎᐅᕙᑦᑐᑦ, 
ᐅᐊᑦᑎᖃᑦᑎᑦᑎᒐᔭᕆᕕᓰ ᓄᓇᓕᕋᓛᓂ, ᐊᒻᒪᓗ ᑮᓇᐅᔭᖃᑦᑎᑕᐅᓗᓂ ᑮᓇᐅᔭᒃᓵᒃᓴᖏᓐᓄᑦ ᐅᐊᑦᑎᐅᑉ. 
ᖃᐅᔨᒍᒪᔪᖓ ᐱᖃᓯᐅᔾᔨᒐᔭᒻᒪᖔᑦᓯ ᕿᒥᕐᕈᓂᕆᔭᑦᓯᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᕋᓛᑦ ᐱᕋᔭᒃᓯᒪᔪᓄᑦ, ᑐᐊᕕᕐᓇᖅᑐᒥᒃ 
ᕿᒥᕈᔭᕆᐊᖃᓚᐅᖅᑐᒍᑦ ᐊᐅᓚᑕᐅᓂᖓᓂᒃ ᓄᓇᓕᕋᓛᑦ, ᐊᒻᒪᓗ ᐱᓕᕆᐊᖃᓚᐅᖏᑦᑐᒍᑦ ᐅᖓᑖᓄᑦ 
ᕿᒥᕐᕈᑲᓐᓂᕆᐊᖃᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒡᔅ. 
 
ᐊᐱᖅᑯᑦ 325-1(6): ᐸᕐᓇᐅᑎᑦ ᐱᕈᖅᐸᓪᓕᐊᔾᔪᑕᐅᔪᓐᓇᖅᑐᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᑉᐳᖓ. ᐊᐱᖅᑯᑎᒋᔭᕋ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ 
ᐃᑯᐱᑦᑐᓕᕆᔨᒃᑯᑦ. ᐅᐊᑦᑎᐊᕈᑦᑎᐊᓵᖅ ᓴᖅᑭᖅᓯᓚᐅᕐᕋᒪ ᑎᑎᕋᖅᓯᒪᔪᓂᒃ ᒪᐃᔭᖓᓃᖔᖅᑐᑦ ᐃᒃᐱᐊᕐᔫᑉ. 
 
ᐅᖃᐅᓯᖃᑦᑐᖅ ᕿᒥᕐᕈᓂᐅᓚᐅᖅᑐᒥᒃ ᔪᓚᐃᖑᑎᓪᓗᒍ. ᑖᓐᓇ ᑎᑎᖅᑲᐅᔪᖅ ᐅᖃᐅᓯᖃᑦᑐᖅ ᐋᒌᓯᒥᒃ. ᐊᒥᓲᓕᖅᑐᑦ 
ᑕᖅᑮᑦ ᐊᓂᒍᓕᖅᑐᑦ ᑕᐃᒪᖓᓂᑦ ᖃᐅᔨᓴᕐᓂᐅᓚᐅᖅᑐᒥᒃ. ᑕᐃᒪᐃᒻᒪᑦ, ᐊᐱᕆᔪᒪᕙᕋ ᐱᓕᕆᕕᖓ 
ᐃᑯᐱᑦᑐᓕᕆᔨᒃᑯᑦ ᖃᓄᐃᑦᑐᓂᒃ ᐸᕐᓇᐅᑎᓂᒃ ᐱᑕᖃᒻᒪᖔᑕ ᑮᓇᐅᔭᓕᐅᕈᑎᓄᑦ ᐊᑐᐃᓐᓇᐅᕙᑦᑐᑦ ᐊᒻᒪᓗ 
ᐃᖅᑲᓇᐃᔮᓂᒃ ᓴᖅᑭᖅᓯᓂᐅᔪᖅ ᐃᒃᐱᐊᕐᔪᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐊᐱᕆᒐᕕᖓ. ᐱᓕᕆᐊᕆᓯᒪᔭᕗᑦ 
ᑎᑎᕋᐅᑎᒥᓂᖓ ᐅᑯᓅᓇᑎᒍᑦ ᑲᓐᑐᕌᒃᑎᒍᑦ. ᑎᑎᕋᐅᑎᒋᓯᒪᔭᖓ ᑲᑎᒪᔨᐅᑉ ᐅᖃᐅᓯᕆᔭᖓ, ᐃᒃᐱᐊᕐᔫᑉ ᐃᓄᖏᑦ 
ᐃᓚᒋᐊᖅᓯᓯᒪᒻᒪᑕ ᑖᒃᓱᒥᖓ ᑎᑎᖃᐅᔪᒥᒃ. ᐄ, ᐱᓕᕆᐊᕆᔭᕗᑦ ᐊᒻᒪᓗ ᕿᓂᕋᓱᐊᖅᑐᑕ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᓄᓇᓕᖓᓄᑦ. ᐊᑐᕐᓗᑕ ᑖᒃᓱᒥᖓ ᑖᒃᑯᐊ ᒪᒃᓕᓐᑕᒃ ᓇᓄᓕᕆᓂᖓ, ᐱᕕᒃᓴᒥᓂᑦ  

ᔭᒐᐃᓚᐅᒃᒪᑕ ᑮᓇᐅᔭᓕᐅᕈᑎᒃᓴᒥᓂᑦ. ᐃᒻᒪᖃ ᐃᒃᐱᒋᔪᓐᓇᖅᑕᕗᑦ ᑖᒃᑯᐊᑎᑐᑦ ᐃᒃᐱᐊᕐᔪᒻᒥᐅᑎᑐᑦ, ᐱᑦᔪᑎᒋᓪᓗᒍ 
ᐃᒃᐱᐊᕐᔪᒻᒥᐅᑦ ᔭᒐᐃᓚᐅᕐᒪᑕ ᑮᓇᐅᔭᓕᐅᕈᑕᐅᒍᓐᓇᖅᑐᒥᒃ ᐅᕝᕙᓘᓐᓃᑦ ᐃᖅᑲᓇᐃᔮᒧᑦ ᓴᖅᑭᔪᑎᐅᒍᓐᓇᖅᑐᒥᒃ. 
 
ᑕᐃᒪᐃᒻᒪᑦ, ᐱᓕᕆᖃᑎᖃᕆᐊᖃᓚᐅᖅᑐᖓ ᑖᒃᑯᓂᖓ. ᑎᑎᕋᑦᑕᐅᓯᒪᔪᒧᓪᓕ, ᑕᑯᓯᒪᔭᕋ ᑎᑎᖅᑲᖓ. 
ᐱᓇᓱᐊᕈᓯᐅᓂᐊᖅᑐᒥ ᑎᑎᖃᐅᔪᖅ ᐃᒃᐱᐊᕐᔪᒥᐅᓄᑦ ᑐᓂᔭᐅᓂᐊᖅᑐᖅ ᐊᒻᒪ ᐱᓕᕆᔨᒃᑲ ᑕᑉᐸᐅᖓᓐᓂᐊᖅᑐᑦ 
ᑲᑎᒪᖃᑎᖃᕆᐊᖅᑐᓪᓗᑎᒃ ᓄᓇᓖᑦ ᑲᑎᒪᔨᖏᓐᓂᑦ ᐅᖃᕈᑎᖃᓪᓗᑎᒃ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᖅᓯᓂᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑖᓐᓇ ᑎᑎᖅᑲᖅ ᓇᓗᓇᐃᕆᓯᒪᔪᖅ ᖃᓄᐃᑦᑐᓂᒃ 
ᐸᕐᓇᐅᑎᖃᕐᒪᖔᑕ ᐃᑉᐱᐊᔪᒻᒥ. ᓱᒻᒪᑦ ᐃᑯᐱᒃᕕᓕᕆᔨᒃᑯᑦ ᐸᕐᓇᐅᑎᓕᐅᓕᑕᐃᓐᓇᖅᑲᑦ ᒫᓐᓇ, ᓱᒻᒪᑦ 
ᐸᕐᓇᓚᐅᕐᓯᒪᓐᓂᓐᖏᓚᑦ ᓯᕗᓂᖓᒍᑦ ᒪᑐᓚᐅᓐᖏᓐᓂᖓᓂ ᓇᓂᓯᕕᒻᒥ ᐅᔭᕋᓐᓂᐊᕐᕕᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᕿᒥᕐᕈᒋᐊᒃᑲᓐᓂᕆᐊᓕᕗᑦ ᐅᔭᕋᓐᓂᐊᕐᕕᒃ. 
ᖃᐅᔨᓴᕆᐊᖃᓚᐅᕐᓯᒪᒐᓗᐊᖅᑐᒍᑦ ᓈᒻᒪᓈᕋᔭᕋᓗᐊᕐᒪᖔᖅ ᒪᑐᓛᕐᓂᐊᕐᓂᖓᓄᑦ ᓇᓂᓯᕕᒻᒥ ᐅᔭᕋᓐᓂᐊᕐᕕᒃ. 
ᖃᐅᔨᓴᕆᐊᖃᓚᐅᕋᑦᑎᒍ ᓈᒻᒪᓈᕋᔭᕋᓗᐊᕐᒪᖔᖅ ᑕᐃᒫᒃ ᐊᑯᓂᐅᓗᐊᒐᓛᒍᑎᒋᓚᐅᖅᑕᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᓇᓱᐊᖅᑐᖓ ᐃᖅᑲᓇᐃᔭᖅᑎᖏᑦ ᐊᐅᓚᑦᓯᓚᐅᖅᑐᐃᑦ 
ᓇᓂᓯᕕᒻᒥ ᐅᔭᕋᓐᓂᐊᕕᒻᒥᒃ, ᐊᐱᕆᓇᓱᐊᖅᑐᖓ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᓚᐅᖅᑐᐃᑦ 
ᖃᓄᐃᓕᖓᑎᑕᐅᓕᕐᒪᖔᑕ. ᓇᓂᓯᕕᒻᒥ ᐅᔭᕋᓐᓂᐊᕐᕕᒃ ᒪᑐᓯᒪᓕᕐᓂᑯᖓᓄᑦ, ᐅᖃᐅᓯᖃᖅᑐᖓ ᑕᐃᒃᑯᐊ 
ᓇᒻᒥᓂᕐᒥᓂᒃ ᕕᔅᓇᔅ ᐊᐅᓚᑎᑦᓯᒍᓐᓃᖅᑐᑦ ᒐᕙᒪᒃᑯᑦ ᐅᖃᓚᐅᕐᓂᑯᖏᓐᓄᑦ ᓯᕗᓪᓕᕐᐸᐅᑎᑕᐅᓛᕆᐊᖏᑦ.  
 
ᖃᓄᐃᑦᑐᓂᒃ ᐸᕐᓇᐅᑎᖃᕐᓯᒪᓚᐅᕐᐸᑦ ᑮᓇᐅᔾᔭᑦᓴᕈᑎᒋᓇᔭᖅᑕᖏᓐᓂᒃ ᐊᑐᐃᓐᓇᐅᑎᑦᓯᕕᐅᕙᑦ, ᖃᖓᒃᑯᑦ 
ᐸᕐᓇᐅᑎ ᐱᔭᕇᓛᕐᐸ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐸᕐᓇᐅᑎᐅᔪᑦ, ᖃᐅᔨᓴᖅᑕᐅᓂᕆᓚᐅᖅᑕᖓ 
ᓈᒻᒪᓈᕐᓯᒪᒐᓗᐊᕐᒪᖔᖅ ᑕᒪᒃᑯᓄᖓᒐᓚᒃ ᐊᑐᖅᑕᐅᓗᑎᒃ ᐳᓚᕋᖅᑐᓕᕆᓂᕐᒧᑦ ᐊᒻᒪᓗ ᐊᓯᖏᑦ 
ᐅᐸᒍᒥᓇᕈᑎᒋᔭᖏᑦ ᐃᑉᐱᐊᔪᒻᒥ, ᐄ, ᑲᒪᒋᓂᐊᖅᑕᕗᑦ ᐊᒻᒪᓗ ᖃᓄᖅᑑᕈᑎᑦᓴᓂᒃ ᐱᔪᒪᑐᐃᓐᓇᖅᑐᒍᑦ, 
ᐃᑉᐱᐊᔪᒻᒥᐅᓂᒃ ᓄᓇᖃᖅᑐᑦ ᑕᑉᐹᓂ ᖃᐅᔨᒪᓂᕐᐸᐅᒻᒪᑕ ᑭᓱᓂᒃ ᐱᔭᕆᐊᖃᕐᒪᖔᕐᒥᒃ. 
 
ᐄ, ᒐᕙᒪᐅᔪᒍᑦ ᐃᖅᑲᓇᐃᔭᖃᑎᒋᓂᐊᕐᐸᕗᑦ ᐊᒻᒪᓗ ᒐᕙᒪᐅᔪᒍᑦ ᐃᒪᐃᓕᐅᕆᐊᖃᖅᑐᑏᓚᒍᒪᓐᖏᑕᕗᑦ, 
ᐊᑲᐅᒋᔭᒥᓐᓂᒃ ᐋᖅᑭᑦᓱᐃᖁᔭᕗᑦ, ᖃᓄᐃᓕᐅᕆᐊᒃᑲᓐᓂᕈᒪᒍᑎᒃ ᑮᓇᔭᐅᓕᐅᕋᓱᐊᕈᑎᑦᓴᕆᓇᔭᖅᑕᒥᓐᓂᒃ. 

ᓴᓗᒻᒪᓴᖅᑕᐅᓂᖓᓄᓪᓕ ᐅᔭᕋᓐᓂᐊᕐᕕᐅᑉ, ᓄᓇᓕᖏᑦ ᐃᑉᐱᐊᔪᒻᒥᐅᑦ, ᐃᑉᐱᐊᔪᒻᒥᐅᑦ ᐊᑐᕈᒪᕙᕗᑦ, 
ᓴᓗᒻᒪᕐᓴᐃᓂᕐᒧᑦ ᐅᔭᕋᓐᓂᐊᕕᒻᒥᒃ, ᐱᔾᔪᑎᒋᓪᓗᒍ ᐃᓛᓐᓂᒃᑯᑦ ᓇᒻᒥᓂᓖᑦ ᐅᖃᕐᓯᒪᒻᒪᑕ ᐱᐅᔪᒻᒪᕆᐊᓇᔭᕆᐊᖓ 
ᓴᓗᒻᒪᕐᓴᐃᑎᑕᐅᒍᓐᓇᕐᐸᑕ. ᓇᒻᒥᓖᑦ ᕕᔅᓇᔅᒥᒃ ᓴᓗᒻᒪᕐᓴᐃᓂᕐᒧᑦ ᐊᑐᖅᑕᐅᑉᐸᑕ, ᑕᒪᐅᓇ ᐊᑐᕈᒪᓇᔭᖅᑕᕗᑦ. 
 
ᐄ, ᐃᑲᔪᖅᑎᒋᒋᐊᖃᕐᓂᐊᖅᑕᕗᑦ ᓄᓇᓕᒃ ᑕᒪᓐᓇ ᑲᒪᒋᓕᕈᑦᑎᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᕐᐹᒥ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒻᒪᕆᑦᑐᖓ ᒥᓂᔅᑕ ᐊᖏᔪᖅᑲᐅᑎᖁᑎᖏᓪᓗ 
ᐃᑉᐱᐊᔪᒻᒨᓚᕆᐊᖏᑦ ᐅᖃᖃᑎᖃᕆᐊᕐᑐᕐᓗᑎᒃ ᐃᑉᐱᐊᔪᒻᒥᐅᓂᒃ ᒪᐃᔭᖓᓂᓪᓗ ᖃᓄᐃᓕᐅᕈᒪᒻᒪᖔᑕ 
ᐃᑉᐱᐊᔪᒻᒥᐅᑦ ᑐᓴᕋᓱᐊᕆᐊᖅᑐᕐᓗᑎᒃ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᐊᖏᔪᖅᑲᐅᑎᖁᑎᖏᓪᓗ 
ᐃᑉᐱᐊᕐᔪᓕᐊᓛᕐᓂᖏᓐᓂᒃ ᑭᖑᓪᓕᕐᐹᒥ ᐊᐱᖅᑯᑎᑦᓴᕋ ᑐᓴᕈᑎᓃᓐᖔᖅᑐᖅ ᐱᔾᔪᑎᒋᓪᓗᒋᒃ ᓇᓂᓯᕕᒃ ᐊᒻᒪᓗ 
ᐃᑉᐱᐊᔪᒻᒥ ᑐᓴᕈᑎᓃᓐᖔᖅᑐᖅ. 
 
ᖃᓄᖅ ᐃᑲᔪᕐᓂᖃᖅᑎᒋᓂᐊᕐᐸ ᑕᒪᓐᓇ, ᖃᐅᔨᒪᒐᒪ ᐊᑭᑐᔪᒻᒪᕆᐊᓘᓚᐅᕆᐊᖓ ᑖᑦᓱᒥᖓ ᑐᓴᕈᑎᓕᐅᕐᓗᓂ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑎᑎᕋᖅᑕᐅᖁᓚᐅᕋᑦᑎᒍ ᑐᓴᕈᑎᓕᐊᖑᔪᖅ, 
ᓯᕗᒧᐊᒍᑎᒋᓂᐊᕋᑦᑎᒍ ᐊᑐᕈᓐᓇᕐᓂᐊᕋᑦᑎᒍᓗ ᐱᔪᓐᓇᕐᓂᓕᒫᑦᑎᒍ. ᐃᓚᐅᑎᓐᓂᐊᕐᐸᕗᑦ ᖃᓄᖅᑑᕈᑕᐅᔪᑦ 
ᐃᓱᒪᓕᐅᕈᑕᐅᔪᑦ ᓄᓇᓕᓐᓃᖔᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᑐᑐ. 
 
ᐊᐱᖅᑯᑦ 326-1(6): ᐃᓛᒃᑰᖓᔪᓄᑦ ᐱᓇᓱᐊᒐᓄᑦ ᑮᓇᐅᔭᐃᑦ ᐅᖃᓕᒫᕐᕕᓐᓄᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒻᒪᓂᓛᒃ, ᓯᕗᓪᓕᕐᐹᒥᐅᕙᓪᓚᐃᔪᕐᖏᓐᓇ. ᖁᐊᓇ. 
 
ᐅᖃᖅᑏ, ᐅᖃᐅᓯᕆᖅᑲᐅᔭᕋ ᑲᑎᒪᔩᑦ ᐅᖃᐅᓯᖏᓐᓂ, ᖃᐅᔨᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
ᐅᔾᔨᕈᓱᒋᐊᖓ, ᖃᐅᔨᒪᑦᓯᐊᖅᑐᖅ ᐊᐱᖅᑯᑎᒋᓂᐊᖅᑕᓐᓂᒃ. 
 
ᐊᐱᕆᔪᒪᔭᕋ ᒥᓂᔅᑕ ᖃᐅᔨᓚᐅᕐᓯᒪᒻᒪᖔᖅ ᐃᖃᓗᐃᑦ ᐅᖃᓕᒫᒐᖃᕐᕕᖓ ᐅᖃᓕᒫᒐᖃᕐᕕᑑᒋᐊᖓ ᓄᓇᕗᑦᒥ 
ᒐᕙᒪᒃᑯᑎᒎᖓᔪᓂ ᑮᓇᐅᔭᖃᖅᑎᑕᐅᑐᐃᓐᓇᖏᑦᑐᓂ ᐊᖏᖃᑎᒌᒍᑎᒃᑯᑦ ᑐᓂᔭᑦᓴᒫᓂᒃ. 
 
ᐅᖃᖅᑏ, ᖃᐅᔨᒪᒻᒥᔪᖓ ᒥᓂᔅᑕ ᐅᔾᔨᖅᓱᕆᐊᖓᓄ ᑕᒪᑐᒧᖓ ᐊᒻᒪ ᐊᐱᕆᔪᒪᑦᓱᒍ ᐃᒻᒪᖃ 
ᐅᔾᔨᖅᓱᑐᑦᓴᐅᒋᐊᖓᓄ ᐅᕝᕙᓗ ᐱᓕᑦᓯᒍᓐᓇᖃ ᑎᑎᕋᖅᓯᒪᔪᓂ ᐱᔭᑦᓴᐅᔪᓄ, ᐅᖃᓕᒫᒐᖃᕐᕕᖕᒥ ᐱᔭᑦᓴᐅᔪᓄ 
ᑖᓐᓇ ᐱᓕᕆᕕᐅᔪ ᐱᓕᑦᓯᕙᓐᓂᐊᓄ ᐅᑯᓄᖓ ᐃᑲᔪᖅᓱᖅᑕᐅᔭᕆᐊᓕᖕᓄ ᑲᑐᑎᖃᒌᓄ ᑕᒫᓂ ᐃᖃᓗᖕᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ ᐃᓕᓐᓂᐊᖅᑐᓕᕆᔨᑯ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐱᓕᑦᓯᒍᓐᓇᓯᐊᕐᑐᖓ ᑎᑎᕋᖅᓯᒪᔪᓂ ᖃᓄᐃᒍᑎᑦᓴᖏᓄ 
ᐱᔭᑦᓴᐃᑦ ᓴᕿᑕᐅᒐᔭᕐᑐᓄ ᐅᕝᕙᓗ ᓴᕿᑕᐅᓂᑰᔪᓄ ᐃᓗᐊᓂ ᐅᖃᓕᒫᒐᖃᕕᐅᑉ ᑖᒃᑯᑎᒎᓇ ᐃᓚᒋᓕᐅᑎᒍᓐᓇᕐᑕᑲ  

ᐃᓚᖏᓗ ᐃᓗᐊᓂ ᐅᓪᓗᒥᓂᑕᐅᔪᓄ ᐅᓪᓗᒥᑕᒋᐊᓄ ᐊᐅᓚᓂᕆᔭᖏᓄ ᐃᓗᐊᓂ ᐅᖃᓕᒫᒐᖃᕕᐅᔪᒥ ᐃᖃᓗᖕᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑖ ᐅᔾᔨᖅᓱᓚᐅᖃ ᐃᒪᐃᒻᒪ ᒥᑦᓴᐅᓯᓗᒋ 1700 ᐃᓄᐃᑦ ᐊᐱᕆᓯᒪᓪᓗᑎ 
ᐅᕙᑎᖕᓄ ᐅᖃᓕᒫᒐᖃᖅᕕᖕᓄ ᐱᔨᑦᓯᖅᑕᐅᓂᖏᓄ ᐅᑯᓄᖓ ᐃᖃᓗᐃ ᐅᖃᓕᒫᒐᖃᖅᕕᖏᓄ ᑕᕿᑕᒫᑦ ᐊᒻᒪᓗ 
ᒥᓂᔅᑕ ᐅᔾᔨᖅᓱᖃ ᐃᒪᐃᑦᑐᓂ ᐃᓚᒋᐊᕈᑎᓂ 350ᓂ ᐃᓄᖕᓂ ᐱᓕᑕᐅᓯᒪᔪᓂ ᐃᑲᔪᖅᓱᑕᐅᓗᑎ 
ᐱᔨᑦᓯᖅᑕᐅᓂᖏᓄ ᑕᕿᑕᒫᑦ ᑭᒃᑯᓕᒫᓄ ᐅᖃᓕᒫᒐᖃᖅᕕᖕᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᔾᔨᖅᓱᖅᑐᖓ ᖃᑦᓯᐅᓂᖏᓄ ᓇᒻᒪᖏᓐᓄ ᐊᕐᕌᓂᓂᓴᕐᓂ 
ᐆᑦᑑᕝᕙ 2001ᒥᓂᓴᐃᑦ ᐃᒪᐃᑦᓯᒪᓕᕐᒪᑕ ᖁᕝᕙᕆᐊᖅᓯᒪᓪᓗᑎ ᓴᓂᐊᓂ ᐅᑯᓄᖓ 2002ᒧ ᐊᒻᒪ 
ᐃᒪᐃᓕᖓᓂᖃᕐᓱᑎ ᐊᑐᐃᓐᓇᐅᓪᓗᑎ ᑕᐃᒃᑯᓄᖓ ᖃᑦᓯᐅᓂᖏᓄ ᑕᐃᑦᓱᒪ ᑲᑎᒪᔨᐅᑉ ᑕᐅᒍᖅᑕᖏᓄ. 
 
ᑕᐃᒪᐃᒪ, ᐅᔾᔨᖅᓱᖅᑐᒋᐊᓪᓚᐅᔪᒍ ᐃᓗᐊᓂ ᖁᕝᕙᕆᐊᖅᑐᓂ ᐊᑑᑎᕙᑦᑐᓄ ᐅᑯᓄᖓ ᐅᖃᓕᒫᒐᖃᖅᕕᖕᓄ ᐊᒻᒪᓗ 
ᖁᕝᕙᕆᐊᖅᓂᖏᓄ ᐊᒥᓱᓄ ᐃᓗᐊᓂ ᖁᕝᕙᕆᐊᖅᑐᓄ ᖃᑦᓯᐅᓂᖏᓄ ᐅᑯᓇᓂ ᑲᑎᒪᔨᓂ ᐃᖃᓗᖕᓄ ᐊᒻᒪᑦᑕᐅᖅ 
ᐱᔾᔪᑎᖏᓪᓗ ᐃᓗᐊᓂ ᖃᕆᓴᐅᔭᓄ ᐊᑑᑎᒍᑎᑦᓴᐅᔪᓄ ᐃᓗᐊᓂ ᐅᖃᓕᒫᒐᖃᖅᕕᐅᑉ ᐃᒪᐃᓯᒪᔪᓂ 
ᖁᕝᕙᕆᐊᖅᓯᒪᔪᓂ ᑕᐃᒃᑯᐊ ᐊᑑᑎᕙᑦᑐᐃᑦ ᐅᑯᓄᖓ ᐅᖃᓕᒫᒐᖃᖅᕕᐅᔪᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᑭᓯᔪᖓ ᐃᓗᐊᓂ ᐃᓚᖏᓐᓂ ᐅᑯᓇᓂ ᐃᓱᒪᒋᔭᐅᓯᒪᔪᓂ ᑲᑐᑎᖃᑎᒌᓂ 
ᐃᒪᐃᒻᒪ ᐱᓕᑕᐅᓂᖏᓄ ᑕᐃᒃᑯᓄᖓ ᐱᔨᑦᓯᖅᑕᐅᓂᖏᓄ ᐅᖃᓕᒫᒐᖃᖅᕕᒋᔭᖏᓐᓂ ᖃᐅᔨᒪᔭᖅᓅᕕᑦ 
ᖃᐅᔨᒃᑲᖅᑕᐅᓯᒪᓪᓗᑎ ᐃᒪᐃᒻᒪ ᑕᒪᒃᑯᐊ ᐱᔨᑦᓯᖅᑕᐅᓂᖏᓄ ᐊᑑᑎᔾᔮᒍᓐᓃᕐᒪᑕ ᐅᖃᓕᒫᒐᖃᖅᕕᐅᔪᓂ 
ᐱᒋᐊᖅᓂᖃᕐᓗᑎ ᑎᓰᕝᕙ 1ᒥ. 
 
ᒥᓂᔅᑖ ᐱᓕᑦᓯᒍᓐᓇᖃ ᐃᓱᒪᒍᑎᑦᓴᐅᔪᓄ ᐅᑯᓄᖓ ᐃᑲᔪᖅᓱᖅᑕᐅᒋᐊᓕᖕᓄ ᑲᑐᑎᖃᑎᒌᓄ ᐃᒪᐃᓂᐊᕐᑐᓄ 
ᐊᑑᑎᓚᖓᒍᓐᓃᕐᑐᓄ ᐱᓕᑕᐅᔾᔮᒍᓐᓃᕐᓱᑎ ᐅᖃᓕᒫᒐᖃᖅᕕᖕᓄ ᐱᔭᑦᓴᐅᔪᓂ ᐱᔾᔪᑎᒋᑦᓱᓂᒋᑦ 
ᐃᖃᓇᐃᔭᖅᑎᖃᑦᓯᐊᖏᓐᓂᖏᓄ ᐃᑲᔫᑎᑦᓴᕆᔭᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᖃᒻᒥ ᐃᓗᐊᓂ ᐃᓄᐃᓴᑦᑑᒐᓕᐊᓂ ᐅᓪᓗᕋᓴᓂ 
ᑎᑎᖃᐅᓯᐊᕐᓯᒪᑦᓱᖓ ᑎᑎᖃᖅᒥ ᐅᑯᓇᖔᖅᓯᒪᔪᐃᑦ ᐃᓱᒫᓗᑦᑐᓂ ᑲᑐᑎᖃᑎᒌᓂ ᐊᒻᒪᓗ ᑕᒪᓐᓇ ᓴᕿᑦᓯᓯᒪᓪᓗᓂ 
ᐱᔭᑦᓴᐅᔪᒥ ᐅᑯᓄᖓ ᒐᕙᒪᑎᖕᓄ, ᓱᓕᔪᕆᔭᕋᓕ, ᐱᔾᔪᑎᖓ ᐃᒻᒪᖃ ᐱᑕᖃᖃ ᐊᔾᔨᒌᖏᑦᑐᓂ ᒐᕙᒪᓄ 
ᐱᔭᑦᓴᐅᔪᓂ ᐃᒪᐃᑦᑐᖃᖅᑐᓂ ᐱᑕᖃᑲᓂᕐᓗᑎ ᐃᑲᔪᖅᓱᕈᑎᓄ ᐅᑯᓇᖓ ᒫᓐᓇᓂᓴᖁᑎᒋᔭᑎᖕᓄ 
ᐱᔨᑦᓯᖅᑕᐅᓂᖏᓄ ᐊᒻᒪᓗ ᑕᐃᒫᓪᓗ ᐱᓕᑦᓯᒍᓐᓇᓂᐊᕐᓱᑕ ᐱᔨᑦᓯᓂᐊᕐᓗᒋ ᑕᐃᒫᒃ. ᑖᓐᓇᓗ ᓴᖀᓯᒪᓪᓗᓂ 
ᐱᔭᑦᓴᒥ ᐃᓕᖓᔪᒥ ᐱᓕᕆᕕᒋᔭᑦᑎᖕᓄ ᐅᖃᖃᑎᖃᓂᐊᕐᓗᑎ ᐅᑯᓂᖓ ᐊᓯᖏᓂ ᐱᓕᕆᕕᖕᓂ ᐱᓇᓱᐊᕐᓂᐊᕐᓗᑎ 
ᖃᓄᐃᒋᐊᖅᓗᑎ ᐅᑯᓄᖓ ᐃᓄᖕᓄ ᑕᐃᒪᐃᑦᑐᑰᓂᐊᕐᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᑦᓯᐊᕐᑐᖓ ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ 
ᐊᒻᒪᓗ ᒥᓂᔅᑖ ᐃᓕᖁᓯᓕᕆᔨᑯ ᖁᕕᐊᒋᐊᖏᓐᓄ ᑐᓴᕆᐊᒥ ᐃᒪᐃᒻᒪ ᐊᑑᑎᓂᐊᕋᑦᑕ ᑎᓪᓗᑐᖅᓗᑕ ᒪᑐᖏᓐᓂ 
ᐅᑯᓄᖓ ᐃᓚᒋᐊᕈᑎᓄ ᐃᑲᔫᑎᑦᓴᓄ ᐊᒻᒪᓗ ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓪᓗ 
ᑕᐃᒪᐃᓐᓂᐊᕐᓱᑎ ᑎᓪᓗᑐᖅᓗᑎ ᒪᑐᑦᓯᖕᓄ, ᓇᓗᑦᓯᐊᓇᖓᓗ ᐱᐅᒋᐊᖓᓄ ᑕᑯᒋᐊᒥ ᑕᒪᑐᒧᖓ ᑲᑐᑎᖃᑎᒌᑦᑐᓂ 

 



ᐅᓪᓗᑐᐃᓐᓇᖅ, ᓄᕕᐱᕆ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2081 

ᐱᓕᕆᖃᑎᒌᓐᓂᐊᕐᑐᓂ ᐱᓇᓱᐊᓂᐊᖅᑐᓂ ᖃᓄᐃᒋᐊᕐᓗᑎ ᐊᒻᒪ ᖃᓄᐃᒋᐊᖅᓗᑎ ᑕᒪᒃᑯᓄᖓ 
ᐊᑲᐅᖏᓕᐅᕈᑎᓄ ᐊᑑᑎᔪᓄ. 
 
ᐅᖃᖅᑎ, ᒥᓂᔅᑖ ᐱᓇᓱᐊᕈᓐᓇᓂᐊᖃ ᐱᓕᑦᓯᓂᐊᕐᓗᓂ ᖃᓄᐃᒋᐊᖅᑕᐅᔪᓄ ᐅᑯᓄᖓ ᖁᕝᕙᖅᑎᒋᐊᕐᓗᒋ 
ᑮᓇᐅᔭᑦᓴᒫᓄ ᓴᓂᖅᕙᑦᑕᐅᓯᒪᔪᓄ ᐅᑯᓄᖓ ᐅᖃᓕᒫᒐᖃᖅᕕᖕᓄ ᐱᔨᑦᓯᖅᑕᐅᓂᖏᓄ ᐃᓗᐊᓂ ᐊᒡᒋᖅᐸᓪᓕᐊᔪᓂ 
ᑮᓇᐅᔭᓕᕆᓂᖅᓅᖓᔪᓄ ᐱᕙᓪᓕᐊᑎᑕᐅᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓛ, ᐱᔪᓐᓇᓂᐊᖅᓱᖓᓗ ᐅᖃᖃᑎᖃᓂᐊᕐᓱᖓ 
ᐱᓕᕆᕕᒋᔭᖅᓂᐅᕙᖓ ᐃᖃᓇᐃᔭᖅᑎᖏᓄ ᐅᑯᓄᖓ ᑭᖒᒪᔭᐅᔪᓄ ᑕᐃᒍᖅᑕᒌᖅᑐᓄ ᐅᕗᖓ ᐱᓕᕆᕕᒋᔭᑎᖕᓄ 
ᐃᓗᐊᓃᑦᑐᐃᑦ ᐊᑎᐊᓃᑦᑐᐃᑦ ᐅᖃᓕᒫᒐᖃᖅᕕᓄ ᐱᔨᑦᓯᖅᑕᐅᓂᖏᓄ ᑕᒪᐃᓂ ᓄᓇᕗᒥ. ᑕᐃᒪᐃᒧ, 
ᐅᖃᓕᒫᒐᖃᖅᕕᖕᒥ ᐱᔨᑦᓯᖅᑕᐅᓂᖏᓄ ᐊᑕᐅᓯᐅᓕᖅᑎᓪᓗᒍ ᐃᒪᐃᒻᒪ ᖃᓄᐃᒋᐊᕈᑎᖏᓄ ᐊᒻᒪᓗ ᑕᐃᑦᓱᒧᖓ 
ᐊᒡᒋᖅᐸᓪᓕᐊᔪᓄ ᐊᐅᓚᔪᓐᓇᖁᓪᓗᒋ ᐊᒻᒪ ᐃᖏᖅᕋᔪᓐᓇᖁᓪᓗᒋᑦ ᑮᓇᐅᔭᑦᓴᒫᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 327-1(6): ᐱᓕᕆᐊᒃᓴᑐᖃᐃᑦ ᐊᔪᖅᓴᖅᑐᓕᕆᔾᔪᑕᐅᕙᒃᑐᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᓴᕆᖅᑲᐅᔭᓐᓂ ᐅᖃᖅᑲᐅᒐᒪ ᐊᐱᖅᑯᑎᒥᒃ 
ᐊᐱᕆᓂᐊᕐᓗᖓ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖃᐅᔨᒪᔪᒪᒐᓗᐊᖅᑐᖓ ᒥᓂᔅᑕ ᑕᒪᑐᒥ 
ᐃᓱᒪᓕᐊᕆᔭᐅᓯᒪᔪᒥᒃ ᐃᓱᒪᒃᓴᕐᓯᐅᕈᑎᖃᕐᓂᐊᕐᒪᖔᑦ. 
 
ᖃᐅᔨᒪᒐᑦᑕ ᐃᒡᓗᐃᑦ ᓄᓇᒥᑦ ᖁᕝᕙᕆᐊᖅᑕᐅᓯᒪᑎᓪᓗᒋᑦ, ᐊᑭᑐᓂᕐᓴᐅᖃᑦᑕᕐᒪᑦ ᐅᖅᑰᓴᕐᓂᕐᒧᑦ, ᐊᒻᒪᓗ 
ᐅᖅᑰᔪᓐᓃᖃᑦᑕᕐᒪᑦ ᐃᒃᑮᓇᕐᑐᖅ ᐃᒡᓘᑉ ᐊᑖᓄᐊᖅᑲᐃᓐᓇᓕᕌᖓᑦ, ᑕᐃᒪᐃᒻᒪᑦ ᐃᒡᓗᐃᑦ ᓴᓂᕋᖓᒍᑦ 
ᐊᐳᑎᓕᖅᓱᖅᑕᐅᔪᓐᓇᖅᐹᑦ ᐊᑭᑭᓐᓂᕐᓴᐅᔪᓐᓇᖁᓪᓗᒍ, ᐊᒻᒪᓗ ᐊᑭᓕᖅᓱᐃᓗᐊᕋᓗᓕᕋᔭᖏᒻᒪᑕ ᐆᒻᒪᖅᑯᑎᓄᑦ, 
ᐊᒻᒪᓗ ᐊᑭᓕᖅᓱᐃᓗᐊᕌᓗᓕᕋᔭᖏᑦᑐᑦ ᐅᖅᓱᐊᓗᒻᒧᑦ. 
 
ᐊᐱᖅᑯᑎᒋᔭᕋᓕ, ᖃᐅᔨᔪᒪᒐᓗᐊᖅᑐᖓ ᑕᒪᓐᓇ ᐃᓱᒪᒃᓴᕐᓯᐅᕈᑎᒋᔭᐅᔪᓐᓇᕋᔭᕐᒪᖔᑦ, ᐱᓗᐊᖅᑐᒥᒃ 
ᐅᑭᐅᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᖅᑏ. ᐊᐱᖅᑯᑎᒋᕋᑖᖅᑕᖓ, ᐊᒻᒪᓗ ᑐᑭᓯᑦᑎᐊᖅᐸᕋ, 
ᒪᓕᒐᓕᐅᖅᑎᐅᖃᑎᒐ ᐅᕙᖓ ᓴᓂᐊᓃᑦᑐᕐᓗ, ᑕᒪᑐᒧᖓ ᐱᔾᔪᑎᒃᓴᐅᔪᒧᑦ ᐊᑯᓂ ᐅᖃᖃᑎᒌᓚᐅᕋᓐᓄᑦ. 
 
ᑕᒪᓐᓇᑦᑕᐅᖅ ᐅᖃᐅᓯᕆᓂᐊᕐᒥᔭᕗᑦ, ᐅᓪᓛᖅ ᐱᔾᔪᑎᒋᔭᐅᖅᑲᐅᔪᒧᑦ ᐅᕝᕙᓘᓐᓃᑦ ᑖᒃᑯᐊ ᖃᓄᖅ 
ᐊᔪᖅᓴᖅᑐᖅᓯᐅᑎᑖᖅᐸᒃᑐᑦ ᐅᕝᕙᓘᓐᓃᑦ ᖃᓄᖅ ᑭᒃᑯᓕᒫᑦ ᐅᔾᔨᕈᓱᓕᖅᑎᖅᐹᓪᓕᕈᓐᓇᕐᒪᖔᑦᑎᒍᑦ ᐊᒻᒪᓗ ᑕᒪᓐᓇ, 
ᑕᒪᓐᓇ ᐃᓕᔾᔪᑕᐅᔪᓐᓇᕐᓂᐊᕐᒪᑦ ᒪᒃᑯᓐᓂᕐᓴᐅᔪᓄᑦ, ᐱᐅᓂᐊᕆᓪᓗᓂ ᐊᑐᓂ ᐃᓕᓐᓂᐊᕈᑎᒃᓴᐅᔪᓐᓇᕐᓗᓂ ᐊᒻᒪᓗ 
ᐊᔪᖅᓴᖅᑐᖅᓯᐅᑎᑖᖅᐸᒃᑐᓄᑦ. ᑕᐃᒪᐃᒻᒪᑦ ᐃᓱᒪᒃᓴᕐᓯᐅᕈᑎᖃᕆᐊᒃᑲᓐᓂᕐᓂᐊᖅᐳᒍᑦ ᑕᒪᒃᑯᓂᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓᒃᑯᓪᓕ ᓂᕆᐅᓐᓂᖃᕋᔭᖅᐱᑕ ᖃᓄᐃᓕᓂᐅᓂᐊᖅᑐᓂᒃ, 
ᖃᖓᒃᑯᑦ ᑕᒪᑐᒥᖓ ᓂᕆᐅᕈᓐᓇᕐᓂᐊᖅᐱᑕ ᑕᐃᒪᐃᓕᒐᔭᕐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᒪᐃᓇᖅᑎᑦᑎᓂᕐᒧᑦ 
ᑮᓇᐅᔭᑦ ᐊᑐᖅᑐᒃᓴᑦ, ᑲᑎᒪᔾᔪᑎᑦ ᕿᒥᕈᓕᓚᐅᖅᑎᓐᓇᑎᒍ ᑮᓇᐅᔭᑦ ᐊᑐᖅᑐᒃᓴᓃᑦᑐᑦ ᑕᕝᕙᓂ ᒪᓕᒐᓕᐅᕐᕕᒻᒥ, 
ᐅᖃᓪᓚᖃᑎᖃᕐᓂᐊᖅᑐᖓ ᐊᖓᔪᖅᑲᐅᑎᓐᓄᑦ ᐱᒃᑲᓐᓂᕆᐊᖃᕐᓂᐊᕐᒪᖔᑦᑕ ᑮᓇᐅᔭᒃᑲᓐᓂᐅᒐᔭᖅᑐᓂᒃ. 
 
ᑭᓯᐊᓂ ᐅᖃᖅᑏ, ᐃᓱᒪᒋᔭᐅᓯᒪᔪᖅ ᒪᓕᒐᓕᐅᖅᑎᐅᖃᑎᓐᓄᑦ ᐱᔾᔪᑎᖃᕐᒪᑦ ᐃᒡᓗᖁᑎᑦᑎᓐᓂᒃ ᐃᑭᐊᖅᓱᐃᓂᕐᒥᒃ 
ᐊᔪᕐᓇᖏᑦᑐᒻᒪᕆᑯᓘᓪᓗᓂ ᐊᒻᒪᓗ ᐃᓱᒪᓕᐅᕆᒐᕐᓂᖅᑑᓪᓗᓂ ᐊᒻᒪᓗ ᑖᒃᑯᓇᓐᖓᑦ ᒥᓂᔅᑕ ᐱᑰ ᐊᒻᒪᓗ ᐅᕙᖓ, 
ᑕᒪᓐᓇ ᐱᔾᔪᑎᒃᓴᐅᔪᖅ ᕿᒥᕐᕈᓇᓱᐊᕐᓂᐊᖅᑕᕗᑦ. ᒪᓕᒐᓕᐅᖅᑎᒧᑦ ᐃᓱᒪᓕᐊᕆᔭᐅᓯᒪᔪᖅ 
ᐱᓕᕆᐊᕆᓇᓱᐊᕐᓂᐊᖅᐸᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 328-1(6): ᑮᓇᐅᔭᐃᑦ ᐸᐃᕆᑦᑎᕕᒃᓴᓕᐅᕐᓂᕐᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᐅᓪᓗᒥ ᐊᐱᖅᑯᑎᒐ ᒥᓂᔅᑕ ᐃᓕᓐᓂᐊᖅᑐᓕᕆᔨᒧᑦ. 
ᖃᒪᓂᖅᑐᐊᕐᒦᑎᓪᓗᖓ ᐱᓇᓱᐊᕈᓯᐅᑉ ᓄᓐᖑᐊᓂ, ᐸᐃᕆᕕᐅᑉ ᑲᑎᒪᔨᖏᑦ ᐅᕙᓐᓂᒃ ᑲᑎᖃᑎᖃᓚᐅᕐᒪᑕ. 
 
ᐸᐃᕆᕕᓪᓗ ᒫᓐᓇ ᐊᑐᖅᑕᐅᔪᖅ ᓴᓇᔭᐅᓚᐅᖅᓯᒪᖕᒪᑦ 1953-54-ᒥ, ᐃᒡᓗ ᐃᒡᓗᖁᑎᐅᒋᐊᓐᖓᖅᐹᖑᓯᒪᖕᒪᑕ 
ᖃᒪᓂᖅᑐᐊᒥ ᐊᒻᒪᓗ ᒪᕐᕉᓐᓂᒃ ᐱᖓᓱᓂᓪᓗᑭᐊᖅ ᒥᑭᑦᑐᓂᒃ ᓄᑖᕈᕆᐊᖅᑎᑦᑎᓯᒪᔪᑦ…ᑐᑭᓯᓇᖏᑦᑐᖅ…..ᐊᕙᑎᑦ 
ᐊᕐᕌᒎᓯᒪᓕᖅᑐᓄᑦ, ᑭᓯᐊᓂ ᓱᓕ ᒥᑭᓗᐊᕐᒪᑦ ᐊᒻᒪᓗ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖓᒍᑦ ᓈᒻᒪᖕᓇᓂ. 
 
ᑕᐃᒪᐃᒻᒪᑦ, ᕼᐊᒻᓚᒃᑯᑦ ᑲᑎᒪᔨᖏᑦ ᐊᑐᓕᖅᑎᑕᐅᔪᒃᓴᓕᐅᓚᐅᕐᒪᑕ ᐃᓕᓯᓪᓗᑎᒃ $200,000-ᓂᒃ ᐊᒥᐊᒃᑯᓐᓂ 
ᑐᕌᕐᓂᐊᕐᓗᓂ ᓄᑖᒥᒃ ᐸᐃᕆᕕᒃᓴᓕᐅᕐᓂᕐᒧᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒥᓲᓂᖓᓂᒃ 
ᓇᓕᒧᓕᖅᑎᑦᑎᔪᓐᓇᖅᐹ ᓄᑖᒧᑦ ᐸᐃᕆᕕᒃᓴᒧᑦ ᖃᒪᓂᖅᑐᐊᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ, ᖃᐅᔨᕝᕕᒋᔭᕆᐊᖃᕋᒃᑭᑦ ᐊᖓᔪᖅᑲᐅᑎᒃᑲ ᐊᒻᒪᓗ 
ᖃᐅᔨᓇᓱᐊᕐᓗᒋᑦ ᖃᔅᓯᐅᒐᔭᕐᒪᖔᑕ ᑮᓇᐅᔭᑦ ᐊᕕᒃᑐᖅᑕᐅᒐᔭᕐᑐᑦ ᐊᑐᐃᓐᓇᖁᑎᒋᔭᕗᑦ ᐱᑕᖃᕐᓂᖅᐸᑦ, 
ᐊᖏᖅᓯᒪᓚᐅᖅᑳᖏᓐᓂᕐᓂᑦ ᑐᒃᓯᕋᐅᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓄᓇᓕᐅᔪᖅ ᓄᑖᒥᒃ ᐸᐃᕆᕕᒃᑖᕆᐊᖃᕐᒪᑦ ᐱᔾᔪᑎᒋᓪᓗᒍ ᓯᐊᒻᒪᒃᑎᕆᓂᕐᒧᑦ; ᒥᓂᔅᑕ 
ᐃᓕᓯᔪᓐᓇᑦᑎᐊᓚᐅᕐᒪᑦ ᓄᑖᒥᒃ ᐃᓕᓐᓂᐊᕐᕕᐊᓗᒻᒥᒃ, ᓄᑖᒥᒃ ᓄᓇᕗᑦ ᓯᓚᑦᑐᖅᓴᕐᕕᖓᓂ ᐃᓕᓐᓂᐊᕐᕕᒻᒥᒃ, 
ᐊᒻᒪᓗ ᓄᑖᒥᒃ ᐊᕕᒃᑐᖅᓯᒪᓂᐊᓂ ᕿᒥᕐᕈᐊᒐᖃᕐᕕᒻᒥᒃ. 
 
ᐊᒻᒪᓗ ᖃᐅᔨᒪᔪᑎᑦ, ᓄᓇᓕᐅᔪᖅ ᖁᕕᐊᓱᒍᑎᖃᒻᒪᕆᒻᒪᑦ ᒥᓂᔅᑕᒥᒃ ᐊᒻᒪᓗ ᐃᒡᓗᖃᕈᓐᓇᓕᖅᑎᑦᑎᓯᒪᓪᓗᓂ 
ᓄᓇᓕᖁᑎᒋᔭᓐᓂᒃ ᒪᕐᕉᒃ ᐅᕝᕙᓘᓐᓃᑦ ᐱᖓᓱᑦ ᐊᕐᕌᒍᓂ. ᐊᒻᒪᓗ ᖁᔭᒋᓯᒪᕙᒃᑲ ᑲᑎᒪᔩᑦ ᒥᓂᔅᑕᖏᑦ 
ᐃᓱᒪᓕᐅᕆᓯᒪᔭᖓᓄᑦ ᐃᑲᔪᖅᓱᐃᔪᓐᓇᓚᐅᕐᒪᑕ. 
 
ᐱᔾᔪᑎᓪᓚᕆᐅᔪᕐᓕ, ᐃᓄᐃᑦ ᐊᒥᓲᓂᖏᑦ ᐊᒥᓱᕈᖅᐸᓪᓕᐊᒻᒪᕆᒻᒪᑕ ᐊᒻᒪᓗ ᕼᐊᒻᓚᒃᑯᑦ ᐱᔭᕆᐊᖃᕐᒪᑕ ᓄᑖᒥᒃ 
ᐸᐃᕆᕕᒃᓴᒥᒃ. ᑕᐃᒪᐃᒻᒪᑦ, ᒥᓂᔅᑕ ᐊᖏᖅᓯᒪᔪᓐᓇᕋᔭᖅᐹ ᓇᒃᓯᐅᔾᔨᒐᔭᕐᓂᕐᒧᑦ ᐃᓚᖏᓐᓄᑦ ᐃᓄᖕᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐸᐃᕆᕕᐳᑉ ᑲᑎᒪᔨᖏᓐᓄᑦ ᑕᒪᔅᓱᒥᖓ ᐱᔾᔪᑎᒃᓴᐅᔪᒥᒃ, ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖃᓪᓕᖏᓂᕐᓂᐅᕙᖓ ᑕᒪᑐᒧᖓᖓᔪᓄ, ᐃᖃᓇᐃᔭᖅᑎᖁᑎᑲ 
ᖃᐅᔨᒃᑲᐃᔪᓐᓇᓂᐊᕐᑐᐃ ᖃᒪᓂᖅᑐᐊᒥ ᐊᒻᒪᓗ ᖃᐅᔨᓇᓱᐊᕐᓗᑎ ᖃᓄᐃᑦᑐᓂ ᐃᓱᒫᓘᑎᓂ ᓴᕿᓯᒪᔪᓂ 
ᐃᓕᖓᓂᖃᕐᑐᓂ ᒫᓐᓇᐅᔪᖅ ᖃᓄᐃᓂᖅᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 329-1(6): ᓄᑖᒥᒃ ᒐᕙᒪᒃᑯᓐᓄᑦ ᑎᑎᕋᕐᕕᓕᐅᕐᓂᖅ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᒐᑎᖕᓂᐊᕐᑕᕋ ᐊᐱᖁᑎᒐ ᓴᓇᔪᓕᕆᔨᑯᓄ ᐊᒻᒪ 
ᐱᔨᑦᓯᖅᑕᐅᓂᖏᓄ. ᐱᑕᖃᕐᒪ ᐊᓪᓚᕕᖕᒥ ᐃᑉᐱᐊᖅᔪᖕᒥ, ᒐᕙᒪᒃᑯ ᐊᓪᓚᕕᐊᓂ ᓴᕿᑕᐅᓯᒪᓂᑰᓪᓗᓂ 
1960ᖏᓐᓂ, ᐃᖃᓇᐃᔭᖅᑎᓪᓗᖓ ᑕᐃᒃᑯᓄᖓ ᑕᐃᓐᓇᓗ ᓯᕗᓪᓕᖅᐸᐅᓪᓗᓂ ᐊᓪᓚᕕᒋᔭᐅᑦᓱᓂ. 
 
ᓱᕋᑉᐸᓪᓕᐊᔪᖅ, ᐃᓱᒪᒋᑦᓱᒍ ᐃᒻᒪᖃ ᒥᓂᔅᑕ ᖃᓄᐃᒋᐊᕈᓐᓇᓂᐊᕐᓗᓂ ᓴᓇᓂᐊᕐᓗᑎ ᓄᑖᒥ ᒐᕙᒪᑯ ᐊᓪᓚᕕᐊᓂ 
ᐃᑉᐱᐊᖅᔪᖕᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓪᓘᔪᖅ, ᒐᕙᒪᒃᑯ ᐊᓪᓚᕕᐋᑦ ᐅᖃᐅᓯᕆᔭᐃᑦ ᒥᑦᓵᓄᑦ, 
ᕿᒥᖅᕈᓇᑦᑕᐅᓯᒪᔪᖅ ᐅᑯᓄᖓ ᐃᖃᓇᐃᔭᖅᑎᖁᑎᒋᔭᑎᖕᓄ ᑭᓯᐊᓂᑦᑕᐅᖅ ᐅᓪᓗᒥᒧᓄ, ᖃᓄᐃᒋᐊᖅᓯᒪᓇᑕᓗ 
ᓱᓕ. 
 
ᑲᑎᒪᔩᑦ ᐃᓱᒫᓘᑎᖓᓄ, ᑐᓴᐅᒪᑦᓱᖓᓗ ᒥᑦᓴᐅᓯᓗᒋ ᑭᓯᐊᓂ ᒫᓐᓇᐅᔪᖅᓕ ᐃᒪᐃᑦᑐᖃᕐᓱᑕ, ᐱᑕᖃᖏᓇᑦᑕ ᓱᓕ 
ᐸᖅᓇᒍᑎᖏᓄ. ᐃᒻᒪᖃᖃᐃ ᐱᔪᓐᓇᑎᒍᓐᓇᕐᑕᑲ ᐃᖃᓇᐃᔭᖅᑎᖁᑎᒃᑲ ᕿᒥᖅᕈᓇᖁᓪᓗᒋ ᑕᒪᑐᒧᖓ ᐊᒻᒪᓗ 
ᐅᑎᖅᕕᒋᓂᐊᕋᒃᑲ ᑲᑎᒪᔨ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᑯᓇᑦᓱᒋ ᐃᓗᐊᓂ ᐊᑭᑐᔫᑎᓄ ᑮᓇᐅᔭᑦᓴᒫᓂ, ᐱᓗᐊᖅᑐᒥ 
ᐃᖃᓗᖕᓄ, ᐱᕙᓪᓕᐊᒻᒪᑕ ᓱᓇᒃᑯᑎᓂ ᐊᒻᒪ ᓱᓇᒃᑯᑖᓂᓪᓗ. ᐃᓗᐊᓂ ᒥᑭᓂᖅᓴᐅᔪᓂ ᓄᓇᓕᐅᔪᓂ ᑕᐃᒫᒃ 
ᐱᓕᕆᓂᖃᕐᐸᑦᑐᒍᑦᑕᐅᖅ, ᐱᓕᕆᓂᖃᕐᓱᑕ ᐊᑦᓱᕈᑦᓯᐊᖅᓱᑕ. 
 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᒥᓂᔅᑕ ᐅᖃᕈᓐᓇᕆᐊᖓᓄ ᖃᖓᒃᑯ ᐸᖅᓇᐸᓪᓕᐊᓂᐊᖅᓂᖓᓄ ᑕᒪᑐᒧᖓᖓᔪᓄ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᓪᓚᕆᔪᓐᓇᖏᑦᑐᖓ ᖃᖓᐅᓂᐊᕐᓂᖓᓄ 
ᐱᕙᓪᓕᐊᓂᕆᓂᐊᕐᑕᑎᖕᓄ ᐱᔾᔪᑎᖓᓗ ᐱᓇᓱᐊᕋᑦᑕ ᐊᖁᑎᖏᓄ ᐃᓗᐊᓂ ᖃᓄᐃᒋᐊᖃᓂᑎᖕᓄ ᐃᓕᖓᔪᓂ  
ᓇᓂᓯᕕᖕᒧ ᑐᖔᒍᑦ ᐱᔭᕇᖅᑕᐅᓯᒪᓕᕐᑎᓪᓗᒍ ᐃᒪᐃᒻᒪ ᖃᓄᐃᒋᐊᓚᕆᓐᓂᐊᕋᑦᑕ, ᐱᓗᐊᖅᑐᒥ ᑐᖔᒍᑦ, ᓇᓂᓯᕕ 
ᒪᑐᔭᐅᓯᒪᓕᖅᑎᓪᓗᒍ ᐱᔭᕇᖅᑕᐅᒍᓂ. 
 
ᐊᒻᒪᓗ ᖃᐅᔨᒪᑎᓐᓂᐊᖃᕋ ᖃᐅᔨᒪᓕᑐᐊᕈᑦᑕᓗ ᖃᓄᐃᓂᐊᓂᑦᑎᖕᓄ. ᖁᔭᓐᓇᒦᒃ, ᐅᖃᖅᑎ 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᐅᓇᔭᖅᑐ ᑐᓴᕆᐊᒧ ᐃᒻᒪᖃ ᓄᑦᑎᖅᑕᐅᑉᐸ ᐊᓪᓚᕕᐊ 
ᓇᓂᓯᕕᖕᒥ. 
 
ᐱᑕᖃᕐᒪ ᑎᑎᖃᓂᐊᖅᕕᖕᒥ, ᐸᐃᕆᕖᑦ ᐊᓪᓚᕕᖏᖕᓂ, ᐳᐃᔾᔪᕋᖅᕕᖕᒥ, ᑕᒪᖅᒥᓗ ᖃᓄᐃᑦᑐᑐᐃᓐᓇᐃᑦ ᐃᓪᓗᒥ 
ᐃᒻᒪᖃᓗ ᐊᑑᑎᔭᐅᒍᓐᓇᕐᑐᐃᑦ ᐊᒻᒪᓗ ᖁᕕᐊᑯᑎᒋᔭᐅᓇᔭᕐᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᓴᓗᐊᖏᑦᑐᖓ ᐊᐱᖁᑎᒥ ᑕᕝᕗᖓ ᑭᓯᐊᓂ ᑕᐃᓐᓇ 
ᐃᓪᓗ ᐅᖃᐅᓯᕆᔭᖓᑕ ᒥᑦᓵᓄ ᒪᑐᒪᓕᖅᑐᖅ ᐊᒻᒪᓗ ᓴᐃᒍᖅᓯᒪᓕᖅᓱᓂ. ᐃᒐᓛᖏᑦ ᓴᐃᒍᖅᓯᒪᓕᖅᑐᐃᑦ. 
 
ᐊᒻᒪᓗ ᐱᓇᓱᐊᓂᐊᕋᑦᑕ ᐊᒻᒪ ᑲᔪᓯᑎᖕᓇᓂᐊᕐᓗᒋ ᐃᓪᓗᓄᑦ ᑭᓯᐊᓂ ᒫᓐᓇᐅᔪᖅᓕ ᖃᐅᔨᒪᓗᐊᖏᑦᑐᖓ 
ᖃᓄᐃᓂᐊᓂᑎᖕᓄ ᑭᓯᐊᓂ ᖃᐅᔨᒪᒋᐊᑦᓯᐊᖅᑕᕗ ᑕᐃᓐᓇ ᐃᓪᓗ, ᖁᔭᓐᓇᒦᒃ. 
 
ᐅᖃᖅᑎ: ᐊᐱᖁᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 330-1(6): ᓴᖅᑭᑕᐅᔪᑦ ᑎᑎᖅᑲᐃᑦ ᐃᓄᐃᓐᓇᖅᑑᓕᖅᑎᑕᐅᓂᖏᑦ 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᖕᓂᐊᖅᑕᕋ ᐊᐱᖁᑎᒐ ᓯᕗᓕᖅᑎᒧ. 
 
ᐊᐱᕆᔪᒪᑦᓱᒍ ᐃᒪᐃᒻᒪ ᓴᕿᑎᕆᓂᖅ ᐅᑯᓂᖓ ᑎᑎᖃᐅᔪᓂ, ᐃᒪᐃᒻᒪᓪᓗ ᐅᓇ 69-1 ᓴᕿᑕᕋ ᐃᓗᐊᓂ 
ᑲᑎᒪᕕᖕᒥ 70-1(6) ᑕᐃᓐᓇ ᓴᕿᑕᐅᓚᐅᖅᑐ ᐃᑉᐸᑦᓴᖅ. 
 
ᑕᑯᓇᖓᓗ ᓇᓪᓕᐊᓂ ᐃᓄᐃᓐᓇᖅᑐ ᑐᑭᓕᐅᕆᔨᖏᓄ ᐃᓗᐊᓂ ᑕᐃᒃᑯᐊ ᓴᕿᑕᐅᔪᐃᑦ ᑎᑎᕋᖅᓯᒪᔪᓂ. 
ᐆᑦᑑᑎᒋᔪᒪᑦᓱᒍ ᑖᓐᓇ, ᑕᐃᓐᓇ ᐃᓕᓐᓂᐊᖅᑐᓕᕆᔨᑯ ᒪᓕᒐᖓᑕᐅᖅ ᑐᑭᓕᐅᖅᑕᐅᓯᒪᖏᑦᑐᐃᑦ ᓱᓕ. 
 
ᐃᒪᐃᑦᑐᖃᕋᐃᒻᒪ ᑕᒪᒃᑯᓂᖓ ᑎᑎᖃᖅᓂ ᑐᑭᓕᐅᖅᑕᐅᓂᐊᖅᑐᓂ ᐃᓄᐃᑦᓇᖅᑐ, ᓯᕗᖓᒍᑦ ᓴᕿᑕᐅᖏᓐᓂᖏᓂ 
ᑲᑎᒪᕕᖕᒥ. ᐊᑑᑎᓗᓂ ᐃᓄᑦᑎᑐ ᐆᑦᑑᑎᑦᓯᐊᕙ. ᐃᒪᐃᑦᓯᒪᓂᖃᕐᑎᓪᓗᑕᓕ ᓄᓇᓕᖕᒥ ᖃᐅᔨᓴᖅᓂᖃᕐᑎᓪᓗᑕ 
ᐃᒪᐃᑦᓯᒪᓪᓗᑎ ᑐᑦᓯᕋᖅᓯᒪᔪ ᐊᑭᓖᓗᓂ ᑕᒪᑐᒧᖓ ᓇᓗᓇᐃᖅᓯᒪᔪᓄ ᑎᑎᖃᖅᓄ ᐃᒪᐃᑦᓯᒪᒐᓗᐊᕐᓱᓂ ᓱᓕ 
ᑐᑭᓕᐅᖅᑕᐅᓯᒪᓇᓂᓗ ᐃᓄᐃᓐᓇᖅᑐ ᐊᒻᒪᓗ ᑖᓐᓇ ᐃᖕᓇᖑᓪᓗᓂ, ᑕᐃᓐᓇ ᐊᑕᐅᓯᐅᖏᑦᑐᒥ ᐅᖃᐅᓯᖃᕐᑐ 
ᑕᐅᑐᓚᐅᕐᓱᓂᓗ ᑕᒪᑐᒧᖓ ᑎᑎᖃᖅᒧ, ᑐᑭᓕᐅᖅᑕᐅᓯᒪᓇᓂᓗ. ᑕᒪᓐᓇ ᐋᓐᓂᓇᖅᑐᒋᐊᓪᓚ. 
 
ᑕᒪᒃᑯᓄᖓ ᑎᑎᖃᖅᓄ ᑐᑭᓕᐅᖅᑕᐅᓂᐊᕐᑐᓄ ᓯᕗᖓᒍᑦ ᓴᕿᖏᓂᑦᓯᖕᓂ ᑕᕝᕗᖓ ᑲᑎᒪᕕᖕᒧ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᐅᔪᒻᒪᕆ ᐊᐱᖁᑎ. ᐱᓕᑦᓯᓯᒪᓪᓗᑕ 
ᐃᓄᐃᓐᓇᖅᑐ ᖃᖓᐅᓕᕋᐃᒻᒪ ᐅᑯᑎᒎᓇ ᐃᓕᖁᓯᓕᕆᔨᑯᑎᒍ. ᐱᑕᖃᕐᒪᓗ ᐃᓄᐃᑦᓴᑑᒐᓗᐊᓂ ᐅᑯᓇᓂ 
ᖃᑦᓯᐅᓂᖏᓄ ᑐᑭᓕᐅᖅᑕᐅᓯᒪᓕᕐᑐᓄ ᐃᓄᐃᓐᓇᖅᑐ ᐱᔪᓐᓇᕐᓯᒐᐃᒐᑦᑕ ᑭᓯᐊᓂ. ᑕᐃᒪᐃᒻᒪ ᐱᓇᓱᐊᖅᐸᑦᑐᒍ 
ᐱᔪᓐᓇᖅᓂᓕᒫᑦᑎᒍ ᐱᓕᑦᓯᓗᑕ ᑐᑭᓕᐅᖅᓯᒪᔪᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. 
ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᒪᖅᕈᐃᓈᓐᓂ ᐊᐱᖁᑎᑦᓴᖃᕐᑐᖓ. ᖃᐅᔨᒪᓚᐅᖏᓐᓇᒪ ᑕᒪᑐᒧᖓ. ᐊᐱᕆᑲᓐᓂᕈᒪᑦᓱᒍᓗ 
ᓱᓕᒃᑲᓐᓂᖅ. ᐃᒻᒪᖃᖃᐃ ᐱᔾᔪᑎᒋᔭᖓ ᐃᖃᓇᐃᔭᖅᑎᖃᑦᓯᐊᖏᓐᓂᖏᓄ ᐅᕝᕙᓗ ᐃᓄᐃᑦᓇᖅᑐ ᑐᑭᓕᐅᕆᔨᓂ 
ᐃᓗᐊᓂ ᐊᕕᑦᓯᒪᓂᖓᑎᒍᑦ. 
 
ᖃᐅᔨᒍᒪᒻᒥᔪᖓ ᐃᒪᐃᑦᑐᒥ, ᐃᒪᐃᓂᐊᕐᒪᑕ ᑕᒪᒃᑯᐊ ᐃᓄᐃᑦ ᓄᓇᓕᐅᔪᓂ ᐃᓗᐊᓂ ᖁᓪᓗᖅᑑᖅᒥ ᐊᒻᒪ 
ᐃᖃᓗᑦᑑᑦᓯᐊᖅᒥᓗ ᖃᐅᔨᒃᑲᖅᑕᐅᓗᑎ ᐅᑯᓄᖓ ᖃᓄᐃᓐᓂᐅᔪᓄ ᑲᑎᒪᕕᖕᒥ ᐊᒻᒪᓗᑦᑕᐅᖅ ᐊᓯᖏᓄ 
ᐃᓱᒫᓘᑎᐅᔪᓄ. 
 
ᐊᑲᐅᖏᓕᐅᕈᑏ ᓴᕿᖃᑕᕐᓯᒪᕙ ᐱᔾᔪᑎᖓᓗ ᑐᑭᓕᐅᖅᑎᖃᕐᓯᐊᖏᓂᖏᓄ ᐃᓗᐊᓂ ᐊᕕᑦᓯᒪᓂᖓᑎᒍ? 
ᐃᓄᐃᓐᓇᖅᑐ ᑐᑭᓕᐅᕆᔨᓂ ᐃᓗᐊᓂ ᐊᕕᑦᓯᒪᓂᖓᑎᒍ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᐅᒍᑎᒐᓄ ᑲᑎᒪᔨᒧ ᐃᒪᐃᑦᑐ ᖃᖓᐅᓕᕋᐃᑉᐸ 
ᐊᑑᑎᔭᕆᐊᖃᓕᕋᐃᒍᑦᑕ ᐃᓄᐃᓐᓇᖅᑐ ᑐᓵᔨᓂ ᐅᕝᕙᓗ ᑐᑭᓕᐅᕆᔨᓂ ᑐᑭᓕᐅᕆᓂᐊᕐᓗᑎ ᑕᐃᒃᑯᓂᖓ 
ᑎᑎᕋᖅᓯᒪᔪᓂ. ᐃᓄᐃᓐᓇᖅᑐ ᑭᖑᓪᓕᖅᐹᖑᖏᑦᑐᐃᑦ. ᐃᓄᑦᑎᑑᓪᓗᑦᑕᐅᖅ, ᐱᓕᕆᓂᖃᓕᖃᑕ ᒪᓕᒐᖅᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᒃᑯ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᔭᐅᖅᑐᐃᓂᐊᖁᖓ ᐃᒪᐃᑦᑐᓄ ᐃᓄᐃᓐᓇᖅᑐ ᑐᑭᓕᐅᕆᔨᓄ 
ᐅᑯᓄᖓ ᑎᑎᕋᖅᓯᒪᔪᓄ ᐊᒻᒪᓗ ᑕᐃᒫᒃ ᐱᓕᑦᓯᒍᓐᓇᕐᓯᓂᐊᕋᑦᑕ ᐃᓄᐃᓐᓇᖅᑐ ᐅᖃᐅᓯᖅᑕᓕᖕᓄᑦᑕᐅᖅ.  
 
ᐃᒻᒪᖃ ᓇᓪᓕᐊ ᒥᓂᔅᑕᐃᑦ ᓴᖀᔪᐃᑦ ᓇᓪᓕᐊᓂ ᑎᑎᖃᖅᓂ, ᐃᒪᐃᒍᒪᑦᓱᖓᓗ ᐃᓄᐃᓐᓇᖅᑐ ᑐᑭᓕᐅᕆᔨᓂ 
ᐃᓗᐊᓂ ᑖᒃᑯᐊ ᑎᑎᕋᖅᓯᒪᔪᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᑏᑦ ᐅᖃᐅᓯᑐᐃᓐᓇᖅᑎᒍᑦ. ᑲᑎᒪᔩᑦ ᖃᐅᔨᒪᓕᕐᓕᑦ ᐊᐱᓇᖅ ᐃᓱᓕᒻᒪᑦ ᒫᓐᓇ. ᓅᒋᐊᕐᓗᑕ 
ᑲᑎᒪᒡᔪᑎᒃᓴᒧᑦ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᒡᔪᒃᓴᖅ 8. ᐅᑎᕐᓂᖅ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 
ᑲᑎᒪᒡᔪᑎᒃᓴᖅ 9. ᑭᐅᔪᑏᑦ ᒪᑐᐃᖅᓯᓂᖓᓄᑦ ᑕᐃᒍᑦᑕᕐᖏᑦ. ᑲᑎᒪᒡᔪᑎᒃᓴᖅ 10. ᑐᒃᓯᕋᐅᑎᑦ. ᑲᑎᒪᒡᔪᑎᒃᓴᖅ 11. 
ᐅᓂᒃᑳᑦ ᑲᑎᒪᔨᕋᓛᓄᑦ ᑲᑎᒪᔨᐅᑲᐃᓐᓇᖅᑐᓄᓪᓗ. ᓄᑕᕋᖅ. 
 

ᑲᑎᒻᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 002-1(6): ᑐᓴᒐᒃᓴᐃᑦ ᒪᓕᒐᒃᓴᖅ 1 ᕿᒥᕐᕈᔭᐅᓂᖓᓂᒃ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᑉᐳᖓ ᐱᕕᖃᕈᓐᓇᕋᒪ ᐅᓪᓗᒥ 
ᑐᓴᖅᑎᑦᑎᒋᐊᕐᓗᖓ ᑲᑎᒪᕕᒻᒥ ᐊᒻᒪᓗ ᑕᖅᑲᒃᑯᓂᖓ ᐃᓄᓐᓂᑦ ᐊᒻᒪᓗ ᓇᒥᑐᐃᓐᓈᖅᑐᓂᒃ ᐱᕙᓪᓕᐊᓂᐅᓯᒪᔪᒥᒃ  
ᑖᒃᑯᓇᖓᑦ ᑲᑎᒪᔨᐅᑲᐃᓐᓇᖅᑐᓂᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᕿᒥᕐᕈᓂᖃᑦᑎᓪᓗᒋᒃ 
ᒪᓕᒐᒃᓴᕐᒥᒃ 1. 
 
ᒪᓕᒐᒃᓴᖅ 1, ᓄᑖᖅ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᒃᓴᐅᖁᔭᐅᔪᖅ, ᑐᓂᔭᐅᓚᐅᖅᑐᖅ ᒪᓕᒐᓕᐅᖅᑎᓄᑦ 
ᒫᑦᓯᖑᑎᓪᓗᒍ ᑕᒫᓂ ᐊᕐᕌᒍᑦᑎᓐᓂ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑲᑎᒪᔩᑦ ᑲᑎᒪᔨᐅᑲᐃᓐᓇᖅᑐᓄᑦ  

ᖁᕕᐊᒋᔭᖃᓚᐅᕐᒪᑕ ᑕᑯᒋᐊᒃᓴᒥᓂᑦ ᒪᓕᒐᒃᓴᒥᑦ 1 ᓄᐃᑕᐅᓚᐅᖅᑐᖅ ᓯᕗᓪᓕᖅᐹᕆᔭᐅᓪᓗᓂ ᓄᓇᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᖓᓄᑦ. 
 
ᐃᓕᑕᖅᓯᓗᓂ ᐱᒻᒪᕆᐅᓂᖓᓂᑦ ᓄᓇᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᖅᑕᐅᓂᖃᓐᓂᐊᕐᒪᑦ 
ᓯᕗᓂᒃᑎᓐᓄᑦ ᓄᓇᒋᔭᑦᑎᓐᓂ. 
 
ᑲᑎᒪᔨᐅᑲᐃᓐᓇᖅᑐᑦ ᐃᓕᓯᓚᐅᕐᒪᑕ ᐅᖃᕈᑕᐅᖃᑦᑕᕐᓂᐊᕐᓂᖓᓂᑦ ᕿᓂᖅᐸᓐᓕᐊᔾᔪᑎᖃᓪᓗᑎᒃ ᐅᖃᖃᑎᒌᓐᓂᒃᑯᑦ 
ᓈᒻᒪᔪᒥᒃᑐᓴᖅᑎᐊᕈᓐᓇᖁᓪᓗᒋᑦ. ᐅᓪᓗᒥᒧᑦ, ᑲᑎᒪᔨᐅᑲᐃᓐᓇᖅᑐᑦ ᐅᖃᖃᑎᖃᖃᑦᑕᖅᓯᒪᕗᑦ ᐊᒥᓱᓂᑦ 
ᑮᓇᐅᔭᖃᖅᑎᐅᔪᓄᑦ ᐊᒻᒪᑕᐅᖅ ᓄᓇᓕᓐᓃᖔᖅᑐᓄᑦ. 
 
ᐅᖓᑖᓂ 650 ᓄᓇᕗᑦᒥᐅᑦ ᓄᓇᓕᓐᓂᑦ ᐃᖃᓗᓐᓂ, ᑭᓐᖓᐃᑦ, ᑲᖏᖅᖠᓂᖅ, ᐃᒡᓗᓕᒃ, ᐊᖅᕕᐊᑦ, ᐅᖅᓱᖅᑑᖅ, 
ᓇᐅᔮᑦ, ᒥᑦᑎᒪᑕᓕᒃ, ᑲᖏᑦᑐᒑᐱᒃ, ᐃᖃᓗᑦᑑᑎᐊᖅ, ᐸᖕᓂᖅᑑᖅ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᕿᑭᖅᑕᕐᔪᐊᖅ, 
ᐃᒃᐱᐊᕐᔪᒃ, ᑕᓗᖅᔪᐊᖅ, ᖁᓪᓗᖅᑑᖅ ᐊᒻᒪᓗ ᑰᒑᕈᒃᒪ ᐃᓚᐅᖃᑕᐅᓚᐅᖅᑐᖅ ᑲᑎᒪᕕᔾᔪᐊᑐᖃᑦᑎᓪᓗᒍ. 
 
ᑲᑎᒪᔨᐅᑲᐃᓐᓇᖅᑐᑦ ᖁᔭᓐᓇᒦᕈᒪᕗᑦ ᐃᓚᐅᓂᖃᓚᐅᖅᑐᓄᑦ ᕿᒥᕐᕈᓂᖅᑕᖃᑦᑎᓪᓗᒍ. 
 
ᐊᒡᒋᖅᑐᓂ ᑕᖅᑭᕆᓂᐊᖅᑕᑎᓐᓂ, ᑲᑎᒪᔩᑦ ᓇᓗᓇᐃᖅᑎᕆᓂᐊᕐᒪᑕ ᑐᓴᖅᐸᓪᓕᐊᓯᒪᔭᒥᓂᑦ ᐊᒻᒪᓗ 
ᐅᖃᓕᒫᖅᓯᒪᔭᒥᓂᑦ. ᑲᑎᒪᔨᐅᔪᑦ ᖁᕕᐊᒋᔭᖃᑉᐳᑦ ᑐᓂᓯᓛᕆᐊᖅᓴᖅ ᑭᖑᓪᓕᖅᐹᒥ ᐅᓂᒃᑳᓂᑦ ᒪᓕᒐᖅ 1 
ᒪᓕᒐᓕᐅᖅᕕᒻᒧᑦ ᓄᑖᒥ ᐊᕐᕌᒍᒥ. 
 
ᐱᒋᐊᖅᑎᑦᑎᓕᖅᐳᖓ, ᐅᖃᖅᑏ, ᐅᓂᒃᑳᖓ ᑲᑎᒪᔨᐅᑲᐃᓐᓇᖅᑐᐃᑦ ᐃᓕᑕᕆᔭᐅᖁᓪᓗᒋᑦ ᐊᒻᒪᓗ 
ᓈᒻᒪᒋᔭᐅᖁᓪᓗᒍ ᑲᑎᒪᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓄᑕᕋᖅ. ᑲᑎᒪᔩᑦ ᐊᖏᖅᑳᑦ ᐅᓂᒃᑳᖑᔪᖅ ᑲᑎᒪᔨᐅᑲᐃᓐᓇᖅᑐᓄᑦ ᑐᓂᔭᐅᓗᓂ ᐊᒻᒪᓗ 
ᓈᒻᒪᒋᔭᐅᓗᓂ ᑲᑎᒪᕕᒻᒥ ᐊᒻᒪᓗ ᑎᑎᕋᖅᑕᐅᓂᐊᕐᓗᓂ ᑎᑎᖃᖁᑎᒍᑦ ᐅᖃᓕᒫᖅᑕᐅᓯᒪᔪᑎᑐᑦ. ᐊᖏᖅᕿᓰ? 
 
ᑲᑎᒪᒡᔪᑎᒃᓴᖅ 11. ᐅᓂᒃᑲᑦ ᑲᑎᒪᔨᐅᑲᐃᓐᓇᖅᑐᐃᑦ. ᐅᓂᒃᑳᑦ ᑲᑎᒪᔨᐅᑲᐃᓐᓇᖅᑐᐃᑦ. ᑲᑎᒪᒡᔪᑎᒃᓴᖅ 12. 
ᐅᓂᒃᑳᑦ ᑲᑎᒪᔨᕋᓛᑦ ᕿᒥᕐᕈᓂᕐᒥᒃ ᐱᖁᔭᓂᑦ. ᑲᑎᒪᒡᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᒡᔪᑎᒃᓴᖅ 
14. ᖃᐅᔨᒃᑲᐅᑦ ᐱᖁᔨᕗᖔᕈᑎᓂᒃ. ᑲᑎᒪᒡᔪᑎᒃᓴᖅ 15. ᖃᐅᔨᒃᑲᐅᑦ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᑦ. ᑲᑎᒪᒡᔪᑎᒃᓴᖅ 16. ᐱᖁᔨᕗᖔᕈᑎᑦ. ᑲᑎᒪᒡᔪᑎᒃᓴᖅ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖓ ᐱᖁᔭᑦ. ᑲᑎᒪᒡᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖓ ᐱᖁᔭᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 23 - ᐋᖅᑭᒋᐊᖅᑕᓂᖅ ᐋᖅᑭᒋᐊᖅᑕᐅᓯᒪᔪᒧᑦ ᓄᓇᓕᐸᐅᔭᑦ, ᑕᐅᓐᖑᔪᑦ, ᐊᒻᒪᓗ ᓄᓇᓕᓐᓂ 
ᐱᖁᔭᖓ-ᐊᐃᑉᐹᓂ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒥᓂᔅᑐᖑᖃᑎᓐᓄᑦ 
ᐸᖕᓂᖅᑑᒧᑦ, ᐱᖁᔭᖅ 23, ᐋᖅᑭᒋᐊᕈᑕᐅᔪᖅ ᓄᓇᓕᐸᐅᔭᐃᑦ, ᑕᐅᓐᖑᔪᑦ ᐊᒻᒪᓗ ᓄᓇᓕᓐᓂ ᐱᖁᔭᖅ 
ᐅᖃᓕᒫᖅᑕᐅᓗᓂ ᐊᐃᑉᐸᕆᔭᖓᓂᑦ. 
 
ᐅᖃᖅᑎ, ᐊᓯᔾᔨᕈᑕᐅᖁᔭᐅᓯᒪᔪᑦ ᓄᓇᓕᓐᓂᑦ ᐅᖃᖃᑎᖃᖃᑦᑕᓚᐅᖅᑎᓪᓗᒋᑦ ᑕᒪᒃᑯᓄᖓ ᐱᖁᔭᓄᑦ 
ᐊᔪᓐᖏᓐᓂᖃᑦᑎᑦᑎᓂᐊᖅᑐᑦ ᓅᒋᐊᕐᓗᒋᑦ ᖁᑦᑎᓂᖅᓴᒧᑦ ᐃᓐᒥᓂᑦ ᐱᔪᓐᓇᖅᓯᕙᓪᓕᐊᕐᓂᕐᒥᒃ. ᑖᓐᓇ ᒪᓕᒐᖅ 
ᐊᑑᑎᓂᖃᕐᓱᓂᓗ ᐅᑯᓄᖓ ᐱᕙᓪᓕᐊᓂᖏᓄ ᖃᓄᐃᑑᓂᖏᓄ, ᖃᓄᐃᒍᑎᑦᓴᖏᓄ, ᐊᒻᒪ 
ᖃᓄᐃᒋᐊᖅᑕᐅᒋᐊᓕᖕᓄ ᓄᓇᓕᐅᔪᓂ ᐃᒪᐃᒍᓐᓇᓂᐊᕐᑐᓄ ᐊᑑᑎᒍᓐᓇᕐᓗᑎ ᕿᖓᐅᑦ ᐊᑐᐊᒐᖓᓄ. ᑎᒥᒥᑎᒍᓗ 
ᖃᓄᐃᒋᐊᕐᓗᑎ. 

ᐱᔭᕆᐊᖃᕋᑦᑕ ᐱᓕᑦᓯᓗᑕ ᓄᓇᓕᖕᓂ ᐊᒻᒪ ᐊᑑᑎᖃᑦᓯᐊᕐᑐᓄ ᖃᓄᐃᒍᑎᖏᓄ ᕼᐊᒻᓚᐃᑦ ᒐᕙᒪᐃᓪᓗ. 
ᓄᓇᓕᐅᔪᐃᑦ ᐱᔪᓐᓇᓂᖃᕈᓐᓇᓂᐊᕐᒪᑕ ᐱᔪᓐᓇᕆᐊᑲᓂᕐᓗᑎ ᖃᓄᐃᓂᕆᔭᖏᓄ ᐊᒻᒪᓗ ᐱᓕᕆᓕᑎᓪᓗ 
ᐱᕙᓪᓕᐊᑎᓪᓗᒋ ᖃᓄᐃᒋᐊᖃᑕᖏᓄ. ᐱᕙᓪᓕᐊᑎᑦᓯᓗᑎ ᑕᐃᒃᑯᐊ ᕼᐊᒻᓚᐃᑦ ᒐᕙᒪᖏᓗ 
ᐱᔪᓐᓇᓂᖃᕆᐊᑲᓂᕈᓐᓇᓂᐊᕐᓗᑎ ᓯᕗᓂᑦᓴᑎᖕᓂ ᐃᒪᐃᓕᖓᒻᒪ ᐱᔾᔪᑎᑦᓴᑦᓯᐊᕙ ᐃᓗᐊᓂ ᑖᒃᑯᐊ 
ᐋᕿᒋᐊᖅᑕᐅᔪᓂ. 
 
ᑕᒪᒃᑯᐊ ᐋᕿᒋᐊᖅᑕᐅᔪᐃᑦ ᐃᒪᐃᑦᑐᖃᒥᒪᑕ ᐃᓚᖃᖃᓯᐅᑎᔪᐃᑦ ᐃᑲᔫᑎᑦᓴᐅᔪᓄ ᓴᕿᑕᐅᓂᑯᐃ ᐅᐱᖅᖔᖓᓂ 
2002ᒥ ᒪᓕᒐᓕᕆᓂᖏᓂ ᑲᒪᑎᓂᐊᓂ ᐅᑯᐊ ᑲᑎᒪᔨᕋᓛᓄ ᐅᑯᓄᖓ ᓄᓇᓕᖕᒥ ᐱᕙᓪᓕᐊᑎᑕᐅᔪᓂ ᐊᒻᒪ 
ᐃᑯᐱᕕᓕᕆᔨᑯᓐᓂ. 
 
ᐋᕿᒋᐊᖅᑕ ᐋᕿᒋᐊᖅᑕᐅᔪᐃᑦ ᐃᓕᖓᓂᖃᕐᓯᒪᓪᓗᑎ ᐃᓱᒫᓘᑎᓄ ᐃᒪᐃᑦᑐᓄ ᖃᓄᐃᑑᒋᐊᖃᓂᖏᓄ ᐃᓗᐊᓂ 
ᒪᓕᒐᖅᓄ ᐱᔪᓐᓇᑎᑦᓯᔪᓄ ᐱᔪᓐᓇᐅᑎᖏᓄ, ᐃᓚᒋᓕᐅᑎᓯᒪᖏᓗᑎ ᖃᓄᐃᑑᒍᑎᑦᓴᖏᓄ ᐃᓗᐊᓂ 
ᓇᒻᒥᓂᖃᖅᑑᔪᓄ ᐃᓗᐊᓂ ᕼᐊᒻᓚᐃᑦ ᐱᕙᓪᓕᐊᑎᑕᐅᔪᐃᑦ ᐱᔪᓐᓇᕈᑎᖏᓄ ᖃᑦᓯᐅᒋᐊᖃᕐᑐᓄ ᐃᓗᐊᓂ 
ᕼᐊᒻᓚᐃᑦ ᐃᖃᓇᐃᔭᖅᑎᖏᓄ ᐊᒻᒪᓗ ᑕᐃᒫᒃ ᐱᔭᕆᐊᖃᕐᓱᑎ ᐊᒻᒪ ᖃᓄᐃᓪᓕᐊᓂᖓᓄ ᐃᓕᖓᔪᐃᑦ ᒥᓂᔅᑕᐃᑦ 
ᓈᒻᒪᓴᖅᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᓯᔪᖃᕐᓱᓂ ᑲᔪᓯᑎᑕᐅᒋᐊᕐᓱᓂ ᐅᖁᓄᖓ ᖃᓄᐃᓕᖓᓂᖏᓄ ᒪᓕᒐᖅᓄ. 
ᐊᐱᖁᑎᑦᓴᓄ ᑭᖒᒪᑦᓯᓂᖅ. ᑕᒪᖅᒥ ᓈᒻᒪᓴᖅᑐᐃᑦ. ᑕᒪᖅᒥ ᓈᒻᒪᓴᖏᑦᑐᐃᑦ. ᐱᒋᐊᖅᑎᑕ ᑲᔪᓯᔪᖅ. ᒪᓕᒐᖅ 23 
ᐊᑑᑎᓪᓗᓂ ᐊᐃᑉᐸᖓᓐᓂ ᐅᖃᓕᒫᖅᑕᐅᓂᐊᓄ ᐊᒻᒪᓗ ᒪᓕᑦᑐᒍ ᒪᓕᒐᖅ ᖃᓄᐃᓕᓂᖓᓄ ᑐᓐᓂᕈᑎᐅᓪᓗᓂ 
ᑲᑎᒪᔨᕋᓛᓄ. ᑲᑎᒪᐅᑎᑦᓴ 18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᒥᓂᔅᑕ ᑖᒻᓴᓐ. 
 

ᒪᓕᒐᒃᓴᖅ 24 - ᖃᓄᐃᒋᐊᖅᓯᓂᖅ ᐅᑯᓄᖓ ᕼᐊᒻᓚᑦ ᒪᓕᒐᖓᓄ - ᐊᐃᑉᐸᖓᓂ ᐅᖃᓕᒫᖅᑕᐅᓂᖏᓄ 
 

ᒥᓂᔅᑕ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᔪᓯᑎᑦᓯᒋᐊᖁᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 
ᕿᑭᑦᑖᓘᑉ ᓂᒋᐊᓄ ᑕᐃᓐᓇ ᒪᓕᒐᖅ 24, ᐋᕿᒋᐊᖅᓯᓂᒧ ᐅᑯᓄᖓ ᕼᐊᒻᓚᑦ ᒪᓕᒐᖓᓄ 
ᐅᖃᓕᒫᖅᑕᐅᓂᖃᑲᓐᓂᕐᓗᓂ ᐊᐃᑉᐸᖓᓐᓄ. 
 

ᐅᖃᖅᑎ, ᑖᓐᓇ ᒪᓕᒐᓕᕆᓂᖅ ᐱᓕᑦᓯᓂᖃᕐᒪ ᓄᓇᓕᐅᔪᓂ ᐱᔪᓐᓇᓂᖃᕈᓐᓇᖁᓪᓗᒋ 
ᐃᒻᒥᓂᖅᓱᕆᐊᑲᓂᕈᓐᓇᕐᓗᑎ ᖃᓄᐃᓘᓐᓂᕆᕙᑦᑕᖏᓄ. 
 

ᐊᓯᔾᔨᖅᑕᐅᓂᓄᖓᔪᓄ ᖃᓄᐃᒋᐊᕐᑕᐅᓚᐅᕐᓗᑎ ᓄᓇᓕᖏᓂ ᑐᖔᒍᑦ ᖃᔨᓴᖅᓂᖃᕆᐊᑲᓐᓂᖃᕐᓯᒪᓕᕐᑎᓪᓗᒋ 
ᑕᒪᒃᑯᓄᖓ ᒪᓕᒐᖅᓄ ᐃᒪᐃᓂᐊᕐᒪᑕ ᐱᓕᑦᓯᒍᓐᓇᕐᓯᓂᐊᕐᒪᑕ ᕼᐊᒻᓚᑦ ᐱᔪᓐᓇᓂᖃᕈᓐᓇᕐᓯᓗᑎ 
ᐃᒪᐃᒍᓐᓇᕐᓯᓂᐊᕐᓗᑎ ᓯᕗᒧᒋᐊᑲᓐᓂᕈᓐᓇᕐᓂᐊᕐᒪᑕ ᐱᔪᓐᓇᓂᖃᕆᐊᑲᓂᕐᓄ ᐃᒻᒥᓂᖅᓱᕈᓐᓇᕐᓯᒍᓇᕐᓯᓗᑎ. 
 
ᑕᒪᒃᑯᓄᖓ ᐊᓯᔾᔨᖅᑕᐅᓂᖏᓄ ᐃᓚᖃᖃᓯᐅᔾᔨᑦᓱᑎ ᓴᕿᑎᕆᓂᕐᓂ ᐃᓱᒪᒋᔭᐅᓯᒪᔪᓄ ᓴᕿᓯᒪᔪᓂ ᐅᐱᖅᖔ 
2002ᒥ, ᒪᓕᒐᓕᕆᓂᖃᖅᑎᓪᓗᒋ ᑲᑎᒪᓂᖅᒥ ᐃᒪᐃᑑᓪᓗᑎ ᑲᑎᒪᔨᕋᓛ ᐅᑯᓄᖓ ᓄᓇᓕᖕᒥ ᐱᕙᓪᓕᐊᓂᖏᓄ 
ᐊᒻᒪ ᐃᑯᐱᕕᓕᕆᔨᑯᓪᓗ. 
 
ᐋᕿᒋᐊᑲᓂᕐᓯᒪᔪᐃᑦ ᐊᓯᔾᔨᖅᑐᓄ ᐃᒪᐃᓕᖓᓂᖃᕐᓯᑦᓱᓂᓗ ᖃᓄᐃᑑᓂᐊᕐᓂᖏᓄ ᐅᑯᓇᓂ ᒪᓕᒐᖅᒥ 
ᐃᒪᐃᒍᓐᓇᕐᓯᓂᐊᕐᓗᑎ ᖃᓄᐃᒋᐊᕐᓯᓗᑎ ᖃᓄᐃᑑᓂᖏᓄ ᐃᓗᐊᓂ ᓇᒻᒥᓂᖃᖅᑐᓂ ᐃᒪᓗᐊᓃᑦᑐᓂ ᕼᐊᒻᓚᑦ 
ᐱᕙᓪᓕᐊᑎᑕᐅᔪᓂ ᐱᕙᓪᓕᐊᓂᖏᓄ ᐱᔪᓐᓇᕈᑎᖏᓄ. 
 
ᐃᒪᐃᓕᖓᑎᑦᓯᓪᓗᓂ ᖃᓄᐃᑑᓂᖏᓄ ᐃᓗᐊᓂ ᕼᐊᒻᓚ ᐊᐅᓚᑦᓯᔨᖏᓄ ᐊᒻᒪᓗ ᐋᕿᑦᓯᒪᒍᑎᒋᓂᐊᕐᑕᖏᓄ 
ᖃᓄᐃᑑᓂᕆᔭᖏᓄ ᐃᓕᖓᔪᐃ ᒥᓂᔅᑕᓕᕆᓂᖅᓂ ᓇᒻᒪᒋᔭᐅᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖅᑎᑦᓯᓂᐅᔪ ᑲᔪᓯᒋᐊᖁᔭᐅᔪ ᐅᑯᓄᖓ ᖃᓄᐃᓕᖓᓂᖏᓄ ᒪᓕᒐᐃᑦ. 
ᐊᐱᖁᑎᒧᖓᔪᓄ ᑕᐃᒍᖅᑕᐅᓪᓗᓂ. ᑕᒪᖅᒥ ᓈᒻᒪᓴᖅᑐᐃᑦ. ᐱᒋᐊᖅᑎᑦᓯᓂᒧ ᑲᔪᓯᔪᖅ ᐊᒻᒪ ᒪᓕᒐᖅ 24 
ᐃᒪᐃᑦᓯᒪᓕᕐᓱᓂ ᐊᐃᑉᐸᖓᓂ ᐅᖃᓕᒫᖅᑕᐅᓂᖃᓯᒪᓕᕐᓱᓂ ᐊᒻᒪᓗ ᒪᓕᑦᑐᒍ ᒪᓕᒐᖅ ᖃᓄᐃᑑᓂᖏᓄ 
ᑐᓐᓂᕈᑎᐅᓪᓗᑎ ᑲᑎᒪᔨᕋᓛᓄ. 

ᑲᑎᒪᐅᑎᑦᓴ 18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 19. ᖃᓄᐃᒋᐊᖅᓯᓂᐅᔪᐃᑦ 
ᑲᑎᒪᔨᕋᓛ ᐃᓗᐊᓂ ᒪᓕᒐᖅᓂ ᐊᒻᒪᓗ ᐊᓯᖏᓐᓂ ᐃᓱᒫᓘᑎᐅᔪᓂ. ᒪᓕᒐᖅ 13, ᒪᓕᒐᖅ 17. ᒪᓕᒐᖅ 18. 
ᒪᓕᒐᖅ 19. ᒪᓕᒐᖅ 21. ᒪᓕᒐᖅ 25. ᐊᒻᒪᓗ ᒪᓕᒐᖅ 26. ᒥᓂᔅᑕᐃᑦ ᐅᖃᐅᓯᑦᓴᖓ 72-1(6). ᒥᓂᔅᑕᐃᑦ 
ᐅᖃᐅᓯᑦᓴᖓ 95-1(6). 
 
ᐃᓚᒋᓗᒍ ᐃᒃᑲᕐᕆᐊᓗ ᐃᑦᓯᕙᐅᑕᕆᓗᒍ, ᐃᓕᖓᓂᖃᕐᓗᑎ ᐅᑯᓄᖓ ᖃᓄᐃᒋᖅᓯᕙᓪᓕᐊᓂᖏᓄ ᑲᑎᒪᔨᕋᓛ 
ᐊᑑᑎᑲᐃᓐᓇᕐᓗᑕ ᐊᑯᓐᓂᕈᑕᖅᓗᑕ 45ᒥᓇᔅᓄ. ᑲᒪᑎᔩᑦ ᑲᑎᖃᑎᒋᑲᐃᓐᓇᕈᓐᓇᕐᑕᒃᑲ ᖁᓛᓂ ᖁᓪᓕᖅᒥ 
ᒥᑦᓴᐅᓯᓗᒋ ᖃᓪᓗᕙᓪᓕᐊᔪ 10ᒥᓇᔅ. 
 
ᐃᖅᓱᖅᑏ. 
 
>>ᑲᑎᒪᕕᖕᒥ ᐊᑯᓐᓂᕈᑕᓯᑦᓱᑎ 11:43 ᐅᓪᓛᓴ ᐊᒻᒪᓗ ᑲᔪᓯᒋᐊᑲᓂᖅᓱᑎ 12:44 ᐅᓪᓗᒃᑯᑦ. 
 

ᑲᑎᒪᔾᔪᑎᒃᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᑦᓯ ᑲᑎᒪᔨᐅᑲᐃᓐᓇᕐᓂᕐᒧᑦ, ᖃᐅᔨᒪᔪᖓ ᓂᕆᑦᑎᐊᕋᑖᕋᑦᓯ ᖁᓛᓂ. 
 
ᐃᒃᐸᒃᓴᖅ, ᐱᐊᓂᒃᓯᓚᐅᕋᑦ ᒪᑉᐱᑦᑐᒐᕐᒥᒃ 8, ᓄᓇᓕᓐᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 
ᓇᓗᓇᐃᖅᑕᐅᓂᖏᑦ ᐊᑭᑐᔫᑎᓄᑦ 7-9. ᖃᓄᐃᓕᖓᒍᒪᕕᓯ ᑲᑎᒪᔨᕋᓛᒧᑦ ᑲᑎᒪᔨᐅᔪᑦ? ᐱᒋᐊᕐᓂᐊᖅᐳᒍᑦ 
ᒪᑉᐱᑦᑐᒐᕐᒥᒃ 9. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑲᑎᒪᔨᕋᓛᑦ ᑲᔪᓯᒍᒪᔪᑦ ᑖᒃᓱᒥᖓ ᐱᓕᕆᕕᐊᓂᒃ ᓄᓇᓖᑦ 
ᒐᕙᒪᓕᕆᓂᕐᒧᑦ ᐊᒻᒪᓗ ᐃ ᖏᕐᕋᔪᓕᕆᓂᕐᒧᑦ - ᐱᖁᔭᖅ 18 ᐊᒻᒪᓗ ᐱᕕᖃᕈᑦᑕ, ᐱᒋᐊᕐᓂᐊᕐᕆᓪᓗᑕ 
ᐱᓕᕆᕕᐊᓂᑦ ᐃᖅᑲᑦᑐᐃᕕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. ᐊᖏᖅᑮᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑉᐱᑯᖓᑲᐃᓐᓇᕐᓖᑦ ᒥᓂᔅᑕ ᐊᒻᒪᓗ ᐱᓕᕆᔨᖁᑎᖏᑦ ᑕᐅᑐᑦᑏᑦ ᓂᕐᕆᕕᐊᓄᑦ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᑕᐅᑐᑦᑏᑦ ᓂᕐᕆᕕᐊᓅᕈᓐᓇᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐱᓕᕆᔨᑎᑦ. ᐳᐃᒍᕋᒃᑭᑦ ᐱᓕᕆᔨᕕᑦ ᐊᑎᖏᑦ, 
ᑐᓴᖅᑎᑦᑎᑲᐃᓐᓇᕇᑦ? ᖁᔭᓐᓇᒦᒃ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ ᔮᓐᐅᐊᓪᔅ, ᑐᖏᓕᕆᔭᕋ ᐊᒻᒪᓗ 
ᓴᐅᒥᓐᓂ ᑕᒡ ᓯᑐᕆᒃᓚᓐ, ᐊᑭᑐᔫᑎᓄᑦ ᐸᕐᓇᐃᓂᖅ, ᐊᒻᒪᓗᑕᐅᖅ ᑲᑎᒪᕕᒻᒥ ᔮᓐ ᐅᐊᓪᔅ ᒪᕐᕉᒃ ᐃᑲᔪᖅᑎᖏᒃ, 
ᒥᑐᓴᓚ ᑯᓄᒃ, ᐊᒻᒪᓗ ᓵᓐ ᒪᐃᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᕗᓐᖓᕐᓂᐊᕋᑦᑕ ᒪᑉᐱᑦᑐᒐᖅ 7-9 ᐊᒻᒪᓗ 7-10. ᐊᕐᕚᓪᓗᒃ. 

ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑎᑕᐅᔪᒪᑐᐃᓐᓇᖅᑐᖓ ᐱᒋᐊᕐᓂᑎᓐᓂ 
ᒪᑉᐱᑦᑐᒐᖓᓅᓚᐅᖏᓂᑦᑎᓐᓂ. 
 
ᒪᑉᐱᑦᑐᒐᐅᖃᐅᔪᒥ ᐱᓕᕆᐊᖃᓚᐅᕋᑦᑕ ᐃᒃᐸᒃᓴᖅ, ᐊᑖᓂ 7-6, ᕿᑭᖅᑖᓗᒻᒥᐅᓂᑦ ᐊᒻᒪᓗ 7-9, ᐱᑕᖃᒻᒥᒪᑦ ᓱᓕ 
ᕿᑭᖅᑖᓗᒻᒥᐅᓄᑦ ᐊᒥᓲᓂᖃᑦᑐᑦ 5 ᒥᓕᐊᓐ, 460 ᑕᐅᓴᓐ ᑖᓚᔅ ᐊᒻᒪᓗ ᐊᓯᒃᑲᓐᓂᐊ ᑭᕙᓪᓕᕐᒥᐅᓄᑦ ᐊᒻᒪᓗ 
ᐃᒪᓐᓇᑐᐃᓐᓇᖅ 78 ᑕᐅᓴᓐ ᑖᓚᔅ ᐊᒻᒪᓗ ᕿᑎᕐᒥᐅᓄᑦ, ᑲᑎᑦᓗᒋᑦ 4.9 ᒥᓕᐊᓐ ᑖᓚᔅ. 
 
ᖃᐅᔨᒍᒪᑐᐃᓐᓇᖅᑐᖓ ᓱᒻᒪᑦ ᐊᕕᑦᑕᐅᓯᒪᒻᒪᖔᑕ ᑕᐃᒫᒃ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓱᒥᓂᓐᓇ ᐅᖃᐅᓯᓕᒃ? ᖃᓄᐃᒻᒪᑦ ᐊᐱᕆᕙ 
ᐊᕕᑦᑕᐅᓯᒪᒻᒪᖔᑎᒃ? ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ 7-6, ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᑦ; 
ᕿᑭᖅᑖᓗᒻᒥᐅᓄᑦ ᐱᑕᖃᒻᒪᑦ, 8,473 ᒥᓕᐊᓐ ᑖᓚᔅ ᐊᒻᒪᓗ ᐊᓯᖏᑦ ᓄᓇᓖᑦ ᐱᖃᓯᐅᑎᓪᓗᑎᒃ, ᑭᓯᐊᓂ ᐅᕙᓂ 
ᐊᑖᓂ 7-9 ᕿᑭᖅᑖᓗᒃ ᓱᓕ ᐱᖃᑕᐅᒻᒪᑦ, 5.46 ᒥᓕᐊᓐ ᑖᓚᔅ, ᐃᓱᒪᑐᐃᓐᓇᕋᑖᖅᑐᖓ ᓱᒻᒪ ᕿᑭᖅᑖᓗᒃ 
ᒪᕐᕉᐃᓕᖓᒻᒪᖔᖅ ᒪᑉᐱᑦᑐᒑᓐᓂ ᐊᑕᐅᓯᕐᒦᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ 7-6, ᑮᓇᐅᔭᖁᑏᑦ ᐊᒻᒪᓗ ᑐᓂᕐᕈᑕᐅᔪᑦ 
ᓄᓇᓕᓐᓄᑦ, ᐊᒻᒪᓗ ᐊᑖᓂ 7-9 ᐱᖁᑏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ 7-6, ᑮᓇᐅᔭᖁᑏᑦ ᐊᒻᒪᓗ ᑐᓂᕐᕈᑏᑦ ᓄᓇᓕᓐᓄᑦ, 
ᐊᒻᒪᓗ ᐊᑖᓂ 7-9 ᐱᖁᑏᑦ, ᖃᓄᖅ ᑕᑯᔪᓐᓇᖅᑐᑎᑦ ᑎᑎᖅᑲᓂᒃ ᑭᓐᖓᓐᓄᑦ ᖁᕝᕕᑕᖅᑕᐅᓂᕐᒧᑦ ᓴᓇᒋᐊᕈᑎᓄᑦ, 
ᑖᓐᓇ ᓄᓇᓕᓐᓄᖓᖃᓯᐅᑎᓐᖏᒻᒫᑦ? 
 
ᑕᐃᒪᓐᓇ ᐅᖃᕋᓱᑉᐸ ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓂᔭᐅᓂᐊᖅᑐᐃᓐᓇᐃᑦ ᓄᓇᓕᓐᓄᑦ ᑭᓯᐊᓂ 7-
6 ᑐᕌᖓᔪᖅ ᑮᓇᐅᔭᖁᑎᓄᑦ ᐊᒻᒪᓗ ᑐᓂᕐᕈᑎᓄᑦ, 100 ᑕᐅᓴᓐ ᐊᒻᒪᓗ 3 ᕼᓐᓇᓚᑦ ᑕᐅᓴᓐ ᑐᕚᕌᖅᑐᑦ 
ᑮᓇᐅᔭᖁᑎᓄᑦ ᐊᒻᒪᓗ ᑐᓂᕐᕈᑎᓄᑦ ᓱᕋᑦᑐᖃᓛᑉᐸᑦ ᓄᓇᓯᐅᑎᓂᓪᓘᓐᓃᑦ ᖃᓄᑭᐅᖅ ᐊᒻᒪᓗ 
ᐱᐅᓯᕚᓕᖅᑕᐅᓂᖓᓄᑦ ᐊᓐᓂᑭᑦᑐᖅᕕᒃ ᑕᐃᒫᖏᓐᓇ ᐊᕕᒃᓯᒪᕗᑦ. 
 
ᐊᑖᓂ 7-9, ᑖᒃᑯᐊᓗ ᐊᑭᓕᖅᑕᐅᔭᕆᐊᓖᑦ, ᑭᓯᐊᓂ ᐃᓕᖓᓂᖃᕐᑐᐃᑦ ᐱᔪᓐᓇᕈᑎᓄ ᐅᑯᓄᖓ ᓄᓇᓕᐅᔪᓄ, 
ᐅᑯᓄᐊ ᐊᕕᑦᑐᖅᓯᒪᓂᖏᑎᒍ, ᐅᑯᓄᖓ ᓄᓇᓕᐅᔪᓄ ᐊᕕᑦᑐᓯᒪᓂᖏᑎᒍ. ᐃᓱᒪᑦᓱᖓᓕ ᐅᖃᐅᓯᖃᑐᐃᓐᓇᕐᑐᒍ 
ᒥᑦᓵᓄ ᑐᓐᓂᕈᑏᑦ ᐊᒻᒪᓗ ᐃᑲᔪᖅᓯᒍᑏᑦ ᑮᓇᐅᔭᑎᒍᑦ ᐊᒻᒪ ᐃᓕᖓᓂᖃᕐᑐᐃ ᐱᔪᓐᓇᕈᑎᓄ, ᐊᔾᔨᒌᖏᑦᑐᐃᑦ. 

ᐃᒪᐃᑑᒐᓗᐊᕐᒪᑕ ᑕᒪᖅᒥ ᐃᓕᖓᔪᐃ ᓄᓇᓕᐅᔪᓄ ᐃᒪᐃᑦᒪ, ᐊᑎᐊᓂ 7-ᖅ, ᐃᒪᐃᑦᑐᐃᑦ 100 ᑕᐅᓴᓐ, 300 
ᑕᐅᓴᓐ ᐃᒪᐃᓕᖓᑦᓱᑎ ᐊᕕᑦᑐᖅᓯᒪᖏᑦᑐᐃᑦ ᓇᓪᓕᐊᓄ ᓄᓇᓕᐅᔪᓄ, ᑕᐃᒪᐃᒧᓗ ᐃᒻᒪᖃ 
ᐊᕕᑦᑐᖅᓯᒪᔪᖃᕐᑐᑦᓴᐅᔪᐃᑦ ᐃᓗᐊᓂ ᓱᓇᒃᑯᑎᖏᓄ, ᐃᒪᐃᒻᒪ ᑖᒃᑯᓄᖓ ᑐᕌᖓᒻᒪ. 
 
ᐊᑎᐊᓂ 7-ᓪ, ᐱᓕᑦᓯᒍᑎᐅᓯᒪᓪᓗᑎ ᑕᒪᐃᓄ ᓄᓇᓕᖕᒧ ᐊᒻᒪᓗ ᐃᒪᐃᑑᓪᓗᑎ ᐃᓕᖓᓂᖃᕐᑐᐃᑦ ᐱᔪᓐᓇᕈᑎᓄ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᕐᕚᓗᒃ. 
 
ᐊᕐᕚᓗᒃ (ᑐᓵᑎᔨᒍ): ᐄᖕ, ᑐᑭᓯᑦᓯᐊᖅᑐᖓ ᖃᓄᐃᓕᓂᐊᓄ ᒥᓂᔅᑕᐅᑉ ᐅᖃᐅᓯᕆᔭᖏᓐᓄ ᒥᑦᓵᓄ, ᑭᓯᐊᓂ 
ᐊᑎᐊᓂ 7-8, ᐊᒻᒪᓗ ᐅᑯᓇᖓ 7-6 ᐅᕗᖓ 7-8ᒧ, ᐃᒪᐃᒻᒪ ᐃᒪᐃᑑᒻᒪᑕ ᐃᓕᖓᔪᐃ ᑐᓐᓂᕈᑏᑦ ᐊᒻᒪᓗ 
ᐃᑲᔪᖅᓯᒍᑏᑦ ᑮᓇᐅᔭᑎᒍᑦ. ᖃᓄᐃᓕᖓᓂᖃᕐᒪᑕᓕ ᓇᐅᔮᑦ ᑭᓈᓗᑦᑕᖅᕕᐊᓄ ᐊᒻᒪ ᐃᑦᑕᑰᓂᖏᓄ 
ᐱᕙᓪᓕᐊᑎᑕᐅᓂᖏᓄ, 80 ᑕᓴᐅᓐ. 
 
ᐊᒻᒪᓗ ᒪᑉᐱᕈᕕᐅ ᒪᑉᐱᒐᖅ 7-9, ᖃᐅᓱᐃᑦᑐ ᐊᑎᐊᓃᑦᑐ 5, 037, ᑖᓐᓇ ᐃᓕᖓᓂᖃᕐᑐ ᐃᒥᖅᑕᖅᑕᐅᓂᖏᓄ 
ᐱᕙᓪᓕᐊᑎᑕᐅᓂᖏᓄ, ᑕᒪᖅᒥᓗ ᐱᕙᓪᓕᐊᑎᑕᐅᓂᖏᓄ, ᖃᐅᔨᒪᓪᓚᕆᖏᒃᑲᓗᐊᕐᑐᖓ ᑭᓱᓅᒋᐊᖏᓐᓄ, 
ᑭᓯᐊᓂ ᐃᒪᐃᓕᖓᓂᖃᕐᑑᔮᕐᓱᑎ ᐃᓕᖓᓪᓗᑎ ᐱᔪᓐᓇᕈᑎᓄ ᐊᒻᒪᓗ ᑐᓐᓂᕈᑏᑦ ᐊᒻᒪᓗ ᐃᑲᔪᖅᓯᒍᑏᑦ 
ᑮᓇᐅᔭᑎᒍ. 
 
ᑭᓯᐊᓂ ᓄᓇᓕᐅᔪᐃᑦ ᕿᒥᖅᕈᓇᓂᖃᓂᐊᕐᒥᑦᓱᑎ ᐅᑯᓂᖓ ᐊᑭᑐᔫᑎᓄ ᑮᓇᐅᔭᑦᓴᒫᓂ, ᑕᐃᒪᐃᒻᒪ, 
ᖃᐅᔨᒪᑐᐃᓐᓇᖁᓪᓗᒋ ᓄᓇᓕᐅᔪᐃᑦ ᐃᒪᐃᒻᒪ ᐊᔾᔨᒌᖏᓐᓂᖏᓄ ᐅᑯᓇᓂ ᒪᖅᕉᓐᓂ. ᐊᑕᐅᓯᖅ ᐃᓕᖓᑦᓱᓂ 
ᐃᒥᖅᒧ ᐊᒻᒪᓗ ᐊᑕᐅᓯᖅ ᐃᓕᖓᑦᓱᓂ ᐊᑦᑕᖅᑕᐅᓂᖅᓄ, ᐃᒪᐃᓕᖓᑦᓱᑎ ᑕᒪᖅᒥ ᐱᕚᓪᓕᖅᑎᑕᐅᓂᖏᓄ, 
ᑕᐃᒫᑦᑕᐅᖅ. ᑕᐃᒪᐃᒻᒪ ᓇᓗᓕᖅᑐᖓ. ᖁᔭᓐᓇᒦᒃ, ᐃᑦᓯᕙᐅᑕ.  
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᓐᓇ ᑕᕝᕙ ᐅᓂᒃᑲᐅᑎᓕᐅᖅᐸᑉᐳᒍᑦ ᐅᑯᓇᓂ 
ᐅᓂᒃᑲᐅᑎᓄᖓᔪᓄᑦ ᖃᓄᐃᓕᖓᓂᖏᓐᓄᑦ ᐃᓗᐊᓂ ᑮᓇᐅᔭᑦᓴᓄ. ᑕᒪᕐᒥᑦᑎᐊᖅ ᐃᓕᖓᑦᓱᑎ ᑕᐃᒃᑯᓄᖓ 
ᓄᓇᓕᐅᔪᓄ, ᐃᓕᖓᔪᐃ ᑕᒪᒃᑯᓄᖓ ᐃᓱᒫᓘᑎᓄ. ᑲᑎᒪᔩ ᐃᓱᒫᓘᑎᖃᖃ ᒥᑦᓵᓄ ᖃᓄᐃᓕᖓᓂᖏᓄ ᐅᑯᓇᓂ 
ᖃᓄᖅᓗ ᓴᕿᑕᐅᓂᐊᕐᓂᖏᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᕐᕚᓗᒃ. 
 
ᐊᕐᕚᓗᒃ ᑕᒪᑐᒧᖓ, ᖃᓄᖅᓕ ᖃᓄᒋᐊᓂᐊᕐᓱᑎ? ᒥᓂᔅᑕᓗ ᐱᑦᓱᓂ ᑕᒪᒃᑮᓐᓂ ᑐᓐᓂᕈᑏᑦ ᐊᒻᒪ ᐃᑲᔪᖅᓯᒍᑏᑦ 
ᑮᓇᐅᔭᑎᒍ, ᐃᓛᖃᐄ ᑐᑭᓯᖏᔾᔪᑎᒐ ᑕᕝᕙᓂ ᐃᒪᐃᓕᖓᑦᓱᓂ: ᖃᓄᐃᑑᒻᒪᑕᓕ ᐊᔾᔨᒌᖏᓐᓂᖏᓄ ᐅᑯᓇᓂ 
ᑐᓐᓂᕈᑏᑦ ᐊᒻᒪ ᐃᑲᔪᖅᓱᕈᑏᑦ ᑮᓇᐅᔭᑎᒍ ᐊᒻᒪ ᖃᓄᐃᓕᖓᓂᖏᓄ ᐃᑲᔪᕈᑎᓂ? 
 
ᐅᕙᓂ 7-8, ᑕᐃᓐᓇ ᑭᓈᓗᖅᑕᓂᖅᓄ, ᐃᑦᑕᑰᑕᐅᕙᑦᑐᓄ ᐱᕙᓪᓕᐊᓂᖏᓄ ᐅᕗᖓ ᓇᐅᔮᑦᒧ ᐃᒪᐃᑑᓪᓗᓂ 
80,000. ᐊᓯᒃᑲᓐᓂᖓ ᐱᕙᓪᓕᐊᒍᑎᖏᓄ ᐅᕙᓂ 7-9ᒥ, ᐊᑎᐊᓂ ᐃᑲᔪᕈᑎᖏᓄ ᐃᑲᔫᑎᓂ ᐃᒪᐃᑦᑐ 
ᖃᐅᓱᐃᑦᑐᖅᒧ ᐃᒪᖃᑎᑕᐅᓂᖏᓄ ᐱᕙᓪᓕᐊᒍᑎᖏᓄ. ᖃᓄᖅᓕ, ᐅᖃᕈᓐᓇᕿ ᐅᕙᖕᓄ: ᖃᓄᖅᓕ 
ᐊᔾᔨᒌᖏᓐᓂᖃᖄ ᑖᒃᑯᓄᖓ ᑕᐃᒍᐃᔾᔨᑎᓪᓗᑎ ᖃᓄᐃᓕᖓᓂᖏᓄᖓᔪᓄ? 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᑖᒻᓴᓐ. 
  
ᒥᓂᔅᑕ ᒪᓃᑦᑐ ᑖᒻᓴᓐ: ᒪᑉᐱᒐ 7-6,ᑐᓐᓂᕈᑏᑦ ᐊᒻᒪ ᐃᑲᔪᖅᓱᕈᑎᓄ ᑮᓇᐅᔭᑎᒍ ᓇᓗᓇᐃᖅᓯᒪᓂᖃᕐᑐ 
ᑎᑎᕋᖅᓯᒪᓂᖃᕆᐊᑲᓂᕐᓱᓂ ᐊᑎᐊᒍ ᑐᖔᒍᑦ 400,000 ᐊᒻᒪ ᐃᒪᐃᓕᖓᓂᖃᕐᓯᑦᓱᑎ ᐃᓚᒋᓕᐅᑎᒪᓪᓗᑎ 
ᕿᑭᑦᑖᓗᐸᓯᖕᒧ. ᐃᒪᐃᒋᐊᖃᑐᑦᓴᐅᔪᒥᓂᐅᓪᓗᑕᖃᐃ ᐃᓚᒋᓕᑎᓗᖏ ᖃᓄᐃᓕᖓᓂᖏᓄ ᐃᑲᔪᑎᓄ ᓯᕗᖓᒍ 
ᕿᑭᑦᑖᓗᐸᓯᖕᒧ. 

ᐊᒻᒪ 7-6, 7-9, ᑕᐃᒎᑎᖓᓄ ᓴᕿᑐᐃᓐᓇᕐᓱᑎᒍ ᑕᐃᒫᓪᓗ ᐊᑑᑎᓂᖃᕐᓱᑎ. 
 

ᖃᐅᔨᒪᖏᒃᑲᓗᐊᕐᑐᖓ ᐊᑲᐅᖏᓕᐅᕈᑎᖃᓗᐊᕆᐊᖓᓄ, ᑕᐃᒪᐃᓕᖓᓂᐊᓄ ᐃᒻᒪᖃ ᖃᓄᐃᓕᖓᓂᖏᓄ 
ᐅᑯᓇᓂ ᖃᓄᖅᓗ ᐱᓇᓱᐊᕐᓂᑎᖕᓂ, ᖃᓄᐃᓕᔭᐅᓯᒪᓂᕆᔭᑎᖕᓄᓗ ᑮᓇᐅᔭᓕᕆᓂᖅᓄ ᓴᖀᓂᐊᕐᓗᑎ 
ᑕᐃᒍᖅᑕᐅᔾᔪᓯᖏᓄ, ᑭᓯᐊᓂ ᖃᓄᐃᓕᖓᓗᐊᕐᓂᖓᓄ ᐃᒪᐃᓕᖓᑦᓱᓂ, ᐃᓄᐃᑦ ᐱᓕᑕᐅᓂᐊᕐᓱᑎ ᑕᒪᒃᑯᓂᖓ 
ᐱᔭᑦᓴᐅᔪᓂ. 
 

ᐃᒻᒪᖃᖃᐃ ᐱᕕᖃᖅᑎᓪᓗᒍ ᓱᑐᕆᒃᓚᖕ ᐅᖃᕆᐊᖅᑎᓪᓗᒍ ᑖᒃᑯᓄᖓ ᖃᓄᐃᑑᓂᕆᔭᖏᓄ ᐅᕝᕙᓗ 
ᐊᔾᔨᒌᖏᓐᓂᕆᔭᖏᓄ ᐱᔭᑦᓴᐃᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᑐᕆᒃᓚᖕ. 
 
ᓱᑐᕆᒃᓚᖕ: ᖁᔭᓐᓇᒦᒃ, ᐃᑦᓯᕙᐅᑕ. ᓇᓗᓇᐃᖅᓯᒪᔪᖏᓐᓄ ᐅᑯᓄᖓ ᑐᓐᓂᕈᑎᓄ ᐊᒻᒪ ᐃᑲᔪᖅᓱᕈᑎᖏᓄ 
ᐃᒪᐃᑦᑑᓪᓗᑎ ᑕᐃᒃᑯᐊ ᐱᔭᑦᓴᐃᑦ ᐱᕙᑦᑕᕗᑦ, ᐅᑯᑎᒎᓐᓇ ᑐᓐᓂᕈᑏᑦ ᐊᖏᕈᑎᒋᔭᖏᓄ ᐅᕝᕙᓗ ᖃᓄᐃᑦᑐ 
ᐊᖏᕈᑎᐅᔪᒧ ᐃᓗᐊᓂ ᓄᓇᓕᐅᑉ. 
 
ᐊᑦᔨᒌᑐᐃᓐᓇᕆᐊᖃᑦᑕᖓ ᐱᖁᑎᒋᔭᐅᔪᑎᑐᑦ ᓴᓇᖃᑦᑕᖅᑕᑎᒍᑦ, ᑕᑯᒃᓴᐅᔪᑦ ᐱᖁᑏᑦ ᐅᑯᓇᑎᒍᑦ ᐱᓪᓚᑦᑖᓄᑦ 
ᐱᖁᑎᓄᑦ, ᑖᒃᑯᐊ ᐱᖁᑏᑦ ᓴᓇᖃᑦᑕᖅᑕᕗᑦ ᐅᑯᓇᑎᒎᓇ ᑳᑐᕌᒃᑕᓯᒪᓂᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᑦ. 
 
ᐊᕐᕚᓪᓗ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᓐᑐᕌᒃᓯᓂᕐᒧᑦ ᐊᑐᖅᑕᐅᓲᑦ, ᐅᖃᕋᓱᒃᑐᖅ, ᐅᕙᖓᑦ ᐱᓕᕆᕕᒻᒥᑦ 
ᑳᓐᑐᕌᒃᑎᓄᑦ ᐊᖅᑯᑎᖃᖏᖔᖅᓗᓂ ᕼᒻᓚᒃᑯᑦ ᑲᑎᒪᔨᖏᓐᓂᑦ, ᑕᐃᒪᓐᓇᐃᑉᐹ ᑕᐃᒫᒃ ᑐᑭᓯᕗᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᐃᓱᒪᔪᖓ, ᐃᒃᓯᕙᐅᑖᖅ, ᐃᒪᐃᑐᐃᓐᓇᕐᓂᐊᕐᓕᖅᑯᒍᑦ, ᐱᐊᓂᒃᐸᓪᓚᐃᖅᑲᐅᖏᒻᒪᑦ ᒥᔅᑕ. 
ᓯᑐᕆᒃᓚᓐ ᓇᓗᓇᐃᖅᓯᔾᔪᑎᒋᓇᓱᐊᖅᑕᒥᓂᑦ, ᑲᔪᓯᑎᒋᐊᕐᓂᐊᕐᕋᒃᑯ. ᖁᔭᓐᓇᒦᒃ, ᑲᔪᓯᑎᒍᓐᓇᕐᓂᐊᕐᕈᕕᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᓕᕆᑦ, ᓯᑐᕆᒃᓚᓐ. 
 
ᓯᑐᕆᒃᓚᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᓯᑎᒋᐊᕐᓗᒍ, ᐄ, ᐃᒪᐃᒐᔪᒻᒪᑕᓕ ᐱᓕᕆᕕᐅᔪᑦ ᓴᓇᔪᓕᕆᓂᕐᒧᑦ 
ᑲᓐᑐᕌᒃᑕᐅᑎᑦᑎᖃᑦᑕᕐᒪᑕ ᐱᔭᒃᓴᑎᓐᓄᑦ, ᖃᐅᔨᒪᒋᐊᖃᑦᑕᕋᑦᑕ ᑲᔪᓯᑦᑎᐊᕐᕋᓗᐊᕐᖔᑕ ᐃᓚᓕᐅᔾᐅᓂᕆᔭᖏᑦ 
ᕼᒻᓚᒃᑯᑦ ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᐱᓕᕆᐊᖑᓂᖓ ᐊᒻᒪᓗ ᖃᐅᔨᒪᑦᑎᐊᖅᑐᑎᒃ ᑕᒪᒃᑯᓂᖓ ᐱᔭᒃᓴᐅᔪᓂᒃ 
ᓄᓇᓕᓐᓅᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᔭᕋᓕ ᑕᒪᓐᓇ ᐱᕙᓪᓕᐊᓂᕆᔭᖓ ᒥᓂᔅᑕᖑᔪᑦ ᐊᐃᑉᐹᓂ 
ᐅᖃᓕᒫᕐᓗᑎᒃ ᐱᖁᔭᒃᓴᒥᒃ, ᕼᒻᓚᒃᑯᑦ ᐱᖁᔭᖓ, ᕼᒻᓚᒃᑯᑦ ᑕᐅᓐ ᐅᕝᓘᓐᓃᑦ ᓄᓇᓕᐸᐅᔭᐃᑦ ᐱᖁᔭᖏᑦ, 
ᓇᓗᓇᐃᖅᓯᓯᒪᓗᑎᒃ ᓴᓐᖓᑎᑉᐸᓪᓕᐊᓂᐅᔪᒥᒃ ᓄᓇᓕᓐᓄᑦ. 

ᖃᐅᔨᒪᔪᖓ ᐊᑐᖅᑐᒍᑦ ᓱᓕ ᐱᑐᖃᒻᒥᑦ ᐱᖁᔭᒥᒃ, ᓄᓇᓖᑦ ᐱᖁᔭᖓᓂᑦ ᑖᓐᓇ 7-9, ᐊᔪᖅᑎᑦᑎᓪᓗᑎᒃ 
ᑎᒍᒥᐊᖅᑕᐅᓂᕆᔭᖓᓂᒃ ᕼᒻᓚᒃᑯᓐᓄᑦ, ᑐᓂᐅᖅᑲᑦᑕᐅᓂᖏᓐᓄᑦ ᑲᓐᑐᕌᖑᔪᑦ ᑕᒪᒃᑯᓄᖓ, ᐆᑑᑎᒋᓗᒍ 
ᐊᐅᓱᐃᑦᑐᖅ ᓱᓇᒐᓚᖁᑎᒥᓂᑦ ᐱᐅᓯᕚᓕᑎᑦᑎᔪᒪᓂᖏᑦ ᖃᐅᔨᒃᑲᑦᑕᐅᒐᔭᖅᑐᑦ ᐅᑯᑎᒎᓇ ᐅᖃᕋᑖᕋᕕᑦ, 
ᑐᑭᓯᑦᑎᐊᕈᒪ, ᖃᐅᔨᑎᑕᐅᒐᔭᖅᑐᑦ ᐱᒋᐊᒃᓴᒥᓂᑦ ᐱᓪᓚᑦᑖᓂᒃ ᐱᖁᑎᑖᕐᓂᕐᒥᓂᑦ, ᐃᒪᓐᓇᓄᑦ 10 ᑕᐅᓴᓐ 326 
ᐊᕐᕌᒍᐊᓄᑦ 2002/2003 ᑕᐃᒪᐃᑕᐅᓚᐅᕐᒥᔪᖅ. ᐅᑮᐃ. 
 
ᑭᓯᐊᓂ 10 ᑕᐅᓴᓄᑦ ᐃᒻᒪᖃ ᖃᐅᔨᓴᖅᑕᐅᓂᖏᓐᓄᑦ, ᓱᓕᒍᒪ ᑭᓯᐊᓂᓕ 320 ᑕᐅᓴᓐ ᐊᑐᖅᑕᐅᓚᐅᖅᑐᑦ, 
ᑐᓂᔭᐅᓚᐅᖅᑐᑦ ᑳᓐᑐᕌᒃᑯᑦ ᑐᓴᖅᑎᑕᐅᑐᐃᓐᓇᖅᑐᑎᒃ ᐊᐅᓱᐃᑦᑐᒥᐅᑦ ᐱᑎᑕᐅᓂᐊᕐᒪᑕ ᐃᒥᖅᑕᖅᑕᐅᓂᖏᓐᓄᑦ 
ᓴᓇᔭᐅᒋᐊᕈᑎᒃᓴᓄᑦ ᑭᓯᐊᓂ ᐃᒻᒥᓂᐅᖏᑦᑐᖅ, ᑕᑯᒃᓴᕈᑦᑎᑎᒻᒥᓗᑎᒃ ᐊᒻᒪᓗ ᑳᓐᑐᕌᒃᓯᒥᓪᓗᑎᒃ ᐊᒻᒪᓗ 
ᓂᕈᐊᕐᒥᓗᑎᒃ ᐱᔪᒥᒋᔭᒥᓂᑦ ᓴᓇᒋᐊᖅᑐᒃᓴᓂᑦ. 
 
ᐃᒪᐃᒻᒪᑦ ᐅᕙᓂ 7-6, ᑐᓂᓯᓂᐊᕋᑦᓯ ᑮᓇᐅᔭᓂᑦ ᕼᒻᓚᒃᑯᓐᓄᑦ ᐊᒻᒪᓗ ᓂᕈᐊᕈᓐᓇᕐᓂᐊᕐᓕᖅᑐᑎᒃ ᑎᓕᒍᒪᔭᒥᓂᑦ 
ᑳᓐᑐᕌᒃᑯᑦ ᓴᓇᔨᐅᓂᐊᖅᑐᓂᒃ, ᐅᑯᑎᑐᓇ ᑎᑭᕋᔾᔪᐊᕐᒥ ᐊᑦᑕᐅᑎᖓ ᐊᒻᒪᓗ ᐃᒻᒪᖃᐅᑎᖏᑕ ᐊᖅᑯᑎᖏᓐᓂᑦ 
ᓴᓇᒋᐊᖅᑕᓂᖏᓐᓄᑦ. ᑎᑭᕋᔾᔪᐊᕐᒥᐅᑦ ᑕᐃᒪᐃᖁᔨᑉᐸᑕ. 
 
ᑐᑭᓯᐊᕗᖔ ᓱᓕᑲᓪᓚᒃ ᕿᑎᕐᒥᐅᑦ, ᕿᑭᖅᑖᓗᒻᒥᐅᑦ ᓄᓇᖏᓐᓂ ᑐᓂᓯᖃᑦᑕᖏᑦᑐᓯ ᑖᑯᓅᖓᓪᓚᑦᑖᖅ ᓄᓇᓕᓐᓄᑦ 
ᑭᓯᐊᓂ ᐃᖅᑲᓇᐃᔭᖅᑎᑖᖃᑦᑕᖅᑐᓯ, ᑳᓐᑐᕌᒃᓯᒪᖃᑦᑕᖅᑐᓯ ᓴᓇᔨᐅᓂᐊᑦᑐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐊᕕᑦᑐᖅᓯᒪᓂᐅᔪᒧᑦ ᐃᓚᐅᓂᖃᑦᑐᑦ 
ᕼᒻᓚᒃᑯᓐᓄᑦ ᖃᐅᑕᒫᖅᓯᐅᑎᒍᑦ ᐊᐱᕆᔭᐅᒐᐃᒐᒥᒃ ᐊᒻᒪᓗ ᕼᒻᓚᒃᑯᑦ ᑐᒃᓯᕋᕋᐃᒻᒪᑕ ᐱᔭᒃᓴᓄᑦ ᓄᓇᓕᒥᓄᑦ 
ᐊᑐᐃᓐᓇᐅᓇᓱᑉᐸᑲᑦᑕ ᐅᖃᖃᖅᑎᖃᕈᓐᓇᕐᕈᒪᓪᓗᑕ ᓇᓖᕌᕈᑕᐅᒍᓐᓇᖅᑐᓂᒃ ᐊᒻᒪᓗ ᐱᓯᒪᒻᒥᒐᑦᑎᒍ ᑐᓂᕐᕈᑎᓄᑦ 
ᐊᖏᕈᑎᐅᔪᑦ. ᕼᒻᓚᒃᑯᑦ ᐃᓚᐅᓂᖃᕋᐃᒻᒪᑕ, ᐅᕝᕙᓘᓐᓃᑦ ᑎᒍᓯᒐᐃᒻᒪᑕ ᐱᔭᒃᓴᒥᒃ ᓄᓇᓕᒥᓄᑦ, 
ᒪᑐᐃᖓᖃᑦᑕᖅᑯᒍᑦ ᐃᓱᒪᓕᐅᕈᑎᒃᓴᑲᓐᓂᕐᓄᑦ. ᑕᐃᒪᐃᖃᑦᑕᖅᓯᒪᔪᒍᑦ ᓯᕗᓂᐊᒍᑦ, ᐱᓕᕆᖃᑎᖃᕋᓱᖃᑦᑕᕋᑦᑕ 
ᓄᓇᓕᓐᓂᑦ ᑭᓯᐊᓂᑕᐅᖅ ᐃᖅᑲᓇᐃᔮᖑᔪᖅ ᐱᓕᕆᐊᖑᓂᐊᖏᑎᓪᓗᒍ ᑎᑭᓯᒪᔪᓄᑦ ᓯᓚᑖᓂᒃ. 
 
ᕿᒥᕐᕈᖅᑕᓕᖅᑯᒍᑦ ᐃᓘᓇᖓᓂᑦ, ᐱᖃᑎᖃᑉᐸᑦᑐᑕ ᕼᒻᓚᒃᑯᓐᓂᑦ ᐱᔭᒃᓴᖁᑎᒋᔭᖓᓄᑦ. ᖁᔭᓐᓇᒦᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᓐᓂᑦ ᐅᖃᐅᓯᒃᓴᖅᑕᖃᖅᑳ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᐅᕗᓐᖓᔾᔮᖏᑦᑐᖓ 7-10 ᑭᕙᓪᓕᕐᒥᐅᑦ ᓄᓇᖁᑎᖏᓐᓄᑦ, ᐱᐊᓂᓚᐅᖏᑎᓪᓗᑕ ᕿᑭᖅᑖᓗᒻᒥᑦ, 
ᑭᓯᐊᓂ ᐆᑑᑎᒋᑐᐃᓐᓇᕐᓂᐊᖅᑕᕋ, ᐅᑯᓄᖓ ᑭᕙᓪᓕᕐᒥᐅᓄᑦ ᐱᓪᓚᑦᑖ ᐱᖁᑏᑦ ᐃᒪᓐᓇᐅᒻᒪᑦ 78 ᑕᐅᓴᓐ, 
ᐅᑯᐊᖑᒋᓪᓗᑎᒃ 5 ᒥᓕᐊᓐ 460. 
 
ᖁᕕᐊᓱᒃᐳᖓᓕ ᐊᒥᓲᓂᖅᓴᐃᑦ ᑮᓇᐅᔭᐃᑦ ᑐᓂᔭᐅᒪᑕ ᓄᓇᓕᓐᓄᑦ ᑖᑯᓄᖓᓪᓚᑦᑖᖅ ᑐᓂᕐᕈᓯᐊᖑᖃᑦᑕᖅᑐᓄᑦ 
ᓄᓇᓕᖏᓐᓄᑦ ᑭᕙᓪᓕᐅᑉ, ᐱᖃᓯᐅᑎᖏᓪᓗᒍ 78 ᑕᐅᓴᓐ. ᑭᓯᐊᓂ ᐅᑯᓄᖓ $128 ᑕᐅᓴᓐ. ᑭᓯᐊᓂᑕᐅᖅ ᑖᒃᑯᐊ 
ᕿᑭᖅᑖᓗᒻᒥᐅᑦ ᓄᓇᓕᖁᑎᖏᑦ ᓱᓕ ᑎᒍᒥᐊᖅᓯᒪᒻᒪᕆᒃᑲᑦᓯ $5.46 ᒥᓕᐊᓐᓂᑦ ᑲᒪᒋᔭᑦᓯᓐᓂᑦ ᑎᒍᒥᐊᖅᑕᓯᓐᓂᒃ 
ᖃᓄᖅ ᑳᓐᑐᕌᒍᔪᖅ ᐃᓕᔭᐅᓂᐊᕐᒪᖔᖅ ᓄᓇᓕᓐᓄᑦ. 
 
ᐅᖃᕈᑎᒋᓂᐊᖅᐸᕋ ᕿᕙᓪᓕᕐᒥᐅᓄᑦ ᐊᐅᓚᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᐱᓕᕆᖃᑎᖃᑦᑎᐊᖅᑐᒻᒪᕆᐊᓘᒐᑦᑕ 
ᕼᒻᓚᖑᔪᓪᓗ ᐊᒻᒪᓗ ᑲᔪᓯᑎᑦᑎᒐᓱᐊᖃᑦᑕᖅᑐᑕ ᐱᔪᒪᔭᖏᓐᓂᑦ. 
 
ᑕᕝᕘᓇᐃᓐᓇᖅ ᐅᖃᕈᓐᓇᖅᑐᖓ, ᐃᒃᓯᕙᐅᑖᖅ, ᑕᒪᑐᒧᖓ ᑕᕝᕙᓃᒃᑲᑦᑕ. ᐊᕕᒃᑐᖅᑕᐅᓯᒪᔪᑦ ᐊᓪᓚᒃᕕᖓ ᐊᒻᒪᓗ 
ᐃᖅᑲᓇᐃᔭᖅᑎᖁᑎᕗᑦ ᑕᐃᑲᓃᓚᐅᕐᒪᑕ ᐱᓕᕆᔭᖅᑐᖅᑐᑎᒃ ᕼᒻᓚᒃᑯᓐᓄᑦ. ᐊᑐᖅᑕᐅᑦᑎᐊᕈᓐᓇᖅᑐᓂᒃ 
ᐃᓱᒪᓕᐅᕈᑎᖃᓚᐅᖅᑐᒍᑦ ᓄᓇᓕᓐᓄᑦ. ᓇᓪᓕᐊᑐᐃᓐᓇᖅ ᓄᓇᓕᐅᔪᖅ ᑎᒍᓯᒍᒪᓂᐊᕈᑎ ᐱᓕᕆᐊᒥᒃ,  
ᐱᓕᕆᖃᑎᒋᓂᐊᖅᑕᕗᑦ ᖃᓄᖅ ᐱᓕᕆᖃᑎᒋᔪᓐᓇᕐᒪᖔᑎᒍ ᓄᓇᓕᓐᓂ ᕕᓯᓂᔅᓯᖑᔪᑦ ᐊᒻᒪᓗ ᖃᐅᔨᓗᑕ ᖃᓄᖅ 
ᐊᑐᕐᓂᖃᕈᓐᓇᕐᒪᖔᑕ. 
 
ᑕᐃᒫᖏᓐᓇᖅ ᐅᖃᕈᓐᓇᖅᑐᖓ ᐱᓕᕆᖃᑎᖃᑦᑎᐊᕐᑐᒻᒪᕆᐅᒐᑦᑕ ᒫᓐᓇᐅᔪᕐᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖃᖃᓂᖅᑮᑦ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᓄᖓ ᐃᓚᒋᐊᕈᑕᐅᔪᓄᑦ ᐊᕐᕚᓪᓘᑉ ᐅᖃᐅᓯᖏᓐᓄᑦ, 
ᐱᐊᓂᖅᑲᐅᒐᓗᐊᕋᑦᑎᒍ ᒪᑉᐱᑦᑐᒐᖅ 7-7. ᑲᑎᑕᐅᓯᒪᒻᒪᑦ ᕿᑭᖅᑖᓗᒻᒧᑦ ᐃᖏᕐᕋᓲᓄᑦ ᐱᖁᑏᑦ ᐊᒻᒪᓗ ᑯᑭᓕᓐᓄᑦ 
ᒪᑉᐱᑦᑐᒐᖓᓂ 7-9. ᕿᑭᖅᑖᓗᒻᒥ ᓱᓕ ᒪᑉᐱᑦᑐᒐᖓᓂ 7-10. 
 
ᐊᒥᓲᒻᒪᑕ ᖃᑦᑎᕆᔨᒃᑯᓐᓄᑦ ᓄᓇᓯᐅᑏᑦ, ᐃᒫᓘᓐᓃᑦ, ᑐᓂᐅᖅᑲᑦᑕᐅᒐᔭᖅᑐᑦ ᐃᖏᕐᕋᔾᔪᑏᑦ ᕼᒻᓚᒃᑯᓐᓄᑦ, 
ᓄᓇᓕᓐᓄᑦ ᐊᒻᒪᓗ ᖃᑦᑎᕆᔩᑦ ᓄᓇᓯᐅᑎᖏᑦ ᑐᓂᐅᖅᑲᑦᑕᐅᓯᒪᖏᒻᒪᑕ ᓄᓇᓕᓐᓄᑦ. ᖃᓄᖅ ᐃᓚᒌᖏᓚᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᖏᑦᑐᖓ ᓇᓪᓕᐊᓐᓂᑦ 
ᐅᖃᐅᓯᖃᒻᒪᖔᖅ. ᓈᓴᐅᑎᒋᔭᖓᓂᒃ ᐱᔭᒃᓴᐅᑉ ᐅᖃᐅᓯᖃᕈᓐᓇᖅᑲᑦ. ᐅᖃᐅᓯᑲᖅᑐᖑᓈ ᓴᓂᕋᔭᒻᒥᐅᑦ 
ᑮᓈᓗᖃᕝᕕᓄᑦ ᓴᓇᔭᐅᒋᐊᕐᓂᒃᓴᖓᓂᑦ ᐊᒻᒪᓗ ᓄᓇᓯᐅᑎᒃᓴᖓᓂᑦ. ᖃᐅᔨᒪᖏᑦᑐᖓ ᓱᒻᒪᑦ 
ᐅᖃᐅᓯᕆᔭᕆᐊᖃᒻᒪᖔᖅ ᐅᖅᓱᐊᓗᑦᑕᐅᑦ ᓄᓇᓯᐅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᕐᓗᓂ ᐅᕙᓐᖓᑦ 7-7, ᕿᑭᖅᑖᓗᒧᑦ ᑐᕌᖓᔪᑦ, ᐅᕙᓐᖓᑦ 7-6, $300 
ᑕᐅᓴᓐ. ᐊᑖᓂ $300 ᑕᐅᓴᓐ, ᐅᕙᓂ ᕿᑭᖅᑖᓗᒻᒧᑦ, ᑯᑭᓖᑦ, ᓯᐅᕋᑦᑕᐅᑏ. 
 
ᒪᑉᐱᕈᕕᐅᒃ 7-7, ᐱᑕᖃᒻᒪᑦ, ᓇᐅᑕᐃᒪᐃᓐᓇᑦ, ᐅᕙᓂ 7-9. ᖃᑦᑎᕆᔨᒃᑯᑦ ᓄᓇᓯᐅᑎᒃᓴᖓ ᓴᓂᕋᔭᒻᒧᑦ 
ᒪᑉᐱᑦᑐᒐᖓᓂ 7-9, ᓴᓂᕋᔭᒻᒥᐅᑦ ᑲᑦᑎᕈᑎᒃᓴᖓ ᓄᓇᓯᐅᑦ. ᐊᒻᒪᑕᐅᖅ ᕿᑭᖅᑖᓗᒻᒧᑦ ᓱᓕ ᒪᑉᐱᑦᑐᒐᖓᓂ 7-10, 
ᓯᐅᕋᑦᑕᐅᑎᑦ. ᐄ, ᐱᓕᕆᐊᕋᓐᓂᐊᖅᑐᒍᑦ ᕿᑭᖅᑖᓗᒻᒥ ᓄᓇᓕᖁᑎᖏᓐᓄᑦ. ᒪᑉᐱᑦᑐᒐᖓᓂ 7-10 ᐱᑕᖃᒻᒥᒻᒪᑦ 
ᖃᑦᑐᕆᔨᒃᑯᑦ ᓄᓇᓯᐅᑎᒃᓴᖓᓂᑦ ᐅᕙᓂ 7-10. ᐊᐱᖅᑯᑎᒋᔭᕋ ᖃᓄᖅ ᑕᐃᒪ ᐊᑦᔨᒌᖏᓐᓂᖃᒻᒪᖔᖅ ᑖᒃᑯᐊ 
ᒪᕐᕉᒃ ᒪᑉᐱᑦᑐᒐᐅᑉ ᐊᓯᐊᓃᑦᑐᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇ ᐋᖅᑭᓱᖅᑕᐅᓯᒪᓂᖃᒻᒪᑦ, ᐃᒻᒪᖃᖃᐃ 
ᓇᓗᓇᖅᑑᒐᓗᐊᖅ, ᐃᒃᓯᕙᐅᑖᖅ, ᖃᓄᐃᒋᖏᒃᑯᕕᐅᒃ, ᑭᐅᖁᔭᕋ ᒥᔅᑕ. ᓯᑦᓚᓐ ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᓯᑦᓛᓐᑦ. 

ᓯᑦᓛᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔫᑎᑦ, ᑎᑎᖅᓯᒪᔪᑦ ᐃᑲᔫᑎᑦ ᑕᒪᒃᑯᓄᖓ ᓂᐅᕕᐊᕆᔭᐅᕙᑦᑐᓄᑦ ᑖᒃᑯᐊ 
ᐊᖏᕈᑎᐅᔪᑦ ᐃᑲᔫᑎᓄᑦ. ᑕᒪᒃᑯᓄᖓ ᖃᑦᑎᕆᔨᓄᑦ ᓄᓇᓯᐅᑏᑦ, ᓴᖅᑮᔮᖅᑐᑎᑦ ᓂᐅᕕᐊᕆᔭᐅᓯᒪᔪᓄᑦ, ᒐᕙᒪᒃᑯᓐ  
ᓄᓇᕗᒻᒥ ᐋᖅᑮᓯᒪᕗᑦ ᓇᓕᐊᓐᓂᑦ ᐊᑐᕐᓂᐊᕐᒪᖔᑕ ᓄᓇᓯᐅᑎᐅᔪᓂᑦ, ᖃᓄᐃᑦᑐᓂᑦ ᐊᒻᒪᓗ ᑕᐃᒪᐃᑦᑐᒐᓚᓐᓂᑦ 
ᐱᓕᕆᕕᐅᔪᑦ ᓂᐅᕕᖅᐸᑉᐳᑦ ᖃᑦᑎᕆᔨᒃᑯᑦ ᓄᓇᓯᐅᑎᖏᓐᓂ ᓂᐅᕕᐅᑎᐅᔪᒧᑦ. 
 
ᑕᒪᓐᓇ ᑕᑯᔅᓴᐅᕗᖅ ᐱᒋᔭᐅᓪᓗᓂ ᓂᐅᕕᐊᕆᕙᓐᖏᓇᑦᑎᒍ ᐃᑲᔫᑎᐅᔪᒃᑯᑦ ᐊᖏᕈᑎᐅᔪᒥᑦ. ᐅᓪᓗᒃ ᓄᖑᑦᑎᓪᓗᒍ, 
ᑕᒪᓐᓇ ᓂᐅᕕᐊᕆᔭᐅᓂᑯᑦ ᓅᑦᑕᐅᓪᓗᓂ ᓄᓇᓕᓐᓄᑦ, ᑕᒪᓐᓇ ᓄᓇᓕᓐᓄᑦ ᐱᒋᔭᐅᑦᑕᓕᖅᑯ ᖃᑎᕆᔨᒃᑯᑦ 
ᓄᓇᓯᐅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᑮᑦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖓᓂ 7-9, ᑭᓐᖓᕐᓂ, ᑭᓈᓗᖃᕐᕕᒻᒧᑦ 
ᓴᓇᔭᐅᑏᑦ, $3 ᒥᓕᐊᓐ, 3 ᕼᐊᓐᓇᓚᑦ ᑕᐅᓴᓐ ᑮᓇᐅᔭᐃᑦ. 
 
ᑕᒪᓐᓇ $3 ᒥᓕᐊᓐ ᑮᓇᐅᔭᐃᑦ ᐊᒥᔅᓱᒻᒪᕆᐅᕗᖅ ᐊᑕᐅᓯᕐᒧᑦ ᓄᓇᓕᓐᓄᑦ ᓴᓇᔭᐅᓂᖏᓐᓄᑦ. ᐃᒻᒪᖃ ᓴᓇᓂᐊᖅᑯᑦ 
ᑭᓈᓗᖃᕐᕕᒻᒥᑦ? 
 
ᑐᑭᓯᑎᑕᐅᑦᑎᐊᕈᒪᕗᖓ ᑕᒪᔅᓱᒪ ᒥᔅᓵᓄᑦ. ᑭᓈᓗᖃᕇᖅᑐᔅᓴᐅᔪᒐᓗᐊᑦ ᐅᓪᓗᒥ, ᓄᓇᓕᓕᒫᑦ ᐱᓕᓐᓂᓇᔪᔅᓴᐅᒻᒪᑕ 
ᐊᒻᒪᓗ ᑕᒪᓐᓇ ᐊᖏᔪᒻᒪᕆᐅᕗᖅ ᑮᓇᐅᔭᐃᑦ ᓱᕐᓗ ᑭᓐᖓᐃᑦ ᑭᓈᓗᖃᓐᖏᑦᑑᔮᖅᑯ. 
 
ᑐᑭᓯᑎᑕᐅᑦᑎᐊᕈᒪᕗᖓ ᑕᒪᔅᓱᒪᓐᖓᑦ $3 ᒥᓕᐊᓐ, 3 ᕼᐊᓐᓇᓚᑦ ᑕᐅᓴᓐ ᑮᓇᐅᔭᐃᑦ ᐊᑐᖅᑕᐅᔪᔅᓴᒧᑦ ᐊᑕᐅᓯᕐᒧᑦ 
ᓄᓇᓕᓐᓄᑦ. ᐃᒻᒪᖃ ᓴᓇᓂᐊᖅᑯᑦ ᑭᓈᓗᖃᕐᕕᔅᓴᒥᑦ. ᐊᒻᒪᓗ ᖃᐅᔨᒪᓪᓗᖓ ᐊᑭᑭᓐᓂᖅᓴᐅᒐᔭᓐᖑᐊᕐᖓᑕ. 
ᑕᒪᓐᓇᖃᐃ ᐅᖃᐅᓯᕆᔭᐅᑦᑎᐊᑲᓐᓂᕈᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 1999-ᖑᑎᓪᓗᒍ, ᑭᓈᓗᖃᕐᕕᐅᔪᖅ ᐊᒻᒪᓗ 
ᓱᓪᓗᓕᖏᑦ ᓱᕋᓚᐅᖅᓯᒪᒻᒪᑕ ᑭᓐᖓᕐᓂ ᐱᑐᖃᐅᓗᐊᕐᓂᖏᓐᓄᑦ ᓴᓇᔭᐅᑦᑕᐅᑎᒋᒋᐊᖃᓚᐅᖅᑯᑦ ᐊᒻᒪᓗ 
ᒥᓂᔅᑕᐅᔪᖅ ᑲᒪᔪᒥᑦ ᑐᐊᕕᕐᓇᖅᑐᒃᑯᓐᓄᑦ ᒪᑐᑎᑦᑎᑲᓴᓚᐅᖅᑯᑦ ᓄᓇᓕᐅᔪᑦ ᐊᑐᖅᑐᓂᐅᒃ ᐊᑦᑕᓇᕐᓂᖏᓐᓄᑦ 
ᑕᒪᓐᓇ ᐊᑦᑕᓇᖅᑑᓕᓚᐅᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ $3 ᒥᓕᐊᓐ, ᐊᑐᖅᑕᐅᔭᕇᕐᓂᖅᑳ? ᑮᓇᐅᔭᐃᑦ 
ᐊᑐᖅᑕᐅᓂᐅᓴᕚ ᑕᕝᕗᖓ ᓴᓇᔭᐅᒌᖅᓯᒪᔪᒧᑦ ᐅᕝᕙᓘᓐᓃᑦ ᓄᑖᒧᑦ ᑭᓈᓗᖃᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓴᓇᔭᐅᓂᖓᓄᑦ ᓱᕋᔅᓯᒪᔫᓂᑦ, 
ᑮᓇᐅᔭᐃᑦ ᐸᕐᓇᐅᑕᐅᕗᑦ 2003/2004 ᖃᓄᐃᓕᖓᓂᐊᕐᓂᖏᓐᓄᑦ ᐊᒻᒪᓗ ᐸᓇᐅᑕᐅᓯᒪᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓇᐅᔭᒋᐊᖅᓯᒪᓐᖏᑉᐸᑦ ᑭᓐᖓᕐᓂ ᐊᑦᑕᓇᕐᓂᖓᓄᑦ, 
ᑐᐊᕕᕐᓇᑑᑉᐸᑦ, ᐊᒻᒪᓗ ᖃᐅᔨᒪᕗᖓ ᐱᑐᖃᐅᓗᐊᕐᓂᖓᓄᑦ ᑭᓈᓗᖃᕐᕕᐅᔪᖅ, ᓄᑖᒥᖅᑲᐃ ᑭᓈᓗᖃᕐᕕᐅᔪᒥᑦ 
ᐊᑐᖅᐸᑦᑕᖓᑕ ᐊᓯᐊᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᔩᑦ ᑲᓇᑕᒥ, ᖃᓄᑭᐊᖅ ᐃᓄᑦᑎᑐᑦ 
ᐊᑎᓕᐅᒐᓗᐊᑦ. ᒪᑐᓯᑲᓴᓚᐅᖅᓯᒪᒻᒪᑕ ᓱᕈᐃᒍᓐᓇᕐᓂᖏᓐᓄᑦ ᐃᒪᕐᓂᑦ ᐊᒻᒪᓗ ᐆᒪᔪᓂᑦ ᑕᐃᒪᐃᒻᒪᑦ ᓄᑖᒥᑦ 
ᓴᓇᔭᕆᐊᖃᓕᓚᐅᖅᑯᒍᑦ ᑭᓈᓗᖃᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᓐᓇᒪ, ᑕᐃᒫᒃ ᐊᐱᖅᓱᖅᑯᖓ.  
 
ᖃᐅᔨᒍᒪᕗᖓᓕ ᑕᐃᒪᓐᓈᓗᒃ ᐊᑭᖃᕐᒪᖔᖅ ᖃᐅᔨᒪᓐᖏᓐᓇᒪ ᐊᑭᒋᓪᓚᕆᒐᔭᖅᑕᖏᓐᓂ ᓄᑖᒥᑦ ᓴᓇᓂᐅᓴᓗᓂ 
ᑭᓈᓗᖃᕐᑯᔅᓴᒥᑦ. ᓯᕗᓂᑦᑎᓐᓂ, ᑭᓈᓗᖃᕐᕕᐅᔪᒧᑦ ᓴᓇᒋᐊᓚᖅᑐᑦ ᐊᒻᒪᓗ ᑕᐃᒪᓐᓇᓂᒃ ᐊᑭᖃᕐᓂᐊᖅᑐᖅ 
ᓴᓇᒋᐊᖅᑕᐅᓂᑐᐃᓐᓇᖓᓄᑦ. ᖃᐅᔨᒪᔪᖓ ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ.  
 
ᓴᓂᕐᕙᐃᕕᐅᓂᐊᖅᑐᑦ ᓄᓇᓕᐅᔪᑦ ᐊᔾᔨᒌᔾᔪᑎᒥᑕᐅᒋᐊᕐᓗᑎᒃ ᐊᓯᖏᓐᓂᒃ ᓄᓇᓕᐅᔪᓂ ᑮᓇᐅᔭᖅᑖᑲᓐᓂᕐᓂᕐᓱᒧᑦ 
ᐊᓯᖏᓐᓂᒃ ᓄᓇᓕᐅᔪᓂᒃ ᐊᒻᒪᓗ ᓄᑖᓂ ᑭᓇᓗᖃᐅᑎᓂᒃ ᓴᓇᓗᑎᒃ, ᓇᑭᓐᖔᕋᔭᖅᐸ ᑕᐃᒃᑯᐊ ᑮᓇᐅᔭᐃᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕ. ᐅᑯᐊ 3 ᒥᓕᐊᓐ 300 ᑕᐅᓴᓐ, ᐃᓚᖏᑦ 
ᐊᑐᖅᑕᐅᓐᖏᑐᐃᓐᓇᕆᐊᖃᖅᑐᑦ, ᐅᕝᕙᓘᓐᓃᑦ ᐊᑐᖅᑕᐅᑐᐃᓐᓇᕆᐊᖃᖅᑐᑎᒃ ᑭᓯᐊᓂ ᑕᒪᓐᓇ 
ᒥᒃᓴᐅᓴᒃᓯᒪᑐᐃᓐᓇᖅᑐᖅ. 
 
ᑕᐃᓐᓇ ᑭᓐᖓᕐᓂ ᑭᓈᓗᖃᕐᕕᐅᔪᖅ ᐱᔭᕆᐊᑐᔪᑲᓪᓚᐅᒻᒪᑦ ᐊᖏᔫᓪᓗᓂᓗ ᐊᒻᒪᓗ ᑕᐃᒪᓐᓇᑎᒋᑦ 
ᐊᑭᖃᕐᓂᐊᖅᑐᓂ ᒪᓕᓐᓂᐊᕈᑦᑕ ᐊᕙᑎᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪᓗ ᐊᒃᑕᕐᓇᖅᑕᐃᓕᒪᓂᕐᒧᒃ, ᑕᐃᒪᓐᓇᑎᒋᑦ 
ᐊᑭᖃᕐᓂᐊᖅᑐᖅ ᖃᐅᔨᓴᖅᑕᐅᔭᕇᕐᓯᒪᓕᖅᑲᑦ. 
 
ᐃᒃᓯᕙᐅᑕᖅ: ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᒻᒪᑦ ᒪᓕᑦᑕᕆᐊᖃᕐᒪᑕ ᑲᓇᑕᒥ 
ᒪᓕᒐᐅᔪᓂᒃ ᐊᒻᒪᓗ ᑕᐃᓐᓇ ᓄᓇᓕᐅᔪᖅ, ᑭᓈᓗᖃᕐᕕᖓ ᓱᕋᒃᑐᒥᓂᐅᑉᐸᑦ, ᓱᕈᐃᔪᓐᓇᕐᒪᑦ ᐆᒪᔪᓂᒃ. 
 
ᑕᐃᒪᓕᖃᐃ, ᐃᓚᖓᓂ ᐊᑭᖓᓂ ᐊᑭᓕᕐᓱᐃᒐᔭᖅᑲ ᑕᐃᑲᓂ ᓄᓇᓕᐅᔪᓂ. ᑕᐃᒫᖑᓇ ᐊᑭᑐᔪᐊᓗᕙ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᓪᓗᑕ ᑕᐃᒪ ᐃᓱᒪᖃᓱᖑᒐᑦᑕ ᑭᓯᐊᓂᓕ 
ᐅᖃᐅᓯᕆᔭᕐᓂ ᐅᖃᖅᑲᐅᔭᕋ ᑲᑎᒪᖃᑎᖃᖅᑐᖓ ᐋᑐᕙᒥ, ᑲᑎᒪᖃᑎᒋᓪᓗᒍ ᒥᓂᔅᑕᖓ ᐃᓄᓕᕆᔨᑐᖃᒃᑯᑦ 
ᑮᓇᐅᔭᓂᒃ ᐊᑐᖃᑦᑕᕆᐊᖃᕐᒥᒐᑦᑕ ᑕᒪᒃᑯᐊ ᒪᓕᒋᐊᓕᓐᓂ ᓇᓕᒧᓕᖅᑎᓐᓇᓱᑦᑐᒋᑦ. 
 
ᑕᐃᒪᓕ, ᐊᑭᓖᔭᕆᐊᖃᓚᐅᕋᑦᑕ ᓴᓇᔾᔪᑎᒃᓴᐅᔪᓂᒃ ᓄᓇᓕᐅᔪᓂᑦ ᓱᕋᓕᕋᐃᒻᒪᑕ ᐊᒻᒪᓗ ᒪᑭᒪᔾᔪᑎᖏᑦ 
ᐊᑭᓕᕆᐊᖃᖅᑐᒋᑦ. 
 
ᐋᓐᓂᐊᖅᑕᐃᓕᒪᓂᕐᒧᑦ ᐊᒃᑕᕐᓇᖅᑕᐃᓕᒪᓂᕐᒧᑦ ᒪᓕᑦᑕᕆᐊᖃᖅᑐᑦ, ᑭᓈᓗᒻᒧᕋᓗᐊᖅᑲᑦ ᐅᕝᕙᓘᓐᓃᑦ ᑕᓯᐅᑉᐸᑦ, 
ᑮᓇᐅᔭᕗᑦ ᐊᑐᕆᐊᖃᕋᑦᑎᒍᑦ ᓴᓇᒋᐊᕈᑎᒋᓗᒋᑦ, ᑕᐃᒪᐃᑦᑐᕗᖅ, ᐱᓗᐊᖅᑐᒥᒃ ᑕᒪᒃᑯᐊ ᐊᑐᓐᖏᒐᐃᒐᑦᑎᒍᑦ 
ᐋᓐᓂᐊᖅᑕᐃᓕᒋᐊᖃᕐᓂᕐᒧᑦ ᐊᒻᒪᓗ ᒪᓗᒃᑕᐅᔭᕆᐊᖃᖅᑐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕙᓐᖓᖅᑲᐃ ᖃᓂᓐᖑᓗᖅᑯᑎᒥᑦ ᑐᓵᕕᓐᖓ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᐃᒪᓕ ᓄᓇᓕᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, ᐊᑭᓕᕙᒃᑐᑦ 
ᒪᑭᒪᑎᑕᐅᓂᖏᓐᓄᑦ ᑕ ᒪᒃᑯᐊ ᓱᓇᒃᑯᑖᖑᔪᑦ ᓱᕋᒃᓯᒪᑎᓪᓗᒋ ᓴᓇᔭᐅᔭᕆᐊᖃᖅᑎᓪᓗᒋᑦ ᒪᓕᒋᐊᓕᓐᓂᑦ 
ᐊᖑᒻᒪᑦᑎᑦᑕᐅᓪᓗᑎᒃ. 
 
ᐊᒻᒪᓗ ᑮᓇᐅᔭᖃᖅᑎᒋᐊᖃᕋᑦᑎᒍ. ᐃᒪᐃᓕᐅᓐᖏᒃᑲᓗᐊᖅᑐᒍᑦ ᑮᓇᐅᔭᕗᑦ ᓇᒻᒥᓂᕗᑦ ᐊᑐᕆᐊᖃᕋᑦᑎᒍᑦ 
ᐊᖑᒻᒪᑎᓐᓇᓱᐊᕐᓗᒋᑦ ᒪᓕᒋᐊᓕᓐᓄᑦ. 
 
ᑕᐃᒪᓕᖃᐃ ᐃᓕᒃᓯ ᐱᓕᕆᕕᖓᓂ, ᐅᑭᐅᓂᑦ ᐊᒡᒋᖅᑐᓂ, ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᓯ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑕᒪᒃᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒋᐊᖃᕈᑦᑕ ᑲᓇᑕᐅᑉ ᒐᕙᒪᒃᑯᖏᑕ ᒪᓕᒐᖁᑎᖏᓐᓂᒃ 
ᑕᐃᒃᑯᐊ ᐊᑭᓕᖃᑦᑕᕋᔭᓐᖑᐊᖅᑐᔭᕋᓗᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᐱᖅᑯᑎᒃᓴᓕᑦᑕᖃᖅᐸᑦ ᐅᖃᐅᓯᒃᓴᐃᓪᓗᓐᓂ ᒪᒃᐱᒐᕐᒥ 7-9 ᑎᑭᓪᓗᒍ 7-10. 
ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ, ᒪᒥᐊᓇᖅ ᐅᖃᓕᒫᕆᐊᒃᓴᖅ ᐳᐃᒍᕐᓂᕋᒪ. ᑲᑎᑦᑐᒋᑦ ᕿᑭᖅᑖᓗᒃ 5 ᒥᓕᐊᓐ, 
460. ᐊᖏᖅᐱᓯ. 
 

 



ᐅᓪᓗᑐᐃᓐᓇᖅ, ᓄᕕᐱᕆ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2097 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᓱᓕ ᑕᕝᕙᓂ ᒪᑉᐱᑦᑐᒐᕐᒥ, 7-10, ᑭᕙᓪᓕᕐᒥᐅᓄᑦ, ᐊᒥᓲᓂᖓ ᑭᕙᓪᓕᕐᒥᐅᑦ, 
$78,000, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. ᕿᑎᕐᒥᐅᑦ, ᐊᒥᓲᓂᖓ ᕿᑎᕐᒥᐅᓄᑦ, $4,945,000, ᐊᐱᖅᑯᑏᑦ? 
ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᖏᑦᑐᖓ ᐃᓄᑦᑎᑑᑐᖏᓐᓂᒃ. ᖃᐅᔨᒪᖏᓚᖓ 
ᓱᓕᒻᒪᖔᓪᓘᓐᓃᑦ, ᑕᐃᒪᐃᒻᒪᑦ ᐊᐱᖅᑯᑎᒃᓴᖃᖅᑯᖓ ᑖᒃᓱᒧᖓ. 
 
ᑐᑭᓯᖏᓇᒃᑯᑦ ᑖᓐᓇ, ᔫᒥ ᐊᑐᖅᑕᐅᔪᓂᒃ ᐱᓕᕆᕕᒃ, ᐊᑦᑕᕐᕕᓐᓂ ᐱᓕᕆᐊᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᓱᒪᓂ 1986-ᒥ, ᖃᐅᔨᓴᕐᓂᖃᓚᐅᖅᓯᒪᒐᑦᑕ 
ᑰᒑᕈᒻᒥ ᐊᑦᑕᖅᕕᒋᔭᖓᓂᒃ. ᑖᒃᓱᒥᖓ ᐅᖃᐅᓯᖃᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭ. 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᑉᐳᖓ ᐅᕙᓃᖏᑲᐃᓐᓇᕋᑖᕋᒪ. ᐅᑎᑲᐃᓐᓇᕈᓐᓇᖅᑯᖔ 7-12, ᐅᑯᓄᖓ 
ᐱᖁᑎᓄᑦ, 30,000 ᑮᓇᐅᔭᓄᑦ ᐊᐱᖅᑯᑎᖃᖅᕕᒋᒍᒪᕋᑖᖅᑕᓐᓄᑦ ᐊᓯᐊᓃᑦᑐᒧᑦ, ᑭᓯᐊᓂ ᖃᖓᒃᑯᑦ 
ᐱᒋᐊᖅᑕᐅᒐᔭᖅᑲᑦ? 
 
ᓯᐅᕋᑦᑕᕐᓕᕋᐃᒻᒪᑕ ᐃᓪᓗᑦ ᑐᓐᖓᕕᒃᓴᖏᓐᓂᑦ ᐊᒻᒪᓗ ᐊᑐᕆᐊᖏᓐᓄᑦ, ᐅᑭᐅᒃᑯᑦ ᑭᓯᐊᓂ ᐊᑐᕋᒃᓴᐅᕙᒻᒪᑕ, 
ᐅᑭᐅᒃᑯᑦ ᐊᖅᑯᑎᑕᖃᕋᑦᑕ ᕿᑭᖅᑕᕐᒧᑦ 7 ᒪᐃᓪᐅᒥᑦ ᐅᖓᓯᓐᓂᓕᒻᒥᑦ ᐅᔭᕋᑦᑕᕆᐊᖅᕕᐅᔪᑦ ᓄᓇᓕᓐᓄᑦ. 
 
ᓇᓗᓇᐃᖅᓯᒍᒪᑐᐃᓐᓇᖅᑐᖓ ᖃᓄᖅ ᐱᔭᐅᕙᒻᒪᖔᑕ, ᑐᑭᓯᖏᑯᑦᑕ ᓇᓗᓇᐃᖅᑕᐅᖏᑉᐸᓪᓘᓐᓃᑦ ᐊᖏᔫᑎᓄᑦ 
ᐱᖁᑎᓄᑦ, ᐊᑭᑐᔪᒻᒪᕆᐅᓪᓗᓂ ᐅᔭᕋᑦᑕᖅᑕᐅᓂᖓ ᕿᑭᖅᑕᑯᓗᒻᒥᑦ ᑕᐃᒪᓐᓇ ᓇᓗᓇᐃᖅᑕᐅᖁᕙᕋ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᑎᕐᒥᐅᓄᑦ, ᓯᐅᕋᖅᑕᕕᒃᓴᖅᑕᖃᓐᖏᒻᒪᑦ ᐊᒻᒪᓗ 
ᑕᒪᒃᑯᐊ ᐊᓯᐊᒍᑦ ᐱᕕᖃᓗᐊᓐᖏᓇᑦᑕ. 
 
ᖃᐅᔨᒪᓇᖅᑐᖅ ᐊᑲᐅᓐᖏᓕᐅᕈᑎᖃᓚᕐᒪᑕ ᓯᕗᓂᑦᑎᓐᓂ 2002-2003-2004, ᐸᕐᓇᒍᑕᐅᕙᓪᓕᐊᔪᖅ 
ᖃᐅᔨᓚᕋᑦᑕ, ᐃᓱᒪᒃᓴᕐᓯᐅᕈᑎᒃᓴᑲᓐᓂᐅᔪᖅ ᑐᐊᐸᓐᓂᒃ ᐱᕕᒃᓴᖃᕐᓂᐊᕐᒪᑕ….. 

(ᑐᓵᔨᑎᒍᑦ ᐃᓱᓕᑦᑐᖅ): ᐊᓯᐊᒍᕐᕕᖃᕈᓐᓇᖅᑐᑎᒃ ᓯᐅᕋᖅᑕᕕᒃᓴᐅᔪᒥᒃ ᕿᑎᕐᒥᐅᓂ, ᖃᐅᔨᒪᓇᕐᒪᑦ ᑕᒪᐅᓇ 
ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᒪᑦ ᐊᑯᓂᒧᑦ ᓯᐅᕋᖅᑕᕕᒃᓴᐅᒐᔭᖅᑐᒥᒃ ᑕᐅᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᕼᐊᕕᐅᔭᖅ 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᒥᓂᔅᑕ. ᒪᒥᐊᓇᖅ. ᖁᔭᓐᓇᒦᒃ, ᒥᓂᔅᑕ. ᐊᒃᓱᐊᓗᒃ ᑐᓴᕈᒥᓇᖅᑐᖅ 
ᑖᓐᓇ $30,000 ᖃᐅᔨᓴᕐᓂᕐᒧᑐᐃᓐᓇᐅᒻᒪᑦ ᖃᐅᔨᓴᕈᑕᐅᕙᒋᕐᓯᒪᓪᓗᓂ ᐊᕕᒃᑐᕐᓯᒪᔪᒧᑦ. ᐊᒥᓱᓂᖏᑦ ᑮᓇᐅᔭᐃᑦ  
ᐱᓛᖅᑕᕗᑦ. ᖁᔭᒋᔪᒪᓪᓗᑎᓪᓗ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᖃᐅᔨᒪᒐᕕᐅᒃ. 
 
ᖁᕐᓗᖅᑐᒥᒻᒪ, ᐊᐅᓪᓚᕆᐊᖃᖃᑦᑕᕋᑦᑕ 7 ᒪᐃᓕᒥᑦ ᓄᓇᓕᐅᔪᓂᒃ, ᕿᑭᖅᑕᒧᑦ ᓯᐅᕋᔭᖅᑕᕆᐊᖅᑐᑦᑐᑕ ᑕᕝᕙᓐᖓᑦ 
ᕿᑭᖅᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑖᒻᓴᓐ. 
 
ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐅᓂᒃᑲᕋᑕᕋᑦ. ᑭᓱᑐᐃᓐᓇᕐᒧᒻᒪᑦ, 
ᓯᐅᕋᖅᑕᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᑐᑭᓯᕕᐅᒃ. ᓱᓕ ᐊᐱᖅᑯᑎᒃᓴᖃᖅᐱᑦ. ᕿᑎᕐᒥᐅᓂᑦᑐᒍ ᒪᒃᐱᒐᖅ 7-11, 
ᑲᔪᓯᓗᑕ 7-12, ᕿᑎᕐᒥᐅᓂ, $4 ᒥᓕᐊᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᒋᐊᒃᑲᓐᓂᕈᒪᔪᖓ, ᕿᑎᕐᒥᐅᑦ, ᐃᖃᓗᑦᑑᑦᑎᐊᖅ ᐃᒥᖅᑕᕐᕕᖓᓂ 
ᓱᓪᓗᓕᖓ. ᐊᑭᑐᔪᑎᓂ ᐊᑐᖅᑐᒃᓴᐅᔪᓂ, ᑕᒪᓐᓇ ᑕᑯᓚᐅᕐᓯᒪᓐᖏᓇᒃᑯᑦ ᑎᑎᕋᕐᓯᒪᔪᖅᐃᒃᓯᕙᐅᑖ ᑕᐃᒪᓕ 
ᓯᕗᓪᓕᖅᐸᐅᔪᔭᕐᒪᑦ ᓴᖅᑭᑕᐅᑎᓪᓗᒍ ᐊᒻᒪᓗ ᐊᑭᖃᕐᓂᐊᖅᑐᓂᒃ 1 ᒥᓕᐊᓐ, 300 ᑕᐅᓴᓐ. ᖃᖓᐅᓇ 
ᓴᖅᑭᑕᒥᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᓱᓪᓗᓕᐅᔪᖅ ᐃᒥᖅᑕᕐᕕᒻᒥ ᐃᖃᓗᑦᑑᑦᑎᐊᒥ 
ᐅᑭᐅᖃᓕᕐᒪᑦ 25ᓂ ᐊᒻᒪᓗ ᓱᕋᒃᓴᕋᐃᕕᐅᑎᓕᖅᑐᓂ. ᒫᓐᓇᐅᔪᖅ, ᐃᓄᒋᐊᒃᓯᕙᓪᓕᐊᓪᓗᑎᒃ ᓄᓇᓕᐅᔪᓂᒃ ᐊᒻᒪᓗ 
ᑕᐃᓐᓇ ᓱᓪᓗᓕᐅᔪᖅ ᓱᕋᒃᓴᕋᐃᕕᐅᑎᓕᖅᑐᓂᒃ ᐊᒻᒪᓗ ᑕᒪᓐᓇ ᑲᒪᒋᔭᐅᑦᑕᐅᑎᒋᔭᕆᐊᖃᖅᐸᒃᑐᓂ ᐊᒻᒪᓗ 
ᐊᑐᖅᑐᖅᑕᐅᓂᕐᓴᐅᕙᓕᕐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒥᒻᒪᑕᑦᑕᐅᖅ ᓄᓇᓕᓐᓂ ᐊᓯᖏᓐᓂ ᑕᒪᒃᑯᓄᖓ 
ᓱᓪᓗᓕᐅᔪᓄᑦ ᐊᒻᒪᓗ ᖃᐅᔨᒪᒐᓗᐊᖅᑐᖓ ᐊᒃᓱᕈᖅᑐᑦ ᑕᒪᒃᑯᐊ ᓄᑖᓐᖑᖅᑎᑕᐅᓇᓱᐊᖅᑐᑎᒃ ᓱᓪᓗᓕᐅᔪᑦ 
ᐃᑲᔪᖅᑐᖅᑕᐅᓪᓗᑎᓪᓗ ᑮᓇᐅᔭᑎᒍᑦ, ᐅᖓᑎᐊᕐᔪᐊᓂᑦᑐᖅ 1 ᒥᓕᐊᓐ ᓴᓂᕐᕙᖅᑕᐅᓯᒪᓪᓗᑎᒃ ᐊᒻᒪᓗ 
ᖁᓚᕐᓇᖏᑦᑐᖅ ᑕᒪᒃᑯᐊ ᐊᓯᖏᑦ ᓄᓇᓕᐅᔪᑦ ᑮᓇᐅᔭᒥᒃ ᐃᓚᖓᓂᒃ. 
 

 



ᐅᓪᓗᑐᐃᓐᓇᖅ, ᓄᕕᐱᕆ 29, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2099 

ᑕᐃᒪᓕᖃᐃ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᖅᑲ ᖃᖓᒃᑯᑦ ᑕᐃᒃᑯᐊ ᑐᐊᕕᕐᓇᑐᒃᑰᕈᑕᐅᔪᖅ ᓴᖅᑭᑕᐅᓂᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄᐳᕈᓪ 2002-ᒥ 
ᐅᖃᖃᑎᒋᒍᑎᒋᕙᓪᓕᐊᓕᓚᐅᖅᑕᕗᑦᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᖏᑦ ᓄᓇᓕᐅᔪᑦ, ᑕᐃᒪᓐᖓ ᐱᒋᐊᓚᐅᕐᓯᒪᒐᑦᑕᓂᒃ 
ᑐᒃᓯᕋᐃᓐᓇᖅᑐᑦ ᑮᓇᐅᔭᓂᒃ ᓱᓕ ᒫᓐᓇᒧᑦ ᑕᑯᓚᐅᕐᓯᒪᓐᖏᑦᑐᒍ ᑐᒃᓯᕋᒥᓂᐅᔪᓂᒃ ᓴᖅᑭᖅᑐᓂ ᐊᒻᒪ ᑕᒪᓐᓇ 
ᑐᒃᓯᕋᕈᑕᐅᑕᐃᓐᓇᓚᐅᖅᑐᖅ ᐄᐳᕈᓪ 2002 ᐊᒻᒪᓗ ᐊᑭᑐᔪᒻᒪᕆᓂᐊᖅᑐᓂ. ᑕᐃᒃᑯᐊ ᑐᓱᒋᕙᒃᑲ ᓄᓇᓕᐅᔪᑦ 
ᑐᒃᓯᕋᑐᐊᕋᒥᒃ ᐱᑎᑕᐅᑦᑕᐅᑎᒋᔪᑦ. 
 
ᐊᓯᖏᑦ ᓄᓇᓕᐅᔪᑦ ᑐᒃᓯᕋᖃᑦᑕᕐᓯᒪᔪᑦ ᐊᒻᒪᓗ ᑐᒃᓯᕋᖅᑕᒐᓗᐊᒥᓂᒃ ᑕᑯᓚᐅᕐᓯᒪᓇᑎᒃ, ᖃᐅᔨᒪᓐᖏᑦᑐᖓ ᖃᓄᖅ 
ᐊᑯᓂᐅᑎᒋᔪᑦ ᑐᒃᓯᕋᖃᑦᑕᕐᓯᒪᓕᕐᒪᖔᑕ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᐃᑦᑐᓂ ᓂᓪᓕᐊᕗᖓ. 
 
ᓄᓇᑦᑎᓐᓃᖓᕐᓂᑯᒐᒪ ᖃᐅᔨᒪᓪᓗᒍᓗ ᑲᖏᖅᑐᒑᐱᑦ ᐊᒻᒪᓗ ᓴᓇᒍᒪᖃᑦᑕᕐᓯᒪᒐᓗᐊᕐᒪᑕ ᐅᒥᐊᒃᑯᕕᐅᔪᒥᒃ 
ᐅᐊᑦᑎᐊᕈᐊᓗᓂᒃ ᑕᒪᓐᓇ ᓄᖅᑲᖅᑎᑕᐅᓚᐅᕐᒥᔪᖅ ᐊᒻᒪᓗ ᐱᓕᕆᐊᕆᓇᓱᐊᖅᑐᑎᒍᑦ ᐊᑯᓂᑲᓪᓚᐅᓕᖅᑐᖅ ᐊᒻᒪᓗ 
ᑕᐃᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐲᖅᑕᐅᓯᒪᓪᓗᑎᒃ ᓱᓪᓗᓕᒃᓴᐅᔪᒧᑦ ᐃᖃᓗᑦᑑᑦᑎᐊᒥ ᐃᒪᐃᑦᑐᔭᕐᒪᑦ ᑕᒪᒃᑯᐊ 
ᐊᓯᖏᓐᓂ ᐱᓕᕆᐊᓄᑦ ᐊᑐᖅᑐᒃᓴᒥᓂᐅᔪᒐᓗᐊᑦ ᐲᖅᑕᐅᓪᓗᑎᒃ ᐊᒻᒪᓗ ᑕᐃᒪᐃᒐᔪᒃᑐᑎᒃ ᒥᓂᔅᑕᐅᖃᑎᒋᓂ. 
 
ᑕᒪᓐᓇ ᑐᒃᓯᕋᕈᑕᐅᓚᐅᖅᑐᖅ 2002. ᖃᓄᐃᑦᑐᒥᒃ ᐊᑐᓚᐅᖅᐸᑦ ᓇᓗᓇᐃᖅᑕᐅᔪᓐᓇᓯᓪᓗᓂ 
ᑐᐊᕕᕐᓇᖅᑑᒋᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᖅᑭᑕᐅᑕᐃᓐᓇᓚᐅᓐᖏᑦᑐᖅ ᐄᐳᕈᓪ 2002-ᒥ. 
ᖃᐅᔨᓚᐅᕋᑦᑕ ᐱᑕᖃᕆᐊᖃᕐᒪᑕ ᓱᕋᐃᓐᓇᖃᑦᑕᓕᓚᐅᕐᒪᑦ, ᐊᓯᑦᔨᖅᑕᐅᒋᐊᖃᕐᖓᑦ. ᑕᐃᓐᓇ ᓱᓪᓗᓕᖓ 
ᐊᑯᓂᑲᓪᓚᓐᓂ ᑭᖑᕝᕕᕆᐊᖃᕐᓯᒪᓕᖅᑐᖅ. 
 
ᑕᐃᓐᓇᓕ ᓱᓪᓗᓕᐅᔪᖅ ᓱᕋᑐᐃᓐᓇᖃᑦᑕᕐᓂᖓᓄᑦ, ᖃᐃᔨᓚᐅᖅᑐᒍᑦ ᐊᓯᑦᔨᕆᐊᖃᕐᓂᐊᕐᒪᑦ, ᓴᓇᓗᒍ ᐊᒻᒪᓗ 
ᑕᐃᓐᓇ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᕐᒪᑦ ᑐᓚᑦᑕᕐᕕᐅᔪᒥᒃ ᑲᖏᖅᑐᒑᐱᒻᒥ, ᑕᐃᓐᓇ ᐅᖃᐅᓯᕆᓚᐅᖅᑕᕗᑦ 
ᑐᓚᑦᑕᕐᕕᐅᔪᖅ ᒪᐃᔭᐅᔪᑦ ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᐃᓱᒪᒋᓇᓱᐊᖅᑕᕗᑦᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇ.ᒦᒃ ᐃᒃᓯᕙᐅᑕᖅ. ᐊᑖᓂ ᐃᒃᑲᕐᕆᐊᓗᑉ ᐊᐱᖅᑯᑎᖓᓄᑦ, ᐃᖃᓗᑦᑑᑦᑎᐊᖅ 507512 
ᐊᒻᒪ 507530. ᑕᒪᓐᓇᓇᓗᓇᐃᖅᑕᐅᑲᐃᓐᓇᕈᓐᓇᖅᐹ  

ᐅᕙᓐᓄᑦ ᐅᐊᑦᑕᑯᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᐃᖃᓗᑦᑑᑦᑎᐊᕐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᓴᕕᓕᕆᓂᕐᒧᑦ ᐱᑐᖃᒻᒪᕆᐅᒻᒪᑦ 
ᐊᑭᖃᖅᑐᓂᓗ ᓴᓇᑎᑦᑎᒋᐊᖓ $50-ᑕᐅᓴᓐ ᐊᒪ ᐊᓯᖏᓐᓄᑦ ᐅᐊᑦᑕᑯᓕᕆᓂᕐᒧᑦ, ᐊᑭᖃᖅᑐᓂ $25-ᑕᐅᓴᓐ 
ᖃᐅᔨᓴᕆᐊᖃᕐᒪᑕ ᒫᓐᓇᐅᔪᖅ ᐅᐊᑦᑕᑯᒃᑯᕕᒻᒥᑦ. ᐊᐃᑉᐸᖓ ᐊᑦᑕᕐᕕᒻᒨᖓᓪᓗᓂ ᐊᒻᒪ ᐅᐊᑦᑕᑯᓕᕆᓂᕐᒧᑦ  
ᖃᐅᔨᓴᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᕿᑎᕐᒥᐅᓄᑦ. $4-ᒥᓕᐊᓐ 945-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᔪᖅ ᑲᑎᑦᑐᒋᑦ ᐱᖁᑎᓪᓚᕇᑦ. $10-ᒥᓕᐊᓐ 483-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓯᐊᓄᑦ ᒪᑉᐱᖅᑐᒐᕐᒧᑦ. ᐃᖏᕐᕋᔪᓕᕆᔨᒃᑯᓐᓄᑦ. ᐊᑭᑐᔪᓄᑦ ᐊᑭᓕᐅᑎᔅᓴᐃᑦ. 
ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ ᑲᑎᑦᑐᒋᑦ ᕿᑎᕐᒥᐅᓄᑦ, $230-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᑐᓂᕐᕈᑏᑦ ᐊᒻᒪ ᐃᑲᔫᑏᑦ, $230-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᕐᒧᑦ 7-15. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᐱᖁᑎᓪᓚᕇᑦ. ᐊᓪᓚᕝᕕᒻᒪᕆᒻᒧᑦ 
ᓄᓇᓖᑦ ᐊᕕᖅᑐᖅᓯᒪᔪᓂᑦ ᓄᓇᕗᒻᒥ $430-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᕈᑕᐅᕗᖅ. ᕿᑭᖅᑖᓗᒻᒧᑦ, ᐊᑭᑐᔪᓄᑦ, $2-ᒥᓕᐊᓐ 805-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 7-17-ᒧᑦ. ᑭᕙᓪᓕᕐᒧᑦ. ᑲᑎᑦᑐᒋᑦ ᑭᕙᓪᓕᕐᒧᑦ, $1-ᒥᓕᐊᓐ 195-ᑕᐅᓴᓐ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᕿᑎᕐᒥᐅᓄᑦ, $530-ᑕᐅᓴᓐ. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᖁᑎᓪᓚᕇᑦ, $4-ᒥᓕᐊᓐ 960-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ 7-4. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 7-4-ᒥᑦ, ᐊᐱᖅᑯᑎᔅᓴᖃᕋᒪ, 
ᐊᐱᖅᑯᑕᐅᖅᑲᐅᒻᒥᔪᖅ ᒪᓕᒐᓕᐅᖅᑎᒧᑦ ᐊᒥᑦᑐᕐᒥᐅᒧᑦ, ᓇᓗᓇᐃᖅᓯᕕᐅᔪᒪᓪᓗᖓ ᐱᔾᔪᑎᒋᓪᓗᒍ 
ᐅᔭᕋᑦᑕᕐᕕᖃᓐᖏᒻᒪᑕ ᐃᓪᓗᓕᒻᒥᑦ, ᑐᔅᓯᕋᖅᓯᒪᓪᓗᑎᒃ ᐅᒥᐊᒃᑯᕕᑦᑖᕈᒪᓪᓗᑎᒃ. 
 
ᖃᐅᔨᓴᖅᑐᖃᕈᓐᓇᕐᓂᐊᖅᐹ ᐅᔭᕋᓛᑦᑕᕐᕕᔅᓴᐅᒻᒪᖔᖅ ᐅᔭᕋᓐᓂᐊᕐᕕᒻᒧᑦ ᐊᖅᑯᑎᓕᐅᕈᓐᓇᕐᒪᖔᑕ ᐅᕝᕙᓘᓐᓃᑦ 
ᐃᓪᓗᓕᒻᒧᑦ, ᐱᕐᕈᓗᐊᕿᔪᖃᓚᐅᕐᒪᑦ ᒥᑦᑎᒪᑕᓕᒻᒥᑦ ᐅᒥᐊᒃᑯᕕᖃᓐᖏᓐᓂᖏᓐᓄᑦ. ᑕᒪᒃᑯᐊ ᐱᒻᒪᕆᐅᓱᒋᒐᒃᑭᑦ ᐊᒻᒪ 
ᒥᓂᔅᑕᖃᕐᕕᐅᔪᖅ ᕿᒥᕐᕈᒍᒪᓂᖓᓄᑦ ᑖᒃᑯᓇᓂ ᓄᓇᓕᓐᓂᑦ ᐅᒥᐊᒃᑯᕕᓕᐅᕈᓐᓇᕐᒪᖔᑕ ᓄᓇᓕᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐅᐱᕐᖔᖑᓚᐅᖅᑐᖅ, ᐋᓚᓐ ᔮᓐᓴᓐ 
ᐃᓚᖓᑦ ᐃᖅᑲᓇᐃᔭᖅᑎᖁᑎᕗᑦ ᓄᓇᓕᓐᓄᑦ ᖃᐅᔨᓴᕆᐊᖅᑐᕐᓯᒪᓚᐅᖅᑯᑦ ᑐᓚᑦᑕᕐᕕᖃᕐᓂᕐᒥᑦ ᓄᓇᓕᓕᒫᓄᑦ. 
ᐃᒃᓯᕙᐅᑖᖅ, ᓴᓂᕋᔭᒃ ᖃᐅᔨᓵᕆᔭᐅᓂᐊᕆᕗᖅ ᑐᓚᑦᑕᕐᕕᔅᓴᒧᑦ, ᐊᒻᒪᓗ ᑕᐃᒃᑯᐊ ᑐᔅᓴᕋᐅᑎᐅᔪᑦ 
ᑲᒪᒋᔭᐃᓐᓇᐅᓂᐊᕆᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐱᔾᔪᑎᒋᓪᓗᒍ ᐊᐱᖅᑯᓯᕆᕋᑖᖅᑲᕋ ᐅᒥᐊᖃᖃᑦᑕᐸᓪᓕᐊᓕᕋᑦᑕ ᐊᖏᔫᓂᖅᓴᓂᑦ 
ᐅᐊᑦᑎᐊᕉᕙᓚᐅᕐᖓᓂᑦ. ᒥᑭᓂᖅᓴᐅᑎᓪᓗᒋᑦ, ᑐᓚᑦᑕᕐᕕᖃᕆᐊᑐᓚᐅᓐᖏᒻᒪᑦ, ᑭᓯᐊᓂᓕ ᒫᓐᓇᐅᓕᖅᑐᖅ 
ᑐᓚᑦᑕᕐᕕᖃᕆᐊᖃᓕᖅᑯᒍᑦ ᐊᖏᔫᑕᐅᓂᖅᓴᓂᑦ ᐅᒥᐊᖃᖃᑦᑕᓕᕋᑦᑕ. 
 
ᐱᓕᕆᕝᕕᐅᔪᖅ ᐱᓇᓱᓐᓂᐊᖅᑳ ᑲᓇᑕᒥ ᒐᕙᒪᒃᑯᓐᓂ, ᑲᓇᑕᒥ ᒐᕙᒪᒃᑯᖏᑦ ᑐᓂᓯᓲᖑᒻᒪᑕ ᑕᐃᒪᐃᑦᑐᓄᑦ 
ᐋᖅᑭᑦᑕᐅᒋᐊᖃᕐᑐᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔅᓱᕈᖅᐸᒃᑲᓗᐊᖅᑯᒍᑦ ᑮᓇᐅᔭᓂᑦ 
ᑐᔅᓯᕋᖅᑐᑕ ᒐᕙᒪᒃᑯᓐᓂ ᑲᓇᑕᒥ. ᐱᑎᑕᐅᓚᐅᖅᑯᒍᑦ $500 ᑕᐅᓴᓂᑦ ᒐᕙᒪᒃᑯᓐᓂ ᑲᓇᑕᒥ, ᖃᐅᔨᒪᔪᖓ ᑕᒪᓐᓇ 
ᒥᑭᓗᐊᖅᑐᓂ ᑐᓚᑦᑕᕐᕕᔅᓴᓄᑦ ᐊᒻᒪᓗ ᐊᕕᐅᖅᑲᑎᐊᕐᓂᐊᖅᑐᒋᑦ ᓄᓇᓕᓐᓄᑦ ᐱᔭᐅᔭᕆᐊᓕᓐᓄᑦ. 
ᕿᓂᕆᕗᒍᑦᑕᐅᖅ ᑮᓇᐅᔭᓂᑦ ᐊᑐᖅᑕᐅᒐᔭᖅᑐᓄᑦ ᐃᖏᕐᕋᖅᑐᓕᕿᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᕐᐳᕐᓗ ᐱᔪᓐᓇᓂᐊᕐᓂᑎᓐᓂ $500 ᑕᐅᓴᓂ ᑲᓇᑕ 
ᒐᕙᒪᒃᑯᖏᓐᓂ. ᐃᓚᖏᑦ ᓄᓇᓖᑦ ᐊᑦᑕᓇᖅᑐᒦᑉᐳᑦ ᑐᓚᑦᑕᕐᕕᖃᓐᖏᓐᓂᖏᓐᓄᑦ. ᐅᖃᖃᑎᖃᓚᐅᖅᑮᑦ ᑲᓇᑕ 
ᒐᕙᒪᒃᑯᖏᓐᓂ, ᐃᖏᕐᕋᔪᓕᕆᔨᒃᑯᓐᓄᑦ ᐃᑲᔪᕈᓐᓈᕐᒪᖔᑕ ᑖᒃᑯᓄᖓ ᑐᓚᑦᑕᕕᔅᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᑦᑎᓐᓂ ᐊᕆᐅᑦᑎᓕᖅᑐᑦ ᑮᓇᐅᔭᓂᑦ 
ᑐᔅᓯᕋᖃᑦᑕᐃᓇᕐᓂᑎᓐᓄᑦ. ᒥᑑᓴᓕ ᑯᓄᒃ ᑕᒪᔅᓱᒪᓐᖓᑦ ᖃᐅᔨᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᒪᕗᖓ ᑐᓚᑦᑕᕐᕕᓂᑦ. ᐊᒥᓲᔪᑦ ᓄᓇᓖᑦ 
ᑐᓚᑦᑕᕐᕕᑖᕆᐊᖃᕐᖓᑕ. ᖃᐅᓱᐃᑦᑐᖅᒥ ᑎᓂᓐᓂᖓ ᐅᖓᓯᒻᒪᑦ ᓄᓇᖓᓂᑦ ᐊᒻᒪᓗ ᑐᓚᑦᑕᕐᕕᖃᕋᑎᑦ. 
ᐊᓄᕌᕈᔪᐃᓐᓇᖅᑯ ᓇᑭᑐᐃᓐᓇᖅ ᐊᒻᒪᓗ ᐃᓛᓐᓂᒃᑯᑦ ᐊᓄᕌᕕᐅᑎᓕᖅᐸᑦᑐᓂ. ᐱᔪᒪᔅᓯᒪᔭᖏᓐᓂ ᑐᒃᓯᕋᐅᑎᐅᔪᒥᑦ 
ᓴᓇᒍᒪᓯᒪᕗᑦ. ᐱᓕᕆᕕᐅᔪᖅ ᐊᐱᕆᔪᒪᕙᒃᑲ ᑲᑎᖃᕈᓐᓇᕐᒪᖔᑕ ᐅᒪᔪᓐᓂᐊᑎᒃᑯᓐᓂ ᖃᐅᓱᐃᑦᑐᒥ, ᐱᓕᕆᕕᐅᔪᑦ 
ᖃᐅᔨᓂᐊᕐᖓᑕ ᖃᓄᐃᑦᑐᓂᑦ ᑐᓚᑦᑕᕐᕕᐅᔪᓂᑦ ᐱᔭᐅᔭᕆᐊᖃᕐᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᒃᑲ 
ᐊᖏᖅᑕᐅᓯᒪᕗᑦ ᑮᓇᐅᔭᓂᑦ $500 ᑕᐅᓴᓂᑦ ᑲᓇᑕᒥ ᒐᕙᒪᒃᑯᖏᓐᓂ. ᕿᓂᒃᑲᓂᕐᓂᐊᖅᑯᒍᑦ ᓇᑭᑦ ᑮᓇᐅᔭᓂᑦ 
ᐱᔪᓐᓇᕐᒪᖔᑦᑕ ᐊᒥᓲᔪᑦ ᓄᓇᓕᐅᔪᑦ ᑐᔅᓯᕋᖅᓯᒪᒻᒪᑕ ᑐᓚᑦᑕᕐᕕᔅᓴᓂᑦ. 
 
ᒫᓐᓇᐅᔪᖅ ᓄᓇᕗᑦ ᒐᕙᒪᖃᓕᕋᑦᑕ, ᐃᑲᔪᕋᓱᒋᐊᖃᓕᖅᑯᒍᑦ ᓄᓇᓕᐅᔪᓂᑦ ᐊᒻᒪᓗ ᕼᐊᒻᒪᓚᒃᑯᑦ 
ᐅᖃᖃᑎᖃᕈᓐᓇᖅᑯᑦ ᐊᕕᑦᑐᕐᓯᒪᔪᓂᑦ ᐊᓪᓚᕝᕕᐅᔪᓂᑦ ᐊᒻᒪᓗ ᑐᔅᓯᕋᐅᑎᐅᔪᒥᑦ ᐱᔪᒪᔭᕐᒥᓂᑦ ᑐᓚᑦᑕᕐᕕᔅᓴᒥᑦ. 
 
ᑮᓇᐅᔭᖃᑦᑎᐊᖏᓐᓇᑦᑕ ᑭᓯᐊᓂᓕ ᐃᓄᐃᑦ ᐊᒥᓲᔪᑦ ᑐᔅᓯᕋᖅᓯᒪᕗᑦ ᑐᓚᑦᑕᕐᕕᔅᓴᒧᑦ ᐊᒻᒪᓗ ᑕᐃᒪᓐᓇ ᐱᐅᕗᖅ 
ᐅᖃᖃᑎᖃᕈᓐᓇᓯᓗᑕ ᒐᕙᒪᒃᑯᓂ ᑲᓇᑕᒥ ᑮᓇᐅᔭᓂ ᐊᒥᓱᒃᑲᓂᕐᓂᑦ ᑐᔅᓯᕋᐅᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ? ᓄᓇᓕᓐᓄᑦ ᒐᕙᒪᖃᕐᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. ᑐᑭᓯᑎᑎᑦᑎᐊᕈᑏᑦ 
ᐊᖏᔪᓄᑦ ᑐᓂᔭᐅᔪᑦ ᐊᒻᒪᓗ ᐃᑲᔪᑎᐅᔪᑦ. $27 ᒥᓕᐊᓐ, 220 ᑕᐅᓴᓐ ᑮᓇᐅᔭᐃᑦ. ᖁᔭᓐᓇᒦᒃ. ᓈᒻᒪᓴᖅᑐᑦ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᕐᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᐅᔪᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐱᔭᕇᖅᑲᑦ? 

ᐃᓚᖏᑦ ᑲᑎᒪᔩᑦ: ᓈᒻᒪᓴᕐᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ ᐃᖅᑲᓇᐃᔭᖅᑎᑎᓪᓗ. ᑭᖑᓪᓕᕐᐹᒥ ᐅᖃᐅᓯᔅᓴᖅᑕᖃᖅᑳ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᑯᖓ ᐊᒻᒪᓗ ᖃᓄᖅ ᐅᖃᕆᐊᔅᓴᖅ 
ᓇᓗᓕᖅᑯᖓ. 
 
ᑐᑦᑐᒥᓂᖅᑕᖃᖅᑯᖓ ᐅᖅᓱᒥᓪᓗ ᖃᐃᔪᒪᔪᖅᑕᖃᖅᑲ ᓂᕆᖃᑎᒋᔭᐅᔪᒪᒍᒪ ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᐃᓕᐅᕈᒪᓕᖅᑲᑦ ᑲᑎᒪᔨᕋᓛᑦ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᔪᓯᔪᒪᕗᖓ ᐱᓕᕆᕕᐅᔪᓂᑦ 
ᒪᓕᒐᓕᕆᔨᒃᑯᓐᓂ ᒪᑐᐃᕈᑎᖏᓐᓂ ᐅᖃᐅᓯᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᖑᔪᑦ ᐊᖏᖅᑳᑦ ᑲᔪᓯᓗᑕ ᒪᓕᒐᓕᕆᔨᒃᑯᓐᓄᑦ ᒪᑐᐃᕈᑎᖏᓐᓂ 
ᐅᖃᐅᓯᖏᓐᓂ ᐊᒻᒪᓗ ᐊᔭᐅᖅᑏᑦ ᐃᒃᓯᕙᐅᑕᖓ, ᐅᖃᐅᓯᔅᓴᖏᓪᓗ.  ᓇᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᔭᕇᕈᒪᕙᕗᑦ ᒪᑐᐃᕈᑎᐅᔪᑦ 
ᐅᖃᐅᓯᔅᓴᐃᑦ ᐱᓕᕆᕕᓐᓃᖔᖅᑐᓂ. 
 
ᐃᒃᓯᕙᐅᑖᖅ, ᓇᐃᑦᑐᕈᓗᓐᓂ ᐅᖃᕐᓂᐊᖅᑯᖓ ᒪᑐᐃᕈᑎᒋᔭᕐᓂᑦ ᐅᖃᐅᓯᕆᓂᐊᖅᑕᓐᓂ. ᖁᕕᐊᑉᐳᖓ ᐃᓕᔅᓯᓐᓄᑦ 
ᑐᓂᓯᒋᐊᒃᓴᖅ ᐊᑭᑐᔪᓄᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᒪᓕᒐᓕᕆᔨᒃᑯᓐᓄᑦ ᐱᖃᓯᐅᑎᓯᒪᓪᓗᒍ ᓴᓇᓂᕐᒥᑦ ᓄᑖᒥᑦ 
ᐃᑲᔪᖅᑕᐅᕕᔅᓴᒥᑦ ᐃᖃᓗᓐᓂ. ᑕᒪᓐᓇ ᑲᑎᑦᑐᒍ ᑕᒪᔅᓱᒧᖓ ᐱᓕᕆᐊᕆᔭᐅᓂᐊᖅᑐᒧᑦ $11 ᒥᓕᐊᓐ, 350 ᑕᐅᓴᓐ 
ᐊᕐᕌᒍᓄᑦ ᑎᓴᒪᓄᑦ, ᐊᒻᒪᓗ ᐸᕐᓇᐅᑕᐅᓪᓗᓂ ᐱᔭᕇᕐᕕᔅᓴᖓ 2005/2006. 
 
ᑕᒫᓂ ᐊᕐᕌᒍᒥ ᑮᓇᐅᔭᓂᑦ ᓴᓂᕐᕙᐃᓯᒪᕗᒍᑦ ᐊᑐᖅᑕᐅᒐᔭᖅᑐᓄᑦ ᐸᕐᓇᐅᑎᐅᔪᒧᑦ ᐊᒻᒪᓗ ᐋᖅᑭᑦᑕᐅᓂᕐᒥᑦ 
ᐋᖅᑭᑦᑎᐊᕐᑕᐅᓂᖓᓂᑦ ᒪᓕᑦᑐᒍᑦ ᐅᓂᒃᑳᓕᐊᖑᓯᒪᔪᑦ ᐱᔭᐅᔭᕆᐊᖃᕐᓂᖓᓄᑦ. 
 
ᒐᕙᒪᒃᑯᑦ ᐋᖅᑭᔅᓱᐃᓕᖅᑎᓪᓗᒋᑦ ᐊᕐᕌᓂᐅᓛᖅᑐᒧᑦ, ᒪᓕᒐᓕᕆᔨᒃᑯᑦ ᐋᖅᑭᔅᓯᓚᐅᖅᑯᑦ $1 ᒥᓕᐊᓐ, 150 ᑕᐅᓴᓐ 
ᑕᕝᕗᖓ ᐊᑭᑐᔪᓄᑦ ᐊᑐᖅᑕᐅᔪᔅᓴᐃᑦ. ᑕᕝᕙᓐᖓᑦ, $1 ᒥᓕᐊᓐ, 150 ᑕᐅᓴᓐ ᓄᑖᒧᑦ ᐃᑲᔪᖅᑕᐅᕕᒻᒧᑦ ᐊᒻᒪᓗ 
ᐊᒥᐊᒃᑯᖓ ᐋᖅᑭᒋᐊᕐᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᑕᕝᕙᓃᑦᑐᒧᑦ ᐃᑲᔪᕐᑕᐅᕕᒻᒥ ᑖᒃᑯᐊ 
ᐊᐅᓚᑦᑎᐊᖏᓐᓇᖁᓪᓕᒋᑦ , ᐊᒻᒪᓗ ᓂᐅᕕᕐᓂᕐᒧᑦ ᐊᑭᑐᔪᓂᑦ ᐊᑐᖅᑕᐅᔪᔅᓴᓂᑦ ᑕᒪᒃᑯᐊ ᐱᖁᑎᒋᔭᐅᔪᑦ 
ᐊᐅᓚᑦᑎᐊᖁᓪᓗᒋᑦ ᐊᒻᒪᓗ ᖃᓄᐃᓕᐅᕈᑕᐅᕙᑦᑐᑦ ᓱᕐᓗ ᖃᒧᑕᐅᔭᐃᑦ ᐊᒻᒪᓗ ᐃᓚᖏᑦ ᐊᐅᓪᓚᕐᔪᑕᐅᕙᑦᑐᑦ. 

ᑕᕝᕙᓂ ᐃᑲᔪᖅᑕᐅᕕᒻᒥ ᐊᑭᑐᔪᑦ ᐊᑐᖅᑕᐅᔪᔅᓴᐃᑦ, ᐱᔪᒪᔭᐅᕗᖅ ᐊᖏᓂᖅᓴᒥ ᐱᕕᑐᓂᖅᓴᒥ ᑎᒍᔭᐅᓯᒪᔪᓄᑦ 
ᓄᓇᕗᒻᒥ. ᓱᓕ ᐊᐅᓪᓚᑎᑦᑎᕙᑉᐳᒍᑦ ᑎᒍᔭᐅᓯᒪᔪᓂᑦ ᓄᓇᕗᑦ ᓯᓚᑖᓄᑦ ᑭᓯᐊᓂ ᐃᓕᓴᕆᔭᐅᓯᒪᕗᖅ 
ᑕᐃᒪᐃᓐᖏᓐᓇᕈᓐᓇᔮᓐᖏᓚᒍᑦ. ᑐᑲᓇᓐᖑᐊᖅᑯᒍᑦ ᐃᑲᔪᖅᑕᐅᕕᔅᓴᒥᑦ ᐊᔾᔨᒋᓐᖏᑕᖓᓂᑦ ᐅᓪᓗᒥᐅᔪᖅ  
ᐃᑲᔪᖅᑕᐅᕕᐅᔪᒥᑦ, ᑐᒑᖓᓂᖃᕐᓗᑕ ᒪᒥᓴᕐᓂᕐᒥᑦ. ᖃᓄᐃᓕᐅᕈᑕᐅᓂᐊᕐᓂᖓ ᓄᑖᒥᑦ ᐃᑲᔪᖅᑕᐅᕕᒻᒥ ᐊᖏᔪᓄᑦ 
ᐱᒋᐊᖅᑕᐅᕙᓪᓕᐊᔪᖅ ᓯᓚᑖᓂ ᐃᖃᓗᐃᑦ, ᓇᒥᑐᐃᓐᓇᖅ ᓄᓇᓕᐅᔪᑦ ᐃᑲᔪᕈᒪᓂᖃᖅᐸᑦ ᐃᓪᓗᒥᒃ. 2003/2004 
ᐱᑕᖃᓚᐅᕋᑦᑕ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᐱᓕᕆᕕᐅᔪᒥ ᐸᕐᓇᓂᕐᒧᑦ, ᑲᑎᒪᖃᑎᖃᖃᑦᑕᕐᓂᕐᒧᑦ ᐊᒻᒪ ᓱᑯᑦᑎᐊᓂ 
ᓂᕈᐊᕐᓂᕐᒧᑦ. 
 
ᑕᐃᒃᑯᐊ ᑮᓇᐅᔭᐃᑦ ᑎᑎᕋᐅᔭᖅᑕᐅᓂᖓᓄᑦ ᐊᒻᒪᓗ ᓴᓇᔭᐅᓂᖓᓄᑦ ᑭᖑᓪᓕᖏᓐᓂᑦᑐᑦ ᐊᑐᖅᑐᒃᓴᓂᐅᓐᖏᑦᑐᖅ 
ᑕᕝᕙᓂ ᐱᓯᒪᔭᒃᓯᓐᓂ ᑭᓯᐊᓂᓕ ᐃᒪᐃᑦᑐᒪᕗᖓ ᐊᕐᕌᒍᓚᖅᑐᒥᒃ, ᐃᓕᒃᓯᓐᓂᒃ ᐊᖏᕐᓯᖁᔨᓂᐊᖅᑐᒍᑦ ᑮᓇᐅᔭᓂᒃ 
ᐊᑕᖏᔪᓂᒃ ᐊᑭᑐᔪᑎᓄᑦ, ᐊᒡᒐᓕᐊᓯᑦ ᐊᑭᑐᔫᑎᓄᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ): ᐱᓕᕆᖃᑎᖃᖅᐸᓪᓕᐊᒻᒥᔪᒍ ᐃᑲᔪᖅᑕᐅᕕᓕᕆᔨᒃᑯᓐᓂᑦ ᑲᓇᑕᒥ ᐊᔪᕐᓇᕋᔭᓐᖏᒻᒪᖔᖅ 
ᐃᓚᐅᒃᑲᓂᕐᓂᕐᒧᑦ ᑲᑐᑦᔭᐅᔪᒥᒃ ᐃᑲᔪᖅᑕᐅᕕᐅᔪᒥᒃ ᒪᒥᓴᕐᕕᖃᕐᓗᓂ ᑕᒪᒃᑭᓐᓄᑦ ᓄᓇᕗᒻᒥ ᐊᒻᒪᓗ ᓄᓇᕗᑦ 
ᓯᓚᑖᓂ ᑎᒍᔭᐅᓯᒪᔪᓄᑦ. ᐅᖃᖃᑎᖃᕐᓯᒪᒐᓗᐊᖅᑐᖓ ᐃᖅᑲᖅᑐᐃᕕᓕᕆᔨᕐᔪᐊᑯᓐᓂᑦ ᑲᓇᑕᒥ ᑕᒪᒃᓱᒪ ᒥᒃᓵᓄᑦ 
ᐊᒻᒪᓗ ᑕᒪᒃᓱᒧᖓ ᑲᑎᒪᖃᑎᒋᓚᖅᑐᒍ. 
 
ᑕᒪᔾᔭ ᐅᖃᐅᓯᒃᓴᒃᑲ, ᑭᓯᐊᓂᓕ ᖁᕕᐊᓱᓐᓂᐊᕆᕗᖓ ᑭᐅᖃᑦᑕᕆᐊᒃᓴᖅ ᐊᐱᖅᑯᑎᒃᓴᓕᑦᑕᖃᖅᐸ ᑕᕝᕙᓐᖓ 
ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᓐᓇ ᑲᑎᒪᔨᕋᓛᖑᔪᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐸ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᕆᔭᐅᓪᓗᖓ ᐊᔭᐅᖅᑎᑦ ᑲᑎᒪᔨᕋᓛᖏᓐᓄᑦ. 
ᖁᕕᐊᓱᒃᐳᖓ ᐅᖃᕈᓐᓇᕐᕕᖃᖅᑎᑕᐅᒐᒪ ᒪᑐᐃᕐᓯᔾᔪᑎᓂᒃ ᐋᔩᖃᑎᒋᒃᐸᓪᓕᐊᓂᐊᖅᑎᓪᓗᑕ. 
 
2003/2004 ᐊᑭᑐᔪᑎᓄᑦ ᐊᑐᖅᑐᒃᓴᐅᔪᓄᑦ, ᐃᖅᑲᖅᑐᐃᕕᓕᕆᔨᒃᑯᑦ ᐊᑐᕋᒃᓴᖃᖅᑐᖅ 1 ᒥᓕᐊᓂᑦ 560 ᑕᐅᓴᓂ, 
ᑖᒃᑯᐊ 1%-ᖏᑦ ᒐᕙᒪᒃᑯᑦ ᐊᑐᖅᑐᒃᓴᖁᑎᖏᑕ. ᐃᒃᓯᕙᐅᑕᖅ ᑖᒃᑯᐊ ᑮᓇᐅᔭᐃᑦ ᐊᒥᓱᓂᕐᓴᐅᔪᓄᑦ ᑐᕌᖓᓗᐊᖅᑐᑦ 
ᓄᑖᒧᑦ ᐃᖅᑲᖅᑐᐃᕕᒃᓴᐅᒐᔭᖅᑐᒧᑦ ᓄᓇᕗᒻᒥ. 
 
ᐅᖃᖃᑎᒋᖃᑦᑕᕐᓯᒪᓪᓗᒍ ᒥᓂᔅᑕᐅᔪᖅ, ᒪᓕᒐᓕᐅᖅᑎᐅᔪᑦ ᐊᒥᓱᑲᓪᓚᐅᔪᓂᒃ ᐃᓱᒪᓗᒍᑎᖃᕐᓯᒪᒻᒪᑕ ᑕᐃᓐᓇ 
ᓇᒥᒃᑲᔭᕐᒪᖔᖅ, ᑕᐃᓐᓇ ᒐᕙᒪᒃᑯᓐᓂᑦ ᓇᒻᒥᓂᕆᔭᐅᒐᔭᕐᒪᖔᖅ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᖃᖅᑎᑕᐅᔪᓐᓇᕋᔭᕐᒪᖔᑦᑕ. ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᑕᐃᒃᑯᐊ ᐅᓂᒃᑳᖑᔪᑦ ᐃᖅᑲᖅᑐᐃᕕᒃᓴᐅᔪᒧᑦ 
ᐊᑐᐃᓐᓇᐅᑎᑕᐅᓚᕐᒪᑕ ᑲᑎᒪᔨᕋᓛᓄᑦ ᐊᒻᒪᓗ ᑕᒪᒃᑯᐊ ᐅᖃᖃᑎᒋᒍᑎᒋᖃᑦᑕᑲᓐᓂᕐᓂᐊᕋᑦᑎᒍᑦ. 
 
ᐃᒃᓯᕙᐅᑕ. ᒪᓕᒐᓕᐅᖅᑎᑦ ᐃᖅᑯᓕᐊᖃᑦᑕᕐᓯᒪᒻᒪᑕ ᐃᑲᔪᖅᑕᐅᕕᒃᑕᖃᓐᖏᓐᓂᖓᓂᒃ ᓄᓇᕗᒻᒥ ᐊᕐᓇᓄᑦ 
ᑎᒍᔭᐅᓯᒪᔪᓄᑦ. ᒪᓕᒐᓕᐅᖅᑎ ᐅᖃᐅᔾᔭᐅᖃᑦᑕᕐᓯᒪᔪᑦ ᐊᒥᓱᐊᖅᑎᑦᑐᑎᒃ ᑖᒃᑯᐊ ᐱᓕᕆᕕᐅᔪᑦ 
ᖃᐅᔨᓴᖅᐸᓪᓕᐊᒻᒪᑕ ᖃᓄᖅᑐᕈᑎᒃᓴᐅᔪᓂᒃ ᑭᓯᐊᓂᓕ ᑕᑯᓯᒪᓗᐊᓐᖏᑦᑐᒍᑦ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ ᐅᖃᖃᑦᑕᕐᓯᒪᒻᒥᔪᑦ ᐃᑲᔪᖅᑕᐅᕕᒃᑕᖃᕆᐊᖃᕐᓂᖓᓂᒃ ᕿᑎᕐᒥᐅᓂ, ᑕᐃᒃᑯᐊ 
ᕿᑎᕐᒥᐅᑦ ᐊᒃᓱᐊᓗᒃ ᐃᓱᒫᓗᒍᑎᖃᖅᑐᑦ ᑎᒍᔭᐅᓯᒪᔪᓂᒃ ᐃᒻᒥᓃᖅᐸᒃᑐᓂᒃ ᑎᒍᔭᐅᒪᔪᓂ ᕿᑭᖅᑖᓗᒥ 
ᐃᑲᔪᖅᑕᐅᕕᐅᔪᒥ ᐊᒻᒪᓗ ᐃᓱᒪᒻᒪᑕ ᑕᐅᕙᓂ ᐃᑲᔪᖅᑕᐅᕕᒃᑕᕆᐊᖃᓕᕐᒪᑕ. 

ᐃᒃᓯᕙᐅᑖ, ᑲᑎᒪᔨᕋᓛᖑᔪᑦ ᖃᐅᔨᓯᒪᒋᕗᑦ ᐅᖓᑖᓂ 10 ᒥᓕᐊᓐ ᓇᓂᔭᐅᓯᒪᓕᕐᒪᑕ ᓴᓇᓂᐊᕐᓗᑎᒃ 
ᐃᖅᑲᖅᑐᐃᕕᒃᓴᐅᔪᒥᒃ. ᒪᓕᒐᓕᐅᖅᑎᐅᔪᓪᓗ ᑕᑯᔪᒪᒐᓗᐊᖅᐳᑦ ᑕᐃᒪᒃᓴᐃᓐᓇᖅ ᐊᖏᕈᑕᐅᓯᒪᔪᓂᒃ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔪᖅᑕᐅᕕᐅᔪᑦ. 
 
ᐃᒃᓯᕙᐅᑖᖅ, ᓂᕆᐅᒃᐳᖓ ᑕᒪᒃᑯᐊ ᐊᑐᓂᑦ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒃᓴᖃᕐᓂᐊᖅᑐᑦ ᐊᒻᒪᓗ 
ᐃᓱᒪᓗᒍᑎᒋᔭᖏᓐᓂᒃ ᐱᕙᓪᓕᐊᑎᓪᓗᑕ. ᑕᒪᔾᔭ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᔪᓯᓚᐅᖅᑕ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᒃᓴᑐᐃᓐᓇᕐᓄᓚᐅᓐᖏᓐᓂᑦᑎᓐᓂ, 
ᐱᕕᖃᓗᐊᕋᓗᒍᓐᓂᖅᑐᑕᓗ, ᓄᖅᑲᕆᐊᕈᓐᓇᕐᓯᔪᒍ, ᐱᕕᒃᓴᖃᓗᐊᕈᓐᓂᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᖓᑦ. ᑕᐃᒃᑯᐊ ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᑲᔪᓯᔪᖅ. 
ᖃᐃᖁᓚᐅᕐᒥᒍᒃ ᐅᖃᖅᑎ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᓂᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᑦ. ᐃᒃᓯᕙᐅᑖ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᕐᒥᒃ 
ᐊᒻᒪᓗ ᐅᓂᒃᑳᐸᓪᓕᐊᒍᒪᓪᓗᑎᒃ. ᐅᖃᖅᑏ ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓂᖏᑦ ᓈᒻᒪᒋᔭᐅᖁᓪᓗᒋᑦ ᑲᑎᒪᔨᕋᓛᑦ. 
ᖁᔭᓐᓇᒦᒃ. ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᓯᒪᔪᖃᕐᖓᑦ, ᐊᐃᐲᔪᖃᖅᑳ? ᒥᓂᔅᑕ ᐊᑭᓱᒃ. 
 
ᐱᒋᐊᖅᑎᑦᑎᓯᒪᔪᖃᖅᑐᖅ, ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ? ᐱᒋᐊᖅᑎᑕᐅᓯᒪᔪᖅ ᑲᔪᓯᔪᖅ. ᓈᓴᐅᑎᖓ 21. 
ᐱᖓᓱᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᓈᓴᐅᑎᓕᒃ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ,  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᐅᓐᓄᓴᑦᑎᓐᓂ 2:30ᓕᖅᐸᑦ ᐊᔭᐅᖅᑎᒃᑯᑦ ᑲᑎᒪᓂᐊᖅᑐᑦ ᓇᓄᖅ 
ᑲᑎᒪᕕᒻᒥ. ᖃᐅᑉᐸᑦ 1:30ᖅᐸᑦ ᑲᑎᒪᔨᕋᓛᑦ ᓄᓇᓕᓐᓂ ᐱᔪᓐᓇᑎᑦᑎᓂᕐᒥᒃ ᑲᑎᒪᓂᐊᖅᑐᑦ ᑐᒃᑐ ᑲᑎᒪᕕᒻᒥ. 
ᓇᒃᑲᔾᔭᒥ ᒪᓕᒐᓕᐅᖅᑏᑦ ᑲᑎᒪᓂᐊᖅᑐᑦ 9:00ᒧᐊᖅᐸᑦ ᑲᑎᒪᔨᕕᒻᒥ ᓇᑦᑎᕐᒥ. 
 
ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ ᑎᓯᐱᕆ 2ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 21 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

• ᒥᓂᔅᑕᐃᑦ ᐅᖃᐅᓯᖓᑦ 72-1(6) 

• ᒥᓂᔅᑕᐃᑦ ᐅᖃᐅᓯᖓᑦ 95-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᓇᒃᑲᔾᔭᐅᖑᓇᓱᓐᓂᖓᓂ ᑎᓯᐱᕆ 2, 2002ᒥ 1:30ᒧᐊᖅᐸᑦ ᐅᓐᓄᓴᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 3:50ᒧᐊᖅᑎᓪᓗᒍ ᐅᓐᓄᓴᒥ

